
ಮುದ್ದು ಬಮದನಕ ಉಣಲೋಲ್ರು
ತೊಟ್ಟಿಲ ಒಳಗೊಂದು ಬಟ್ಟ ಮುತ್ತನು ಕಂಡೆ
ಹೊಟ್ಟಿ ಮ್ಯಾಲಾಗಿ ಮಲಗಿರುವ ಮಗುವಿನ
ಪಾದದಲಿ ಕಂಡೆ ಪದುರೇಖೆ
ಮಾಣಿಕದುಂಗುರ ಮಾಣಿ ಮಾರುತ ಬಂದ
ನಾ ಕೊಂಬೆ ಮಾಣಿ ಕಿರಾ ಹೇಳು ನಮ್ಮಲ್ಲಿ
ಆಡುಂಬ ಮಗನ ಬೆರಳಿಗೆ
ತೊಟ್ಟಿಲ ಹೊತ್ಕೊಂಡು ಪಟ್ಟಣಕ್ಹೋಗ್ವಾಗ
ತೊಟ್ಲಾಗಿರು ಮಗಿನ ಹೆಸರೇನ
ಮಗಿನ ಹೆಸ್ರು ಮಾಣಿಕ ತಾಯ್ ಹೆಸರು ತಾವರಿ
ಸತಿ ಪುರುಷರ ಹೆಸರೆ ನವರತ್ನ ರಂಜಕದ್ಹರಳು
ಅತ್ತಿಗಿ ಹೊಸರೆ ರತಿಗೊಂಬೆ
ತಾಯಿ ಇಲ್ಲಿದ್ದ ಮಕ್ಳು ಆಯೇನು ಸಿರಿಯೇನು
ನೀರಿಲ್ದಿದ್ ಕೆರಿಗೆ ಕರು ಹೋಯಿಗೆಲುವಾಗೆ
ತಾಯಿ ಇಲ್ದಿದ್ ಮಗಿಗೆ ಸುಖ ದುಃಖ
ಎಲ್ಲರ ಮನಿ ಮಕ್ಳಿಗೆ ಬೆಲ್ಲು ಬಾಳಿಯ ಹಣ್ಣು
ನಮ್ಮನಿ ಮಗಿಗೆ ತುಪ್ಪ ಸಕ್ರಿ ಕೊಟ್ಟೀರು
ಮತ್ತೂ ಸಾಲದಂದು ಮರಕೂಗ
ಕಣ್ಣೆಂಜಲು ಕಾಡಿಗಿ ಬಾಯೆಂಜಲು ಬಳ್ಳೆಲಿ
ಯಾರೆಂಜಲುಂಡೆ ಹಸು ಮಗು ಬಾಲಮ್ಮ
ತಾಯೆಂಜಲುಂಡೆ ಹಸು ಮಗು ಬಾಲಮ್ಮ
ನಮ್ಮಗು ನಮಗ ಮುದ್ದು ಕೆರಿಗೆ ತಾವರಿ ಮುದ್ದು
ಹಣ್ಣುಳ್ಳ ಮರಕಿ ಗಿಣಿ ಮುದ್ದು ಕಂದಯ್ಯ
ನೀ ಮುದ್ದು ನಮ್ಮ ಬಳಗಕೆ
ಕರಕೇರಿ ಕಂದಯ್ಯನ ಕರ‍್ಕಣಿ ತಾಯಮ್ಮ
ಸರ‍್ಕಾರಂತವನೇ ನಿನ ಮಗ ಕಂದಯ್ಯ
ಸರ‍್ಕಾರದ ಸರುಗಿ ಹರಿದಿಟ್ಟ
ಹಸುವೆ ಆಯ್ತೆಂದು ಯಾರ ಕೈಲ್ಹೇಳಲಿ
ಹಸುವ ಬಲ್ಲಮ್ಮ ಒಳಗಿಲ್ಲ ತೊಟ್ಟಿಲ
ಶಿಶುವ ಕಂಡು ಹಸುವೆ ಅಡಗಿತು
ಮದುವೆ ಹಾಡುಗಳು : ಬಸಿರು ಬಯಕೆ
ಒಂದೆಂಬ ತಿಂಗಳಿಗೆ ಏನೆಲ್ಲ
ತಿನಕೆಂದು ಅಂಗೈಯಲ್ಲಿಪ್ಪ ಎಳೆಸೂಟಿ ತಿನಕೆಂದು
ತಮ್ಮನ ಕೈಲ್ಹೇಳಿ ಮುರುಗೀಳು ಅವ್ಳ ತಮ್ಮ
ಹಾಡಿ ಒಳಗದನ ಅಗಿ ತಂದು ಅವ್ಳ ತಮ್ಮ   
ಅಕ್ಕ ನಿನ ಬೈಕಿ ತಿಳಿದ್ಹೇಳ
ಎರಡೆಂಬ ತಿಂಗಳಿಗೆ ಏನೆಲ್ಲ ತಿನಕಂದು
ಅಂಬರದಲ್ಲಿರುವ ಮಿಡಿ ಮಾವು ತಿನಕಂದ
ಅಣ್ಣನ ಕೈಲ್ಹೇಳಿ ಮರುಗೀಳು ಅವಳಣ್ಣ
ಅಂಬರ ಜೂಡಾಡಿ ಕ್ಯೊತಂದ ಅವಳಣ್ಣ
ತಂಗಿಯ ಕರೆದು ಕೊಡುವಾನು
ತಂಗಿ ನಿನ ಬೈಕಿ ತಿಳಿದ್ಹೇಳು
ಮೂರೆಂಬ ತಿಂಗಳಿಗೆ ಏನೆಲ್ಲ ತಿನಕೆಂದು
ಅಂಬರದಲ್ಲಿರುವ ಎಳೆ ಹುಣಸಿ ತಿನಕೆಂದು
ಮಾವನ ಕೂಡ್ಹೇಳಿ ಮರಗೀಳು ಅವ್ಳ ಮಾವ
ಅಂಬರ ಜೂಡಾಡಿ ಕ್ಯೊತಂದ ಅವ್ಳಮಾವ
ಸೊಸಿಯ ಕರೆದು ಕೊಡುವಾನು ಅವ್ಳ ಮಾವ
ಸೊಸಿ ನಿನ್ನ ಬೈಕಿ ತಿಳದ್ಹೇಳು
ನಾಕೆಂಬ ತಿಂಗಳಿಗೆ ಏನೆಲ್ಲ ತಿನಕೆಂದು
ಹೆಡೆ ಬಿಚ್ಚಿಬೆಲೆದ ಮರಸೀಣ ತಿನಕೆಂದು
ಅಪ್ಪನ ಕೈಲ್ಹೇಳಿ ಮರುಗೀಳೂ ಅವ್ಳಪ್ಪ
ಹಾರೀ ಒಳಗದನ ಅಗ ತಂದ ಅವ್ಳಪ್ಪ
ಮಗಳನು ಕರದು ಕೊಡುವಾನು
ಐದೆಂಬ ತಿಂಗಳಿಗೆ ಎನೆಲ್ಲ ತಿನಕೆಂದು
ಬಸಳಿಯ ಸೊಪ್ಪ ತಿನಕೆಂದುಅವ್ಳತಾಯಿ
ಬಸಳಿ ದಡಿಯ್ಯೆದೆ ಕೊಯ್ತಂದ್ಲು ಅವ್ಳತಾಯಿ
ಮುದ್ದು ತನ ಮಗಳ ಬಯಕೀಗೆ
ಆರನೇ ತಿಂಗಳಿಗೆ ಏನೆಲ್ಲ ತಿನಕೆಂದು
ತಾಯಮ್ಮನ ಕೈ ಮೊಸರನ್ನುಪ್ಪಿನಕಾಯಿ
ಮಗಳ ನೀನ್ ಬಯಕಿ ತಿಳಿದ್ಹೇಳೆ
ಏಳನೆ ತಿಂಗಳಿಗೆ ಏನೆಲ್ಲ ಮರಗೀಳು
ಕೆಂಡ ಸಂಪುಗಿಗೆ ಮುಡಿಕಂದ ಅವಳಣ್ಣ
ಮರಹತ್ತಿ ಹೂಗ ಕೊಯ್ತಂದ ಅವಳಣ್ಣ
ತಂಗಿ ಕೈವಸಕೆ ಕೊಡುವಾನು ಅಣ್ಣಯ್ಯ
ತಂಗಿ ನಿನ ಬಯಕಿ ತಿಳಿದ್ಹೇಳ
ಎಂಟನೇ ತಿಂಗಳಿಗೆ ಏನೆಲ್ಲ ಮರುಗೀಳು
ಕಸ್ತೂರಿ ಮಲ್ಲಿಗಿನೆ ಮುಡಿಕಂದ ಅವ್ಳಮಾವ
ಕುಂದಾಪ್ರಗೆ ಒಂದ್ವಾಲಿ ಬರೆದಾನೆ ಅವ್ಳಮಾವ
ಕಸ್ತೂರಿ ಮಲ್ಲಿಗೆಯ ಹೋರಿಬಂದೋ ಅವ್ಳಮಾವ
ಸೊಸಿಯ ಕೈವಸಕ್ಕೆ ಕೊಡುವಾನೋ ಏನೆಂದೆ ಕೊಡುವಾನು
ಸೊಸಿಯ ನಿನ ಬಯಕಿ ತಿಳಿದ್ಹೇಳೆ
ಒಂಬತ್ತು ತಿಂಗಳಿಗೆ ಏನೆಲ್ಲ ತಿಕಂದ
ಚಕ್ಕುಲಿ ಕರಜಗಿನೆ ತಿನಕಂದು ಬಾಲಮ್ಮ
ತಾಯಿ ಕೈಲ್ಹೇಳಿ ಮರುಗೀಳು ಅವ್ಳತಾಯಿ
ಚಕ್ಕುಲಿ ಕರಜಗಿನೆ ಮಾಢೀಳ ಅವ್ಳತಾಯಿ
ಮುದ್ದು ತನ ಮಗಳ ಬಯಕೀಗೆ
ತಾಸು ತಾಸಿನ ಬ್ಯಾನಿ ಕತ್ತಿಯಲ್ ಕಡಿದ್ಹಂಗೆ
ತಾಳಲರೆಮ್ಮ ತಡಿಲಾರೆ ಅನುತ್ಹೇಳಿ
ಕೊಟ್ಟಿಗೆಗೂ ಮನಿಗೂ ತಿರುಗೋಳು ಬಾಲಮ್ಮ
ಪಟ್ಟವಾಳೋ ಮಗನ ಪಡೆದಳೆ
ಮದುವೆ ಹಾಡುಗಳು : ಬಸುರಿ ಬಾಣಂತಿ
ಬಸುರಿ ಬಸುರಿ ಎಂದು ಮೊಸರನ್ನ ಉಂಡೀಳು
ಬಸುರೆಲ್ಲಿ ಹೊಯ್ತು ಸೊಸಿ ಮುದ್ದೆ
ಬಸುರೆಲ್ಲಿ ಹೊಯ್ತು ನಿಮ್ಮನಿ
ಕಟ್ಟುಪ್ಪು ತಿಂದು ಕರಗೀತು
ಬಸಿರಿ ಎಣ್ಣಿದಾಳೆ ಬಸರೂರ ಚಿನ್ನಕ್ಕೂ
ಮತ್ತೊಂದೆಣ್ಣೆ ದಾಳೆ ಮನದಲ್ಲಿ ತಂಗ್ಯಮ್ಮ
ಮಂಗ್ಳೂರು ಮಲ್ಲಿಗಿನೆ ಮುಡಿಕಂದ
ಅರಶಿನ ಗೊಯ್ಟಿಯಹೂಗ ತರಿಸಿ ಮುಡಿತೇನೆಂದ
ಅರಸು ಗೊಪಾಲನ ಬಸಿರೀಲೆ ನನತಾಯಿ
ಜಡಿಮ್ಯಾಲೇ ಜಲ್ಲಿ ಬಿಡುವಾಳೆ
ಬಸಿರಿ ಬಯ್ಕಿಯ ಹಾಗೆ ಹಸಿರು  ಸೀರೆಯ ಉಡುಪಿ
ಬಸಿರಿ ಬಿಸಿಲೆಂದೇ ಹ ಹೊಯ್ಟೀಳು ಚಂದಿಯ ಬಳಿ
ಹೊಸರಿಗೂ ದೊಡ್ಡವನ ಹಿರಿಸೊಸಿ
ಕಡ್ಗಣ್ಣಲಿ ಕಾಡೂಗಿ ನಡುಬೆನ್ನಿಗೆ ಅರಷಿಣ
ತಿಂಗಳ ಬಾಣಸ್ತ್ರಿ ಹಸು ಮಗು ಮಿಂದ್ ನೀರು
ತೆಂಗಿಗೂ ಸಾವಿರ ಮಿಡಿ ಬಿದ್ದು
ಹೂವಿನ ಗಿಜಗತ್ತಿ ಬಲಗೈಲಿ ನಮ್ಮನಿ
ಬಾಣಸ್ತ್ರಿ ಬಚ್ಚಲಿಗೆ ನಡೆದಾಳು
ತೆಂಗಿನ ಮರಕೆ ತಿಂಗಳು ದಿನ ನೀರಿಲ್ಲ
ಬಾಣಂತಿ ಮೀವಲ್ಲಿ ಬಸಳಿಯ ಚಪ್ಪರ
ಬಾಂಗಿ ಬಾರಣ್ಣ ಬಳಗಾರ ನಮ್ಮನಿ
ಬಾಣಂತಿ ಕೈಗೆ ಬಳೆ ಇಡು.
ಹಡೆದಾಳೆಂಬ ಸುದ್ಧಿಯ ಹಡೆದಮ್ಮಗೆ ಹೇಳ್ ಕಳಿಸಿ
ತೊಟ್ಟಿಲ ನೇಣ ಗಿಜಗತ್ತಿ ತಕ್ಕಂಡ
ಹಡೆದಮ್ಮನ ಬೇಗ ಬರಹೇಳಿ
ಬಾಣಂತಿಗೊಪ್ಪುದು ಬಲಗಣ್ಣ ಕಾಡುಗಿ
ದೇವ್ರಿಗೆ ಒಪ್ಪೂದೆ ಶ್ರೀಗಂಧ ಮಾರಣಕಟ್ಟೆ
ಮ್ಯಾಳಕೊಪ್ಪೂದೆ ಸ್ತ್ರಿ ವ್ಯಾಸೋ
ಅರಷಣ ಮಾರುವ ಶೆಟ್ಟಿ ಅರಶಿಣ ಮಾರುತ ಬಂದ
ವರಸದ ಬಾಣಂತಿಯ ಹಸು ಮಗು ಮೀವಾಗೆ
ಅರಶಿಣ ಬೇಕು ತಿಗುರಿಗೆ
ಮದುವೆ ಹಾಡುಗಳು : ಬಯಕಿ ಹಾಡು
ಕೊಳ್ಕಿ ಮ್ಯಾದುಲಿ ಇಟ್ಟ ನಾಮದ ಹುಂಡ್ ಬಚ್ಚಿ
ಗಂಡನ ಮನಿಗ್ಹೋಯಿ ಬರುವಾಗೆ ಬಾಲಮ್ಮಗೆ
ಬೆನ್ನ ಕೋಲಲಿ ಬೆಳ್ಳಿ ಹೊಳೆದಾಂಗೆ ಅವ್ಳಮಾವ
ಮಗು ಬಸ್ರಿ ಅಂದ ಅರತೀದು ಅವ್ಳ ಮಾತ
ಒಳಗಿದ್ದಕ್ಕಮ್ಮನ ಕರಿದನ ಏನಂದ ಕರೆದನೆ
ಮಾಡಬೇಕು ಮದ್ದು ಬಯಕೆಯ
ಗೋಯ್ನಾಡ ಸಣ್ಣಕ್ಕಿ ತರಸುವ ಅವ್ಳ ಮಾವ
ಕುಟ್ಟಿ ಆ ಇದರ ಹೊಡಿಮಾಡಿ ಪುಡಿಮಾಡಿ
ರನ್ನದ ಪಾತ್ರದಲ್ಲೂ ಹದ ಮಾಡಿ ಈ ಮನಿ
ಮುದ್ದು ಬಾಲಮ್ಮಗೆ ಬಯಕಿಯು
ಮದುವೆ ಹಾಡುಗಳು : ಬಸುರಿಯ ಹಾಡು
ಕೊಂತಿಯ ದೇವಿಯೆ ಮುಟ್ಟಾಯಿ ಮೂರು ದಿನದಲ್ಲಿ
ಅರಶಿನ ಶೀಕಾಯಿ ಗಿರೀಗೆ ಅವ್ಳಸಂಗಡ
ಕೂಡಿನ ಮೈದಿನಿಯ ಕರಕಂಡ ಬಾಲಮ್ಮ
ಹ್ವಾದಾಳೆ ಹರಿವ ಜಲಧೀಗೆ ಬಾಲಮ್ಮ
ಅರಶೀಣ ಶೀಕಾಯಿ ತಿಗರುದ್ದಿ ಬಾಲಮ್ಮ
ಮುಳುಕಿ ಮಿಂದಿದಾಳೆಹನಿನೀರ ಬಾಲಮ್ಮ  
ದಿಡಹತ್ತಿ ಮೇಲೆ ನಿಲುವಾಳೆ
ತೆಂಕದಿಂದ ಬಂದು ನೂರೊಂದ ಗಿಳಿಹಿಂಡು
ಅವು ಒಂದು ಮುಳುಕು ಹೊಡೆದಾವು ನಿತ್ತಿಕಂಡು
ಯಾವ ಮಾರಾಯನ ಮಡದಿ ಇವಳು ಮಿಂದ ನೀರ
ಸಾಂದೆಲ್ಲ ಅದ್ದಿ ಪರಿಮಳೋ
ಅಷ್ಟೊಂದ ಮಾತ ಕೇಂಡಾಳೆ ಬಾಲಮ್ಮ
ಮತ್ತೊಂದು ಮುಳಕ ಹೂಡಿದಾಳೆ ಬಾಲಮ್ಮ
ತನ್ನೊಸ್ರಗಳೆಲ್ಲ ಸೆಳಿದಾಳೆ ಬಾಲಮ್ಮ
ಮೂಡಾಯಿ ಮುಖ ಹಾಕಿನಿಲುವಾಳೆ ಬಾಲಮ್ಮ
ಸೂಲ್ಯಮ್ಮನಿಗೆ ಜೋಡಕೈಯ ಮುಗಿದಾಳೆ
ನಿಮ್ಮಂಥ ತೋಳೋನೆ ನಿಮ್ಮಂಥ ತೊಡಿಯಾನೆ
ನಿಮ್ಮಂಥಮುದ್ದು ಮೊಗದೋನೆ ಸೂಲ್ಯದೇವ್ರೆ
ನಿಮ್ಮಂಥ ಗರಭೇ ನಿಲಬೇಕು
ಅಷ್ಟೊಂದ ಮಾತು ಕೇಂಡಾಳು ಬಾಲಮ್ಮ
ಬಿದ್ದ ಮಾರುಗವ ಹಿಡಿದಾಳು
ಮ್ಯಾಲ್ಹಾದಿ ಬಿಸಿಲೆಂದು ಕೆಳಹಾದಿ ಕೆಸರೆಂದು
ಸಸಿ ತ್ವಾಟದ ದಾರಿ ಸನಿ ಅಂದ ಹೋಗುವಾಗೆ
ಅಲ್ಲೊಂದ ಕರುಮಳಿನೇ ಹೊಯ್ದಿತು ಹೊಯ್ಯಂತ ಸಮಯದಲ್ಲಿ
ಚಿತ್ತೂಳಿ ಮರ ಸೇರಿ ನಿಲುವಾಳೆ ಬಾಲಮ್ಮ
ಕೊಯ್ದಂಥ ಹಣ್ಣು ಮೆಲಿದಾಳೆ ಬಾಲಮ್ಮ
ಈ ಫಲ ತನಗೆ  ನಿಜವೆಂದು ಬಾಲಮ್ಮ
ಈ ನಿರು ತನಗೆ ನಿಜವೆಂದು
ಇಷ್ಟೊಂದು ಮಾತ ಕೇಂಡಳೆ ಬಾಲಮ್ಮ
ಪಚ್ಚೆಯ ವನಕೆ ನಡಿದಾಳ ಬಾಲಮ್ಮ
ಪಚ್ಚೆ ಕದಿರೈದ ಕೊಯದೀಳು ಬಾಲಮ್ಮ
ಕೊಯ್ದಂಥ ಕದರೇ ಮುಡದೀಳು ಬಾಲಮ್ಮ
ಈ ಫಲ ತನಗೆ ನಿಜವೆಂದು
ಅಷ್ಟೊಂದು ಮಾತ ಕೇಂಡಾಳೆ ಬಾಲಮ್ಮ
ಗೀರದಿಂದ ಮನಿಗೆ ನಡೆದಾಳು ಬಾಲಮ್ಮ
ಮೆತ್ಹತ್ತಿ ಮ್ಯಾನೆ ನಡೆದಾಳು ಬಾಲಮ್ಮ
ತನಗೊಪ್ಪಿದ ಸೀರೆ ಉಡುವಾಳೆ ಬಾಲಮ್ಮ
ಒಂದ್ ಬೋಗಸ ಹೊನ್ನು ತಗಿದಾಳು ಬಾಲಮ್ಮ
ಮೆತ್ತಿಂದ ಕೆಳಗೆ ಇಳಾದಾಳ ಬಾಲಮ್ಮ
ಮುಗ್ಟ ಬಚ್ಚಿ ಕಾಯ ಸುಳಿದಾಳ ಬಾಲಮ್ಮ
ಒಳಗಿದ್ದ ತಾಯಮ್ಮನ ಕರಿದಾಳು ಬಾಲಮ್ಮ
ಒಳಗಿದ್ದ ತಾಯಮ್ಮನ ಏನೆಂದು ಕರಿದಾಳು
ನಾ ಹೊಯಬತ್ತೆ ಅಮ್ಮನವರ ಸ್ಥಳಕ್ಕಾಗಿ ತಾಯಮ್ಮ
ಹಾಲು ಗಂಜಿಗಳ ಅನುಮಾಡಿ
ಅಷ್ಟೊಂದು ಮಾತ ಕೇಂಡಾಳೆ ಬಾಲಮ್ಮ
ಬಿದ್ದ ಮಾರುಗವೆ ಹಿಡಿದಾಳೆ ಬಾಲಮ್ಮ
ಹೋದಳಮ್ಮನವರ ತಳಕಾಗಿ ಬಾಲಮ್ಮ
ಒಂದ್ ಬೊಗಸೆ ಹೊನ್ನು ಹೊಯ್ದಾಳು ಬಾಲಮ್ಮ
ಎಡಕ್ಹೋಗಿ ಬಲಕೆ ಬರುವಾಳು ಬಾಲಮ್ಮ
ಬಿದ್ದು ಅಮ್ಮನವರಿಗೆ ಶರಣೆಂದು ಬಾಲಮ್ಮ
ನಿಮ್ಮಂಥ ತೋಳರೆ ನಿಮ್ಮಂಥ ತೊಡೆಯಾರೆ
ನಿಮ್ಮಂಥ ಮುದ್ದ ಮುಖದೋರೆ ಅಮ್ಮನವ್ರೆ
ನಿಮ್ಮಂಥ ಗರಭೇ ನಿಲ್ಲಬೇಕು ಅನುತ್ಹೇಳಿ
ಬಿದ್ದು ಮಾರುಗನ ಹಿಡಿದಾಳೆ ಬಾಲಮ್ಮ
ತಾ ಬಂದಳು ತನ್ನ ಅರಮನಿಗೆ ಆವ್ಳತಾಯಿ
ಊಟಕ್ಕೂ ಮಗಳ ಕರಿದರೆ ಬಾಲಮ್ಮ
ತಾಬಂದಳು ತನ್ನ ಅರಮನಿಗೆ ಅವ್ಳತಾಯಿ
ಊಟಕ್ಕೂ ಮಗಳ ಕರಿದರೆ ಬಾಲಮ್ಮ
ಬಾಮಿಯಂಗಳಕೆ ನಡಿದಾಳು ಬಾಲಮ್ಮ
ಹೊಯ್ಕೋತಳ್ಹೋನ್ನ ಮಣಿಮ್ಯಾಲೆ ಬಾಲಮ್ಮ
ಹಾಸೂಗಿ ಹಾಸ್ಯಳು ಕೀಸ್ಯಾಳು ಬಾಲಮ್ಮ
ರಾಶಿ ಮಲ್ಲುಗಿಯ ಮುಡಿಯಳು ಸಣ್ಣಕ್ಕಿ
ವಾಸುನಿ ಬ್ಯಾಡ ಅವಳೀಗೆ ಅವ್ಳತಾಯಿ
ಮಗು ಬಸ್ರಿ ಅಂದ ಅರತೀಳು
ಅಷ್ಟೊಂದ ಮಾತ ಕೇಂಡಳೇ ಬಾಲಮ್ಮ
ಉಂಡೆದ್ದಳು ಒಂದೇ ಗಳಗೀನೆ ಬಾಲಮ್ಮ
ಉಂಡು ಕೈ ಬಾಯ ತೊಳೆದಾಳು ಬಾಲಮ್ಮ
ಹೋಯ್ ಕೂತಳ್ಹೋನ್ನ ಜಗಲಲಿ
ಅದಿಟ್ಟಡಕಿಯ ಹೊಸ ಸ್ಯೋಸಿಟ್ಟ ಬಿಳಿಯಲೆ
ಹಾಲಲ್ಲಿಂಗಿಸಿದ ಕೆನೆ ಸುಣ್ಣ ಹ್ಯಾಕಂಡ
ಆಯದೀಳ್ಯಗಳ ಮೆಲಿದಾಳೆ ಬಾಲಮ್ಮ
ಅಲ್ಲೊಂದು ಸುಖು ನಿದ್ರಿ ಗೆಯ್ದಳ
ಅಲ್ಲೊಂದು ಸುಖುನಿದ್ರಿ ಗೆಯ್ಯಂಥ ಸಮ್ಯದಲ್ಲಿ
ಅಡಕಿಯ ಕೊನಿಯ ಸ್ವಪ್ನವೇ ಬಿದ್ದಿತೆಂದು
ಅಲ್ಲಿಂದ ದಡಬಡ ಎದ್ ಕೂತ್ಲ ಬಾಲಮ್ಮ
ಮೆತ್ತಿಂದೆ ಕೆಳಗೆ ಇಳಿದಾಳೆ
ಚಾವಡಿಯ ಮೇಲೆ ಹತ್ತಿ ಹಾಸುಗಿ ಮೇಲೆ
ಅಲ್ಲೊಂದ್ ಸುಖ ನಿದ್ರಿ ಗೆಯ್ದಳೆ
ಅಲ್ಲೊಂದ್ ಸುಖ ನಿದ್ರಿ ಗೆಯ್ವಂಥ ಸಮಯ್ದಲ್ಲಿ
ಸಿಂಗಾರ ಕೊನಿಯ ಸಪುನವೇ ಕಟ್ಟಿತೇನೆಂದು
ಅಲ್ಲಿಂದ ದಡಬಡ ಎದ್ ಕೂತ್ಲ ಬಾಲಮ್ಮ
ಒಳಗಿದ್ದ ತಾಯಮ್ನ ಕರೆದಾಳು
ಮೆತ್ತಿನ ಮ್ಯಾನೆ ಹಾಸುಗಿಮ್ಯಾಲೆ
ಅಲ್ಲೊಂದು ಸುಖ ನಿದ್ರಿ ಗೇಯ್ವುಂತ ಸಮಯದಲ್ಲಿ
ಅಡಕಿಯ ಗೋನಿಯ ಸಪನವೇ
ಅಡಕಿಯ ಗೋನಿಯ ಸಪನು ಕಟ್ಟೀತೆಂದು
ಅಲ್ಲಿಂದ ದಡಬಡ ಎದ್ದ ಕೂತೆ ತಾಯಮ್ಮ
ಮೆತ್ತಿಂದ ಕೆಳಗೆ ಇಳಿದೀದೆ
ಚಾವುಡಿ ಮ್ಯಾನೆ ಹತ್ತಿ ಹಾಸುಗಿ ಮ್ಯಾನೆ
ಅಲ್ಲೊಂದು ಸುಖನಿದ್ರಿಗೇಯ್ದಿರೇ ತಾಯಮ್ಮ
ಸಿಂಗಾರ ಕೊನಿಯ ಸಪುನವೇ
ಅಡಕಿ ಕೊನಿ ಸಪ್ನಂದು ನನಕೈಲಿ ಹೇಳಲು ಮಗಳೆ
ನಿನ್ನಂಥ ರಂಭಿಯರಿಗೂ ನುಡಿದಿರು ದೇವರು
ಕೊಡತಾನೆ ನಿನಗೂ ಪಲುಗಳ
ಸಿಂಗಾರ ಕೊನಿ ಸಪ್ನಂದು ನನಕೂಡ ಹೇಳಲು ಮಗಳೆ
ನಿನ್ನಂಥ ರಂಭಿಯರಿಗೂ ನುಡಿದೀರು ದೇವರು
ಕೊಡತಾನೆ ನಿನಗೂ ಪಲಗಳು
ಮದುವೆ ಹಾಡುಗಳು : ಜವಂತಿ ಆದಾಗ
ಯಾರೂ ಏಳದ ಮುಂಚೆ ಕೋಳಿ ಕೂಗದ ಮುಂಚೆ
ಬಾಲಮ್ಮ ಎದ್ದು ಕದವ ತೆಗೆದಾಳು ಬಾಲಮ್ಮ
ಬಾಮಿ ಅಂಗಳಕೆ ನಡೆದಾಳು ಬಾಲಮ್ಮ
ಕಾಲು ಶ್ರೀಮುಖವ ತೊಳೆದಾಳೆ ಬಾಲಮ್ಮ
ಗೀರದಿಂದೊಳಗೆ ಬಂದಾಳೆ ಬಾಲಮ್ಮ       
ಕಸಮುಸಿರಿ ಎಲ್ಲ ಹೊರಗ್ಹಾಕಿ ಬಾಲಮ್ಮ
ರಾಜಾಂಗಣ ಕಸವ ಗುಡಿಸೀಳು ಬಾಲಮ್ಮ
ಬೆಳ್ಳಿಯ ಚೆಂಬ ಬಲಗೈಲಿ ಹಿಡಕಂಡು
ಬಾಮಿಯಂಗಳಕೆ ನಡೆದಾಳು ಬಾಲಮ್ಮ
ಒಂದು ಚಂಬ್ ನೀರ ಹಿಡಿದಾಳು ಬಾಲಮ್ಮ
ಕೈಲಿ ಕೊಟ್ಟಿಗೆಗೆ ನಡೆದಾಳು ಬಾಲಮ್ಮ
ಕೈಲಿಗೆ ಮುರುವು ಇಡವಾಳು ಬಾಲಮ್ಮ
ಕರುಬಿಟ್ಟು ಅರಗಳಿಗೆ  ನಿಲುವಾಳು ಬಾಲಮ್ಮ
ಚಿನ್ನದ ಕೆಚ್ಚಲ ತೊಳೆದಾಳುಬಾಲಮ್ಮ
ಚಿನ್ನದ ಕೆಚ್ಚಲ ಕರೆದಾಳುಬಾಲಮ್ಮ
ಕರೆದು ತುಂಬಿಸೆಲೆ ನೂರಿಹಾಲು ಬಾಲಮ್ಮ
ಗೀರದಿಂದೋಳಗೆ ಬರುವಾಳು ಬಾಲಮ್ಮ
ಹಾಲೊಳಗ್ಹೆಪ್ಪ ಅನುಮಾಡಿ ಬಾಲಮ್ಮ
ಮನಸೀನ ಹೊಸ ಪರಿಯ ಅರಿದಾಳೆ
ಮ್ಯಾಲ್ಹಾದಿ ಬಿಸಿಲೆಂದು ಕೆಳಹಾದಿ ಕೆಸರೆಂದು
ಸಸಿ ತೊಟದ ದಾರಿ ಹಿಡಿದಳು ಬಾಲಮ್ಮ
ನಿಂಬಿ ಮರ ಸೇರಿ ನಿಲುವಾಳು
ಮುಸುರಿ ತಿಕ್ಕುದ ಕಂಡೆ ಕಸವ ಗುಡಿಸುದ ಕಂಡೆ
ಈಗ ಕಂಡ ಮಗುವೆ ಒಳಗಿಲ್ಲ ಹೆರಗಿಲ್ಲ
ಎತ್ಹೋದಳೆಂದೇ ಹುಡುಕಾಡಿ ಅವಳತ್ತಿಗೀ
ಹಿತ್ತಲದಾರಿ ಹಿಡಿದಾಳು ಅವಳತ್ತಿಗೀ
ಮೈದಿನಿ ಕಂಡವಳೆ ಮುಗುಳ್ನಿಗಿ ಆಡ್ಕಂಡು
ಗಿರದಿಂದ ಮನಿಗೆ ಬರುವಾಳೆ ಅವ್ಳತ್ತಿಗೀ
ಮೆತ್ತತ್ತಿ ಮೇಲೆ ನಡೆದಾಳು ಅವಳತ್ತೀಗಿ
ಸಂಪೂಗಿ ಕೊಡನ ಹನಿ ಎಣ್ಣೆ ತಕ್ಕಂಡ
ಎಸಳು ಗಿಂಡುಗಿಗೆ ಬಗಸೀಳ ಅವಳತ್ತಿಗೀ
ಕೈತುಂಬ ಬೆಳೆ ಎಲಿಯ ಹಿಡಿದಾಳೆ
ಕೈತುಂಬ ಬೆಳಿ ಎಲಿಯ ಹಿಡದು ಅವಳತ್ತೀಗಿ
ಮೆತ್ತಿಂದ ಕೆಳಗೆ ಇಳಿದಾಳೆ ಅವಳತ್ತೀಗೆ
ನೆತ್ತಿಗು ಪಾಡಿಸಳೆ ಹನಿಎಣ್ಣೆ ಅವಳತ್ತಿಗೆ
ಕೈತುಂಬ ಬೆಳಿ ಎಲಿಯ ಕೊಡುವಳು ಅವಳತ್ತಿಗೆ
ಮೈದುನಿ ಒಡಗೂಡಿ ಬರುವಳು ಅವಳತ್ತಿಗೆ
ತಮ್ಮಯ್ನ ಕರೆದು ನುಡಿದಳು ತಮ್ಮಯ್ನ ಕರೆದು ಏನೆಂದು ನುಡಿದಾಳು
ಹೊಯಿಬಾ ಜೋಐಇಸರ ಅರಮನೆಗೆ
ಅಷ್ಟೊಂದ ಮಾತ ಕೇಂಡಾನೆ ತಮ್ಮಯ್ಯ
ಮನಿಕಿಂತ ಮೂಡಾಯಿ ಇರುವುದು ಚಂದಾಳಿ ಮರ
ತೊಲಿ ಬಚ್ಚಿಕಾಯ ಕೊಯ್ದಾನು ತಮ್ಮಯ್ಯ
ಮುಗುಟ ಬಚ್ಚಿ ಕಾಯ ಸೊಲಿದಾನು ತಮ್ಮಯ್ಯ
ಹೋದಾನು ಜೊಯಿಸರ ಅರಮನಿಗೆ ತಮ್ಮಯ್ಯ
ಜೋಯಿಸರ ಮೂರು ಕರಿಯ ಕರೆದಾನು
ಮಡದಿ ಮೈನೆರೆದ ಗಳಿಗೆಯ ಜೋಯಿಸರೇ
ಒಳ್ಳಿ ಪಂಚಾಂಗ ತೆಗೆದ್ಹೇಳಿ
ಅಷ್ಟೊಂದ ಮಾತ ಕೇಂಡರು ಜೋಯಿಸರು
ಒಳ್ಳಿ ಪಂಚಾಂಗ ತೆಗೆದೋದಿ
ಶುಕ್ರವಾರ ದಿನದಲ್ಲಿ ಹೊತ್ಮೂಡಿ ಗಂಜ್ಹೋತ್ತಿಗೆ
ಕರೆಕಂಡು ಕ್ಯಾದುಗೀಯ ಅರಳೀತು
ಅಷ್ಟೊಂದು ಮಾತ ಕೇಂಡನೆ ತಮ್ಮಯ್ಯ
ಗೀರಾದಿಂದ ಮನಿಗೆ ಬರುವನು ತಮ್ಮಯ್ಯ
ಅಕ್ಕಮ್ಮನ ಕರಿದೇ ನುಡಿದಾನು
ಶುಕ್ರವಾರ ದಿನದಲ್ಲಿ ಹೊತ್ಮೂಡಿ ಗಂಜ್ಹೋತ್ತಿಗೆ
ಕೆರೆ ಕಂಡು ಕ್ಯಾದುಗೀಯೆ ಅರಳೀತು ಅಕ್ಕಮ್ಮ
ಒಳ್ಳಿ ಪಂಚಾಂಗ ನುಡಿದೋದಿ
ಐದು ಮಂದಿಯೊಳಗೆ ಐರಾವತಿ ತಂಗ್ಯಮ್ಮ
ಮೈನೆರೆದಳೆಂದೇಹೊಸ ಸುದ್ಧಿ ಅವಳಣ್ಣ
ಐದೂರಿಗ್ವಾಲೆ ಬರೆದಾನೆ ಏನೆಂದೆ ಬರೆದಾನೆ
ಐರಾವತಿಗೊಪ್ಪು ತಲಿಹೂಗು ಮಂದಲಿಬಿಟ್ಟು
ಐದು ದಿನಕಾಗಿ ಬರಕಂದ
ಮದುವೆ ಹಾಡುಗಳು : ಸನ್ಮಾನ ಮುಗಿಸಿ ಹೊರಡುವಾಗ
ಚಪ್ಪರದ ಕಂಬಿಗೂ ಹೊಳೂಗಿ ನಂಪೀಗೂ
ಮತ್ತೆ ಅತ್ತುಗಿಯ ಗುಣುವಿಗೂ ಬಾಲಯ್ಗೆ
ಅಂದ್ರ ಬಿಡುವುದಕೆ ಮನವಿಲ್ಲ
ಚಪ್ಪರದ ಕಂಬಿಗೂ ಹೋಳೂಗಿ ನಂಪಿಂಗೂ
ಮತ್ತೆ ಚಿಕ್ಕಪ್ಪನ ಗುಣವಿಗೂ ಬಾಲಯ್ಗೆ
ಹಂದ್ರ ಬಿಡುವುದಕೆ ಮನವಿಲ್ಲ
ಮದುವೆ ಹಾಡುಗಳು : ಸನ್ಮಾನಕ್ಕೆ ಹೆಂಡತಿ ಮನೆಗೆ ಹೋಗುವುದು
ಬಾಲಯ್ಯ ಸಿಂಗಾರವಾಗಿ ಬಾಗಿಲಲಿ ನಿಂತ್ ಕಂಡ್
ತಾಯಿ ಸಿರಿಪಾದಕೆ ಶರಣಂದ ಏನಂದ
ತಾಯಿ ದಿಬ್ಬಣಕ್ಕೆ ಬರಬೇಕು
ಬಾಲಯ್ಯ ಸಿಂಗಾರವಾಗಿ ಬಾಗಿಲಲಿ ನಿಂತ್ ಕಂಡ
ಅಪ್ಪನ ಸಿರಿಪಾದಕೆ ಶರಣಂದ ಏನಂದ
ಅಪ್ಪಯ್ಯ ದಿಬ್ಬಣೆ ಬರಬೇಕು
ಬಾಲಯ್ಯ ಸಿಂಗಾರವಾಗಿ ಮಾರ್ಗದಲ್ಹೋಗುವಾಗ
ಗೆಣಿಗಾರರೆಲ್ಲ ಬರುವರು ಗೆಣೆದಾರರೆ
ನಾರಿ ರುಕ್ಮಿಣಿಯ ಒಡಗೂಡಿ ಗೆಣೆಗಾರರೆ
ನಾರಿ ರುಕ್ಮಿಣಿಯ ಒಡಗುಡಿ ಗೆಣೆಗಾರರೆ
ನಾಳೆ ಮಜ್ಜನಕೆ ಬರುತ್ತೇನೆ.
ಮದುವೆ ಹಾಡುಗಳು : ಸಾಸ ಮಂತ್ರ(ಸೇಸೆ ಮಂತ್ರ, ಮದುವೆ ಮುಗಿದ ಮೇಲೆ ಗಂಡಸರು ಹೇಳುವುದು)
ಹೊತ್ತಾರೆ ಮುಂಚೆದ್ದು ಬಾಮಿಯಂಗಣಕೆ ಹೋಗಿ
ಕಾಲು ಶ್ರೀ ಮುಖವ ತೊಳೆದು ತುಳಸಿ ಮಂಟಪಕೆ ಬಂದು
ಮೇಲು ನಾಮವನೆ ಇಟ್ಟು ಹಾಲುಗಂಜಿಯನ್ನು ಉಂಡು
ಹೆಣ್ಣು ಕೇಂಬೂಕೆ ಹೊರಟರಯ್ಯ
ಆ ಊರು ಈ ಊರು ನೀಡೂರು ನಿಟ್ಟೂರು ಉಪ್ರಳ್ಳಿ
ಎಲ್ಲೆಲ್ಲೂ ಹೋದ್ರು ಮಾಯಿಗೊಪ್ಪು ಸೊಸಿ ಇಲ್ಲ
ಗಂಡಿಗೊಪ್ಪು ಹೆಣ್ಣು ಇಲ್ಲ ಮತ್ತು ತಿರಗರಯ್ಯ
ಎಲ್ಲೆಲ್ಲೂ ತಿರಗೀರು
ಕುಂದಾಪ್ರದ ಹೆಣ್ಣು… ಇಂಥವರ ಮನಿ…
ಮಾಯಿಗೊಪ್ಪು ಸೊಸಿ ಆಯ್ತು ಗಂಡಿಗೊಪ್ಪು ಹೆಣ್ಣು ಆಯ್ತು
ಮನಿಗೊಪ್ಪು ನೆಂಟ್ರಾಯ್ತ… ಮಾತು ಕತಿ ಎಲ್ಲ ಆಯ್ತಯ್ಯ
ಊಟಪಾಠವೆಲ್ಲ ಆಯ್ತು… ಮದಿ ಆಯ್ತಯ್ಯ…
ಮದುವೆ ಹಾಡುಗಳು : ಹೆಣ್ಣು ಗಂಡನ ಮನೆಗೆ ಬರುವಾಗ ಗಂಡಿನವರು ಹೇಳುವುದು
ಚಪ್ಪರದ ಕಂಬ್ಹಿಡಿದು ಯಾಕಳುವೆ ಮಗಳೆ
ಬಾ ನಮ್ಮ ಸತ್ತುಗಿಯ ನೆಳಲಡ್ಡೆ ಬಾಲಮ್ಮ
ಪಟ್ಟೆ ಕೊಟ್ಟಾತ ಬಿಡುವನೇ ಬಾಲಮ್ಮ
ಇಂದ್ಹೋಗಿ ನಾಳೆ ಬರಲಕ್ಕು
ಚಪ್ಪರದ ಕಂಬ್ಹಿಡಿದು ಯಾಕಳುವೆ ಮಗಳೆ
ಬಾ ನಮ್ಮ ಸತ್ತುಗಿಯ ನೆಳಲಡ್ಡೆ ಬಾಲಮ್ಮ
ಹೊನ್ನು ಕೊಟ್ಟಾತ ಬಿಡುವನೇ ಬಾಲಮ್ಮ
ಇಂದ್ಹೋಗಿ ನಾಳೆ ಬರಲಕ್ಕು ಬಾಲಮ್ಮ
ಬಾನಮ್ಮ ಸತ್ತುಗೆಯ ನೆಳಲಡ್ಡೆ
ಆಡುಗೆ ಗೇಯ್ಟಿಯ ಕೊಡುವೆ ತೊಳಕು ಜಲ್ಲನು ಕೊಡುವೆ
ಬಾ ನಮ್ಮ ಸತ್ತುಗಿಯ ನೆಳಲಡ್ಡೆ
ಮದುವೆ ಹಾಡುಗಳು : ಹೆಣ್ಣಿನವರು ಹೆಣ್ಣನ್ನು ಕಳುಹಿಸುವಾಗ
ಉಂಡದ್ದ ಉಟ್ಟದ್ದು ಗಂಗಾತಾಯಿ ಬಲ್ಲಾಳ
ಗಂಡಾಡು ಮಾತ ತೌರಿಗೆ ಕೊಂಡಾಡಿದರೆ
ರೆಂಬೆ ನೀ ಬಾಳು ಬಗಿ ಹೆಂಗೆ
ಬಾಳುವ ಮನೆಯಲ್ಲಿ ಭಾಳ ಬಾಳ್ಹೇಳುವರು
ಬಾಮುಲಿ ಕೆಮಿಯ ಮರೆ ಮಾಡಿ ಬಾಲಮ್ಮ
ಬಾಳಿ ಬಾ ಬಾಳಿ ಸುಳಿ ಹಂಗೆ      
ಬಾಳೆ ಪಟ್ಟೆಯ ಸೀರೆ ಬ್ಹಾಳೊತ್ತು ಉಡಬೇಡ
ಬಾಗಿಲಿಗೆ ಚಾಚಿ ನಿಲಬೇಡ ಬಾಲಮ್ಮ
ಮಾಯಿಗುತ್ತರವ ಕೊಡಬೇಡ
ಮೂಲೆ ಮೂಲೆಯ ಸೇರಿ ಯಾಕಳುವೆ ಎಲೆ ಮಗಳೆ
ಓಲೆ ಇಟ್ಟಾತ ಬಿಡಲಾರ ಬಾಲಮ್ಮ
ಇಂದ್ಹೋಗಿ ನಾಳೆ ಬರಲಕ್ಕು
ಹುಟ್ಟಿದ ಹೆಣ್ಮಕ್ಳು ಮೆಟ್ಲಿಂದಿಳುವಾಗ
ಹೊಟ್ಟೇಲಿ ಬೆಂಕಿ ಹೊಯ್ದಂತೆ ಹೆಣ್ಮಕ್ಳ
ಪಡೆಯದಿರೇಳು ಜನ್ಮಕ್ಕೆ
ಅಚ್ಚ ಮಲ್ಲಿಗೆ ಹೂಗು ಮುಚ್ಚಿ ಕೈಲ್ ಕೊಟ್ಟಂತೆ
ಬಟ್ಟಲು ಬೆಳಗಲಿಕೆ ಅರಿಯದು ಮಗುವನ್ನು
ಈ ಹೊತ್ತು ಎತ್ತಿ ಕೊಡುತ್ತೇನೆ
ಹತ್ತು ಕೊಡ ನೀರನ್ನು ಎತ್ತಿ ತಂದವಳಲ್ಲ
ಚಿತ್ತದಲಿ ಬಹಳ ಅರತ್ರಾಣಿ ನಮ್ಮಗಳು
ನಿಮ್ಮಗಳ ಹಾಗೆ ಸಲಹೀನಿ
ಕಣ್ಣು ಕಾಡುಗಿಯೆ ನನ್ನ ಮಾತು ಕೇಳು
ಚೆನ್ನಿಗರ ಕಂಡು ತಲೆ ಬಾಗು ಬಾಗದಿದ್ರೆ
ಹೆಣ್ಣೆಂಬ ಕುಲಕೆ ಹಳು ಬಂತು
ತಂಗಿ ಕಳ್ಸಿಕೊಂಡ ದಿಂಬ್ದ ಮೇಲ್ ನಿಂತ್ಕಂಡ
ಉಂಗಿಲಲಿ ಕಣ್ಣೀರ ಸೆಡಿದಾನು ತಂಗ್ಯಮ್ಮ
ನೀ ತಿರುಗಿ ಬರುವ ದಿನ ಹೇಳು
ಹೋಗೆಂದರೆ ಹೋಗಾಳು ಬಾಗಿಲು ಮೆಟ್ಲು ಗಳಿಯಾಳು
ನಾ ಹೆಂಗೆ ಮಗಳ ಕಳುಹಲಿ | ಹಿತ್ತಲ
ಹೂಗು ತುಂಬಿಸುವೆ ಮುಡಿ ಮ್ಯಾನೆ
ಮಗಳ ಧಾರಿಯ ಎರೆದು ಕೈಲಿ ದನವನ್ನು ಕೊಟ್ಟು
ಗಾಳಿ ಪಾಡಿನಲೆ ಒರಗೀರು ಅಪ್ಪಯ್ಯ
ಮಗಳ್ಹುಟ್ಟಿ ಪುಣ್ಯ ಪಡೆದೀರು
ಮದುವೆ ಹಾಡುಗಳು : ಧಾರೆ ಹಾಡು
ಮ್ಯಾಲೆ ನೆಲೆಗಟ್ಟು ತಗದು ಕೆಳಗೆ ರಂಗೋಲಿ ಬರದು
ತರತರದಲ್ಲಿ ಮಣಿ ಬಚ್ಚಿ ಮಗುವಿನಪ್ಪ
ಕೆಮಿಗೆಂಡೆಯಲ್ ಹೂಗ ಸುರಿದಾಕಿ ಮಣಿ ಮ್ಯಾನೆ
ಆ ಮನಿಯ ಗೊಂಬೆಯ್ಡು ಕೂಕಂಡ
ಕೊಂಬಿನಲ್ ನೀರ ಹಿಡಿದಾರೋ ಮಗುವಿನಪ್ಪ
ಬರದ ರಂಗೋಲಿ ಮೆಟ್ಕಂಡ
ಅಳಿಯನ್ ಕೈ ಅಡಿ ಬಚ್ಚಿ ಮಗಳ ಕೈ ಮ್ಯಾಲೆ ಬಚ್ಚಿ
ನಗನಾಣ್ಯ ಚಿನ್ನ ನಡುಗಿಟ್ಟು ಮಗುವಿನಪ್ಪ
ಮಗಲ ಪಾಲಿಸಿದ ಅಳಿಯನಿಗೆ
ಕುಸು ಕುಸು ಕೂದ್ಲವಳೇ ಕುಸುಬ ಬಗ್ತಲದವಳೆ
ಕೃಷ್ಣ ದೆವರಿಗಿಂತ ಕಿರಿಯಳೇ ಸೌಭದ್ರಿ ಅರ್ಜುನನಗೆ ಧಾರೆ ಎರೆವಾರೇ
ಮದುವೆ ಹಾಡುಗಳು : ದೂರುವ ಹಾಡು
ಕುದುರೆ ತತ್ತೀರೆಂದು ನಮ್ಮೂರಿಗ್ಹೋಸ ಸುದ್ದಿ
ಕುದುರೆ ಇಲ್ಲ ಕುದುರೆ ಮರಿ ಇಲ್ಲ ಬೀಗರೆ
ಬಾಲಯ್ಯ ಕಾಲ್ಹಾದೀಲೆ ಬರುವಾನೆ
ಆನೆ ತತ್ತೀರೆಂದು ನಮ್ಮೂರಿಗ್ಹೋಸ ಸುದ್ಧಿ
ಆನಿ ಇಲ್ಲ ಆನಿ ಮರಿ ಇಲ್ಲ ಬೀಗರೆ
ಬಾಲಯ್ಯ ಕಾಲ್ಹಾದೀಲೆ ಬರುವಾನು
ಕುದುರಿ ನಾವ್ ತಂದೀತ್ತು ಕುದುರಿ ಮೇಲ್ ಬಂದಿತ್ತ
ಎಡ ದಾರೀಲ್ ಕೇಂಡ ಹೊಸ ಸುದ್ಧಿ ಏನೆಂದೆ ಹೊಸ ಸುದ್ದಿ
ಮತ್ತೆ ಅತ್ತೆವರ ಮನಿ ಸಣ್ಣ ಅನುತ್ಹೇಳಿ
ನಮ್ಮ ಕುದುರಿ ಕಟ್ಟುವುದಕ್ಕೆ ಸ್ಥಳವಿಲ್ಲ ಬೀಗರೆ
ಕುದುರಿಗೆ ನೀರ‍್ ಕುಡುಕೆ ಕೆರಿ ಇಲ್ಲ ಅನುತ್ಹೇಳಿ
ಹಿಂದಕೆ ನೂರಾನಿ ಹೊಡೆದಟ್ಟಿ ಬೀಗರೆ
ಬಾಲಯ್ಯ ಕಾಲ್ಹಾದೀಲೆ ಬರುವನು
ಕುದುರಿ ತರುತಿರೆಂದೂ ನಮ್ಮೂರಿಗ್ಹೋಸ ಸುದ್ದಿ
ಕುದುರಿ ಇಲ್ಲ ಕುದುರೆ ಮರಿ ಇಲ್ಲ ಬೀಗರೆ
ಕುದುರಿಗೆ ಮೇವುಕೆ ಸ್ಥಳವುಂಟು ಬೀಗರೆ
ಕುದುರಿಗೆ ನೀರುಂಟು ಮದಗುಂಟು.
ಮದುವೆ ಹಾಡುಗಳು : ಒನಕೆ ನೀರಾಟದ ಹಾಡು
ಮೆತ್ತಿನ ಮ್ಯಾಲೆ ಅತ್ತಿಗೀ ಒರಗೀರ
ಮೈದಿನಿ ಹೋಗಿ ಎಬಸೀರೆ ಏನೆಂದೆ
ನೀರಾಟಿಕೆ ನೀರು ಬರಬೇಕು
ಪಟ್ಟೀನೆ ಉಟ್ಟೀರು ಸರವನ್ನ ಹಾಕಿದೆ
ಪುತ್ರಯ್ಯನ್ಹಾಕಿ ಒರಗೀದೆ
ಪುತ್ರಯ್ಯ ತೆಗೆದು ಅಣ್ಣನ ಕೈಲೆ ಕೊಡಿ
ಪಟ್ಟಿನ ಮಾಲೆ ಬದುಲುಡಿ ಅತ್ತಿಗೆ
ನೀರಾಟಿಕೆ ನೀವೇ ಬರಬೇಕು ಅತ್ತಿಗೆ
ನಾವೊಂದು ಪಂತದಲು ನಿಲಬೇಕು
ಗಂಡನ ಮನಿಯ ಅಕ್ಕಮ್ಮ
ಗೆದ್ದೊಳಗೆ ನಡೆದಾಳು ಅಕ್ಕಮ್ಮ
ಗೆದ್ದೆನೆಂಬ ಹರಸು ಬಿಡಲಿಲ್ಲ
ಮದುವೆ ಹಾಡುಗಳು : ಕೊಡನೀರ- ಬಳು ಮೀಸುವ ಹಾಡು
ಕೊಡನೀರ್ ಹೋಪ್ ಹಾದೀಲೆ ಏನೆಲ್ಲ ನೆಡಸೀರು
ಸಾಲುಸಂಪಂಗೀಯ ನೆಡಸೀರು ನಮ್ಮ ನಿಸ್ತ್ರಿಯರು
ನಡಿನಡುತಗೆ ಹೋಗ ಕೋಯ್ ದೀರು ನಮ್ಮ ನಿಸ್ತ್ರಯರು
ಹಗ್ಗವಿಲ್ಲದೇ ಹೂಗೆ ನೆಯ್ದಿರು ನಮ್ಮ ನಿಸ್ತ್ರಿಯರು
ಎಳೆ ಇಲ್ಲದ ಹೂಗ ಮುಡದಿರು
ಜೋಯಿಸರ ಅರಮನೆಯಾವುದೆಂದು ನಾನರಿಯೆ
ಮುತ್ತಿನ ಬೇಲಿ ಮನಿ ಮುಂದೆ ಅಂತ್ಹೇಳಿ
ಜೋಯಿಸರ ಮೂರ‍್ ಕರಿಯ ಕರೆದೀರು
ಜೋಯಿಸರ ಮೂರ‍್ ಕರಿಯ ಕರೆವಂಥ ಸಮಯದಲ್ಲಿ
ಜೋಯಿಸರು ನಿದ್ದುರಿಯ ಗೆಯ್ತಿದ್ರು
ಜೋಯಿಸರು ನಿದ್ದುರಿಯ ಗೆಯ್ದೇಳು ಸಮಯ್ದಲ್ಲಿ
ಮೈಮುಟ್ಟಿ ಮಡದಿ  ಎಬಸೀರು
ಮೈಮುಟ್ಟಿ ಮಡದಿ ಏನೆಂದು ಎಬಸೀರು
ಒಕ್ಕಲು ಕಂದಮ್ಮಗೆ ಮದುವಿಯೂ
ಒಕ್ಕಲು ಕಂದಮ್ಮಗೆ ಮದುವಿಯು ಸ್ವಾಮಿ ಕೇಳಿ
ಕೊಡನೀರಿಗೆ ಬಂದೀರು ಸ್ವಾಮಿ ಏಳಿ
ಅಷ್ಟೊಂದ ಮಾತ ಕೇಂಡರು ಜೋಯಸರು
ಮೆತ್ತಿಂದ ಕೆಳಗೆ ಇಳಿದರೂ  ಜೋಯಸರು
ಬೆಳ್ಳಿ ತಗನೇಣು ಹಿಡಿದರೂ
ಬೆಳ್ಳಿ ತನನೇಣು ಬಲಗೈಲಿ ಹಿಡಕಂಡು
ಬಾಮಿಯಂಗಣಕೆ ನಡೆದಾರು ಜೋಯಿಸರು
ಒಂದು ಕೊಡಪಾನ ನೀರ ತೆಗೆದರು ಜೋಯಿಸರು
ಮಣ್ಣಿನ ಕೊಡಕೆಲ್ಲ ತುಂಬಿ ನೆಗೆದ್ರು
ಹಕ್ಕಿ ಮುಟ್ಟದಿದ್ದ ನೀರು ಪಕ್ಷಿ ಮುಟ್ಟದಿದ್ದ ನೀರು
ಕೋಟೇಸ್ರ ಕೋಟಿನಿಂಗನ ಕೆರೀ ನೀರು
ಕೋಟೇಸ್ರ ಕೋಟಿನಿಂಗನ ಕೆರಿ ನೀರುಹೊಳೆ ನೀರ
ಕೊಂಬಿನ ಮೇಲ್ ತಂತು ಕೊಡನೀರು
ಕೊಂಬಿನ ಮೇಲ್ ತಂತು ಕೊಡನೀರು ಅಕ್ಕಮ್ಮ
ಮುದ್ದು ನಿನ್ ಕಂದಮ್ನ ಜಳಕಕ್ಕೆ
ಇಲ್ಲೆಲ್ಲ ನೀರು ಚಂದವಿಲ್ಲೆಂದು
ಕಾಳಿ ಕಾವೇರಿಯ  ಕೆರಿ ನೀರು ಹೊಳಿ ನೀರು
ಕೊಂಬಿನ ಮೇಲ್ ತಂತು ಕೊಡನೀರು ಅಕ್ಕಮ್ಮ
ಮುದ್ದು ನಿನ್ನ ಕಂದಮ್ನ ಜಳಕಕ್ಕೆ
ಉದ್ದೀನಗದ್ದೀಲೆ ಉದ್ದುಕು ಚಪ್ಪುರು ಹಾಕಿ
ಬುದ್ವಂತರೆಲ್ಲ ಸಭಿಕೂಡಿ ಈ ಮನಿ
ಬುದ್ದು ಬಾಲಯ್ಯಗೂ ಬುಳುಮೀಸಿ
ಮದುವೆ ಹಾಡುಗಳು : ಮದುವೆಗಾಗಿ ತಮ್ಮ ಅಕ್ಕನನ್ನು ಕರೆಯ ಹೋಗುವುದು (ಇನ್ನೊಂದು ಪಾಠ)
ಬೆಳ್ಳಿ ಮುಖದ ತಮ್ಮಯ ಬೆಳಗಾಪೆ ಏನ್ಬಂದೆ
ನಾಳೆ ನಮ್ಮಲ್ಲಿ ಮದುವಿಯೋ ಚಪ್ಪರದಲ್ಲಿ
ಕಳಸ ಇಡುವವರಿಲ್ಲ ಕರಿಬಂದೆ
ಇಂದಿನ ಮದುವಿಗೆ ಇಂದೇ ಕರೆಯಲು ಬಂದಿ
ದಾಳಧೂಳಿನಲಿ ಬರಲಾರೆ ತಮ್ಮಯ್ಯ
ಧೂಳಿ ರಂಗೋಲಿಯ ಬರಿಲಾರೆ
ಏಳೆಮ್ಮ ಎಳಗಂದಿ ಹತ್ತೆಮ್ಮೆ ಬತ್ತಗಂದಿ
ನಾ ಬಾರೆ ಕಾಣ ಮದುವೀಗೆ
ಎಮ್ಮಿ ಕರುಕು ಜನ ಕರಿನ ಕಟ್ಟುಕು ಜನ
ಹಾಕ್ವೆ ನೀ ಬರಬೇಕಕ್ಕ ಮದುವೆಗೆ
ಅಂಗ್ಳ ಗುಡುಸುಕೆ ಜನ ಗಂಗ್ಳ ತೋಳಿಯುಕು ಜನ
ಹಾಕ್ವೆ ನೀ ಬರಬೇಕಕ್ಕ ಮದುವೆಗೆ
ಕಡ್ಯಾಣ ಮುರಿದುಹೋಯ್ತು ಬಿಲ್ವಾರು ಮುರುಹೊತ್ತು
ಬರಲಾರೆ ಕಾಣ ಮದುವೆಗೆ
ಕಡ್ಯಾಣ ಕಟ್ಟಿ ಕೊಡ್ವೆ ಬಿಲ್ವಾರು ಸುರಿಸಿ ಕೊಡುವೆ
ನೀ ಬರಬೇಕಕ್ಕ ಮದುವೆಗೆ
ನೀನೀಗ ಬರದೇ ಇದ್ರೆ ನಾನ್ ಕರಿ ನಿಲ್ಸುವೆ
ನೆರೆಮನಿ ಗೌಂಡಿಕರೆಸುವೆ ಅಕ್ಕ ಕೇಲಟ
ಚಿನ್ನದ ಕಳ್ಸವ ಇಡ್ಸೂವೆ
ಮದುವೆ ಹಾಡುಗಳು : ತಮ್ಮ ಅಕ್ಕನನ್ನು ಮದುವೆಗೆ ಕರೆಯ ಹೋಗುವ ಹಾಡು
ತಮ್ಮ ಬತ್ತಬರವೇ ಅಷ್ಟ ದೂರ ನೋಡೀಳು
ಪಾದಾಕೆ ನೀರ ಕೊಡುವಳೇ ಅವ್ಳೀಗ
ಎಂದ್ ಬಾರದ ತಮ್ಮಯ್ಯ ಇಂದೇನೆ ಬಂದೀಯ
ಬಂದ ಕಾರಣವೇ ಒದಗ್ಹೇಳು
ಎಂದೂ ನಾ ಬರಲಿಲ್ಲ ಎಂತೂ ನಾ ಬರಲಿಲ್ಲ 
ಬರಬೆಕೇ ಮನೆಯ ಮದುವಿಗೆ
ಅಂಗಳ ಗುಡಿಸುವರಿಲ್ಲ ಗಂಗಳ ತೋಳುವರಿಲ್ಲ
ಹ್ಯಾಂಗ ಬರಲಿ ಮನಿಯ ಮದುವಿಗೆ
ಅಂಗಳಕೆ ಆಳಿಡ್ತೆ ಗಂಗಳಕೂ ಕುತ್ತಿಡತೆ
ಬರಬೇಕು ಮನಿಯ ಮದುವಿಗೆ
ಕಬ್ಬು ಕಡಿವರಿಲ್ಲ ಕಡಲಿ ಬಿತ್ತಲಿಲ್ಲ
ಹ್ಯಾಂಗ ಬರಲಿ ಮನಿಯ ಮದುವಿಗೆ
ಕಬ್ಬು ಕಡಿಸಿ ಕೊಡ್ತಿ ಕಡ್ಲಿ ಬಿಕ್ಕಿಸಿ ಕೊಡ್ತೆ
ನೀ ಬಾರೆ ಮನಿಯ ಮದುವಿಗೆ
ಬಪ್ಪುಕೆ ಬಪ್ಪೆ ತಮ್ನೆ ಬರ‍್ದೇ ಇರುವಳಲ್ಲ
ಕೆಮಿವಾಲಿ ಜೋಡೆರಡೆ ಮುರಿದ್ಹಾದು
ವಾಲಿಜೋಡ್ ಮುರಿದಾರೆ ಅಕಸಾಲುರರ ಮನಿ
ಕೂತೊಂದರಗಳಿಗಿ ಗೇಸಿಕೊಡ್ತೆ ಅಕ್ಕಮ್ಮ
ನೀ ಬಾರೆ ಮನಿ ಮದುವಿಗೆ
ಬಪ್ಪುಕು ಬಪ್ಪೆ ತಮ್ನೆ ಬಾರದೇ ಇರುವಳಲ್ಲ
ಕಂದಯ್ನ ಕಾಲಿಗೆ ಗೆಜ್ಜಿ ಇಲ್ಲ ತಮ್ಮಯ್ಯ
ಹೆಂಗ್ ಬರ‍್ಲಿ ಮನಿಯ ಮದುವಿಗೆ
ಭಾವಗೆ ದಂಡಿಗೆ ಇಲ್ಲ ನನಗೆ ಪಾಲಿಕೆ ಇಲ್ಲ
ಹೆಂಗ್ ಬರಲಿ ಮನಿಯ ಮದುವಿಗೆ
ಅಷ್ಟೊಂದ ಮಾತ ಕೇಂಡಂತೆ ತಮ್ಮಯ್ಯ
ಪಾಲಿಕೆ ದಂಡಿಗಿನೆ ಕರೆತಂದ ತಮ್ಮಯ್ಯ
ಪಾಲಿಕೆ ಮ್ಯಾನೆ ಅಕ್ಕ ಭಾವನ ಕೂರಿಸಿಕೊಂಡ ತಮ್ಮಯ್ಯ
ಆಳಿಯನೆತ್ತಿಕಂಡ ಬರುವಾನ ತಮ್ಮಯ್ಯ
ತಾ ಬಂದ ತನ್ನ ಅರಮನಿಗೆ
ಮದುವೆ ಹಾಡುಗಳು : ಹೆಣ್ಣು ಕೇಳಲು ಹೋಗುವ ಹಾಡು
ನಾರಿಯ ನಲ್ಲನು ತೂಗು ಮಂಚದ ಮೇಲೆ
ಹೋಳು ಬೆಲಿ ಎಲಿಯ ಮೇಲುವಾಗ ಮಾರಾಯ್ರೆ
ಮಾಡ್ಬೇಕು ಮಗನ ಮದುವಿಯ
ಕಣ್ಣುಬ್ಬು ಬಾರದೇ ಬಾಯಿ ಹಲ್ಲು ತಾಳದೇ
ಅಷ್ಟೇನು ಅವ್ಸರವು ಮದುವಿಗೇ    
ಗುತ್ತಿನ ಕಟ್ಟಿಯ ಮಣ್ಣು ಎತ್ತಿನ ಮ್ಯಾಲ್ಹೇರಕಂಡ
ಎಣ್ಣಿ ಮಿಂಚಿನಲಿ ಮನಿ ಮಾರು ಮಾಡ್ಕಂಡು
ಎಣ್ಣೀಳೆ ಮಗನ ಮದುವೀಗೆ ಅಕ್ಕಮ್ಮ
ಹೆಣ್ಕೇಳುಕೆ ಹೋಯ್ಕಂದ ಹೆರಟೀಳೆ
ಮೆತ್ಹತ್ರಿ ಮ್ಯಾಲೆ ನಡೆದಾಳು ಅಕ್ಕಮ್ಮ
ತನಗೊಪ್ಪಿದ ಚಿನ್ನ ಇಡುವಾಳು ಅಕ್ಕಮ್ಮ
ತನಗೊಪ್ಪಿದ ಸೀರೆ ಉಡುವಾಳು ಅಕ್ಕಮ್ಮ
ತಲೆ ಬಾಚಿ ಹೂಗ ಮುಡಿದಾಳು ಅಕ್ಕಮ್ಮ
ಕೈಯಲಿ ಸತ್ತುಗಿಯ ಹಿಡಿದಾಳು ಅಕ್ಕಮ್ಮ
ಕಾಲಿಗೆ ಜೀಕಿನ ಜೋಡ ಹಾಕೀಳ
ಆಡುಕ್ಹೋದ ಅಭಿಮನ್ಯು ಓಡಿ ಮನೆಗೆ ಬಂದಿದ
ಗದ್ಲವೇನೇ ಗೌಜೇನೇ
ಏನೂ ಗದ್ದಲವಿಲ್ಲ ಏನೂ ಗೌಜ ಇಲ್ಲ
ಸೋದರ ಮಾವನ ಮಗಳೇ ಪರರಿಗಾದ ಮೇಲೆ
ಅಭಿಮನ್ಯು ನೀನಿದ್ದೇ ಫಲವೇನು
ಅಷ್ಟೋಂದು ಮಾತ ಹೇಳೀಳೆ ಸೌಭದ್ರಿ
ಹೋಗಿ ಬರುವೆ ಅಣ್ಣಯ್ನ ಅರಮನಿಗೆ ಅನುತ್ಹೇಳೀ
ತೋತ್ತ್ಯರ‍್ನ ಗೌಂಡೇರ‍್ನ ಕರೆದಳು ಸೌಭದ್ರಿ
ಪಟ್ಟಣ ಜೋಕೆ ಮನೆ ಜೋಕೆ ಅನುತ್ತೇಳಿ
ಹೋದಳು ಅಣ್ಣಯ್ನ ಅರಮನಿಗೆ
ಚಿತ್ತರದ ಬಯಲಲ್ಲಿ ಆರೇಳು ಸತ್ತಿಗೆ ತೋರಿ
ನನತೆಂಗಿ ಆಲ್ದೆ ಪರರಲ್ಲ
ಪಾದವ ತೋಳೆಸೀನಿ ಪಾವ್ಹಡದಲ್ಲೋರೇಸೀನಿ
ತೂಗು ಮಂಚದಲಿ ಕುಳಿಹೇಳಿ
ಪಾದ ತೊಲೆಸುದು ಬ್ಯಾಡ ಪಾವುಡ ಒರೆಸುದು ಬ್ಯಾಡ
ನಾ ಕುಳಿತಿ ಮಣ್ಣಿನ ಜಗುಲೀಲಿ
ಎಂದೂ ಬಾರದ ಸೌಭದ್ರಿ ಇಂದೇನು ಬಂದೀಯ
ಬಂದ ಕಾರಣವ ಒದಗ್ಹೇಳು
ಎಂದೂ ನಾ ಬರಲಿಲ್ಲ ಇಂದೇ ನಾ ಬಂದೀದೆ
ನಾ ಬಂದೆ ಒಂದು ಹೊಸ ಸುದ್ದಿ ಅಣ್ಣಯ್ಯ
ಮಾಡಬೇಕು ಮುದ್ದನ ಮದುವೆಯ
ಹೆಣ್ ಕೇಳಲು ಬಂದೆ ಮದುವೀಗೆ
ಕನಕ ಕೇಳುಕೆ ಬಂದು ತಂಗಿ ನಿನ್ನೆ ಮೊನ್ನೆ ಬರಲಿಲ್ಲ ನಿನ್ನಿಂದ ಮೊದಲೇ ಕೌರವರು
ಹೆಣ್ಣಿಗೆ ಚೂಡಂಗೆ ಹಿಡುಸೀರು
ಹೆಣ್ ಕೇಳುಕೆ ಬಂದ್ ತಂಗಿ ನನ್ನನ್ನು ಕೇಳಲು ಬ್ಯಾಡ
ನಿನ್ನತ್ತಿಗೆ ಕರೆದು ನುಡಿಮಾತ
ಅಷ್ಟೊಂದು ಮಾತ ಕೇಂಡಳೆ ಅಕ್ಕಮ್ಮ  ಮೆತ್ತತ್ತಿ ಮ್ಯಾನೆ ನಡೆದಳು
ಉಪ್ಪರಿಗಿ ಒಳಗೆ ಸಣ್ಣಕ್ಕಿ ತೊಳಿವಾರೆ ಸಣ್ಣ ಸಂಸಾರದ ಹಿರಿಯಾರೆ ಅತ್ತಿಗೆ
ನಾ ಒಂದೂ ಒನಕೆ ತೊಳಿಸುವೆ
ನೀನೊಂದು ಒನಕೆ ತೋಳಿಸುಕೆ
ಹತ್ಮಂದಿ ಗೌಂಡೇರಿದ್ರು ನಿನ್ನಾಟಿಕೆ ಸಾಕೆ ಮನೆಗ್ಹೋಗೆ
ಉಪ್ಪರಿಗೆ ಒಳಗೆ ದೊಡ್ಡಕ್ಕಿ ತೊಳಿವಾರೆ
ದೊಡ್ಡ ಸಂಸಾರದ ಹಿರಿಯಾರೆ ಅತ್ತಿಗೆ
ನಾನೊಂದು ಒನಕೆ ತೊಳಿಸುವೆ
ನೀನೊಂದು ಒನಕೆ ತೊಳಿಸುಕ್ಕೆ ಐದ್ಮಂದಿ ತೊತ್ಯೇರಿದ್ರು
ನಿನ್ನಾಟಿಕೆ ಸಾಕೆ ಮನಿಗ್ಹೋಗೆ
ಕೊಟ್ಟಿಗೆಯಲ್ಲಿ ಸರಳೆಮ್ಮೆ ಕರೆವಾರೆ
ಸರುವ ಸಂಪಿಗೆಯ ಮುಡಿವಾರೆ ಅತ್ತಿಗೆ
ನಾನೊಂದು ಎಮ್ಮೆಯ ಕರಿಯೂವೆ
ನಾ ಬಂದಾ ಒಂದ್ ಹೊಸ ಸುದ್ಧಿ ಅತ್ತಿಗೆ
ಅಭಿಮನ್ಯು ಕೈ ಧರೆಗೆ ನೆರದಾನು ಅತ್ತಿಗೆ
ಕನಕಾಂಗಿ ನಿನ ಮಗಳ ಕೊಡಬೇಕು
ಮನೆ ಹತ್ರವಿರುವ ರಾಮ ರೈತರ ಬಿಟ್ಟು
ಪಾಮರಗೆಲ್ಲ ಮಗಳ ಕೊಡಲಾರೆ
ಅಭಿಮನ್ಯು ಕಳ್ಳನು ಅಭಿಮನ್ಯು ಸುಳ್ಳನು
ಅಭಿಮನ್ಯುವಿಗೆ ಹೆಣ್ ಕೊಡಲಾರೆ
ಅಭಿಮನ್ಯುಗೆ ಕೊಡೂ ಹೆಣ್ಣಿನ ಕಟ್ಟಿಗೆ ಗುಂಡಿಕೆ ಹಾಕ್ವೆ
ಅಭಿಮನ್ಯುಗೆ ಹೆಣ್ಣ ಕೊಡಲಾರೆ
ಅಷ್ಟೊಂದ ಮಾತ ಕೇಂಡಾಳೆ ಸೌಭದ್ರಿ
ಕಡಗಣ್ಣಲ್ಹವಿಯ ಸೆಡಿದಾಳೆ ಸೌಭದ್ರಿ
ತಾ ಬಂದಳ ತನ್ನ ಅರಮನಿಗೆ…..
ಉಪ್ಪರಿಗೆ ಒಳಗೆ ಪುಸ್ತಕ ಹಿಡಿದವ್ರೆ
ನಿನ ತಂಗಿ ಸೌಭದ್ರಿ ಉಣಲಿಲ್ಲ
ಮಾಡಿದ ಅಡಿಗಿ ಇದ್ರ ಗೌಡೇರು ತೊತ್ತೇರಿಗ್ಹಾಕ
ಸಿಟ್ಟು ಬಂದ್ರೆ ಸೌಭದ್ರಿನಡೆಯಲಿ….
ಹೋಗ್ವಾಗ ನೆಗಿ ಮಖ ಬರುವಾಗ ಉರಿಮುಖ
ನಿನಗ್ಯಾರು ಕುಂದು ನುಡಿದರು
ನಿನ್ನಂಥಮಗ ಇದ್ರೆ ದೇವ್ರಂಥ ಪುರುಷರಿದ್ರೆ
ನನಗ್ಯಾಕೆ ಕುಂದ ನುಡಿದರು
ಮನೆ ಹತರ ಇರುವ ರಾಮ ರೈತರ ಬಿಟ್ಟು
ಪಾಮರಗು ಮಗಳ ಕೊಡೆನೆಂದ್ಲು
ಅಭಿಮನ್ಯುಗೆ ಕೊಡು ಹೆಣ್ಣಿದ್ರೆ ಕಟ್ಟಿನ ಗುಂಡಿಗೆ ಹಾಕ್ವೆ
ಅಭಿಮನ್ಯವಿಗೆ ಹೆಣ್ಣ ಕೊಡಲಾರೆ
ಇಷ್ಟೆಂಬ ಮಾತ ಕೇಳಿದ ಅಭಿಮನ್ಯು ತಾಯಿ ಹತ್ರ ಭಾಷೆ ಕೊಡುವನು
ಮೂಡಾಯಿ ಮಾಡಿ ಸೂರ್ಯ ಪಡುವಾಯಿ ಕಂತಕಿದ್ರೆ
ಆ ಹೆಣ್ಣಿನ ನಾನು ತರದಿದ್ರೆ ತಾಯಮ್ಮ
ಅಭಿಮನ್ಯು ಹೆಸರು ಬದಲಿಡು
ಅಷ್ಟೆಂಬ ಮಾತ ಹೇಳಿದ ಅಭಿಮನ್ಯು
ಬೆಳ್ಳಿಯ ಖಡ್ಗ ಬಲಕೈಲಿ ಹಿಡಕೊಂಡು
ಉಪ್ಪರಿಗಿ ಕೆಳಗೆ ಇಳಿದಾನು ಅಭಿಮನ್ಯು
ಒಳಗಿದ್ದ ತಾಯಿಯ ಕರೆದಾನು | ಏನೆಂದೆ ಕರೆದಾನು
ಹೋಯ್ ಬಪ್ಪೆ ಮಾವಯ್ನ ಅರಮನೆಗೆ ತಾಯಮ್ಮ
ಗೆಲ್ಲಿ ಬತ್ತಿ ಮಾವಯ್ನ ಮಗಳನ್ನೆ ತಾಯಮ್ಮ
ಪಟ್ಟಣ ಜೋಕೆ ಮನೆ ಜೋಕೆ ಅನುತ್ಹೇಳಿ
ಕುದುರೆಗೆ ಹಲ್ಲಣವ ಬಿಗಿದೆದ್ದ
ಚಿತ್ತರದ ಬಯಲಲ್ಲಿ ಆರೇಳ್ ಕುದುರೆ ತೋರಿ
ನನ್ನಳಿಯನಲ್ದೆ ಪರರಲ್ಲ ಗೌಂಡೇರೆ
ಪಾದುಕೆ ಪನ್ನೀರ ಅನುಮಾಡಿ
ಪಾದವ ತೊಳಿಸೀರು ಪಾವ್ಡವ ಒರೆಸೀರು
ತೂಗುಮಂಚದಲಿ ಕುಳಿಸೀರು
ಎಂದೂ ಬಾರದ ಅಭಿಮನ್ಯು ಇಂದೇಕೆ ಬಂದೀಯೇ
ಬಂದ ಕಾರಣವ ಒದಗ್ಹೇಳು
ಎಂದೂ ನಾಬರಲಿಲ್ಲ ಇಂದೇ ನಾ ಬಂದೀದೆ
ನಾ ಬಂದ ಒಂದು ಹೊಸ ಸುದ್ಧಿ ಮಾವಯ್ಯ
ಕನಕಾಂಗಿ ನಿನ್ನ ಮಗಳ ಕೊಡಬೇಕು
ಹೆಣ್ ಕೆಳುಕೆ ಬಂದ್ ಅಳಿಯ ನಿನ್ನೆ ಯಾಕೋ ಬರಲಿಲ್ಲಾ
ನಿನ್ನಿಂದ ಮೊದಲೇ ಕೌರವರು ಪಾಂಡುವರು ಹೆಣ್ಣಿಗೆ ಚುಡಂಗ ಇಡ್ಸೀರು
ಅವರಿಟ್ಟ ಚೂಡಂಗ ಹರಿದು ಬಿಸಾಡುವೆ
ನಾನಿಡುವೆ ಹೊನ್ನ ಹೊಸ ಬಂದಿ ಮಾವಯ್ಯ
ಕನಕಾಂಗಿ ನಿನ ಮಗಳ ಕೊಡಬೇಕು
ಹೆಣ್ ಕೇಳುಕೆ ಬಂದಳಿಯ ನನ್ನೇನು ಕೇಳುವೆ
ಅತ್ತೆ ಒಡನಾಡಿ ನುಡಿ ಮಾತ
ಅತ್ತೆ ಕೊಡ ಕೇಳುಕೆ ನೀ ಸಾಕಿದ ಗೌಂಡಿಯೋ
ಹಿಡಿಯೋ ಮಾವಯ್ಯ ತೆರೀನ್ ಹಣ
ಗಾಳಿಗೆ ಒಲಿ ಮಗು ಬಾಳಿಗೆ ಒಲಿ ಮಗು
ಗಾಳಿ ಬಂದಂತೆ ಒಲಿ ಮಗು ಕನಕಾಂಗಿ
ಅಭಿಮನ್ಯು ಭಾವಯ್ಕೆ ಒಲಿಬ್ಯಾಡ
ಗಾಳಿಗು ಒಲಿಲಾರೆ ಬಾಳಿಗು ಒಲಿಲಾರೆ
ಗಾಳಿ ಬಂದಂತೆ ಒಲಿಲಾರೆ ಅಪ್ಪಯ್ಯ
ಅಭಿಮನ್ಯು ಭಾವಯ್ಗೆ ಒಲಿದ್ಹೋಪೆ
ಅಂಬಲಿ ಕುಡಿಸುವ ಕಂಬಳಿ ಹೊದಿಸುವ
ದೊಂಬರಾಟಗಳ ಕಲಿಸುವ ಕನಕಾಂಗಿ
ಅಭಿಮನ್ಯು ಭಾವಯ್ಗೆ ಒಲಿಬ್ಯಾಡ
ಅಂಬಲಿ ಕುಡಿಬಲ್ಲೇ ಕಂಬ್ಳಿಯ ಹೊದಿಬಲ್ಲೆ
ದೊಂಬರಾಟಗಳ ಕಲಿಬಲ್ಲೆ ಅಪ್ಪಯ್ಯ
ಅಭಿಮನ್ಯು ಭಾವಯ್ಗೆ ಒಲಿದ್ವಾಪೆ
ದೊಂಬರಾಟಗಳ ಕಲಿಬಲ್ಲೆ ಅಪ್ಪಯ್ಯ
ಅಭಿಮನ್ಯು ಭಾವಯ್ಗೆ ಒಲಿದ್ವಾಪೆ
ಬಾರಮ್ಮ ಕನಕಾಂಗಿ ಏರಮ್ಮ ಜಗುಲಿಯ ಯಾರ ನಿನಗೆ ಪುರುಷನು
ಕೌರವರ ಮಗ ಬ್ಯಾಡ ಕೆಟ್ಟ ಕಡುಪಾಪಿಯು
ಅರಳಿಯೆ ಅಭಿಮನ್ಯು ಸ್ವಾಮಿ
ಅವರಕ್ಕೆ ತಾಯೇ ಪುರುಷರು
ಮಟ್ಟಿ ಮ್ಯಾಲಿದ್ದ ಮಗಳ | ಕೆಳಗೆ ಹೊತ್ಹಾಕಿಕೆ
ಸಿಟ್ಟು ಗೊಂಡು ಒಳಗೆ ನಡೆದಾನು
ಅಷ್ಟೊಂದು ಮಾತ ಕೆಂಡೇನೆ ಅಭಿಮನ್ಯು
ಕುದುರಿ ಹಲ್ಲಣವ ಬಿಗಿದಾನು | ಅಭಿಮನ್ಯು
ಬಿದ್ದ ಮಾರ್ಗವ ಹಿಡಿದಾನು |
ಮದುವೆ ಹಾಡುಗಳು : ಒಂದು… ಎರಡು
ಒಂದು  ಎಂದರೇನೇ ಜಾಣೆ ಕನ್ನಡವ ತಿಳಿದ್ಹೇಳೆ
ಒಂದು ಒಂದ್ ಎಂದೀರೆ ಅಡಿಕೆ ಕಣ್ಣಲ್ಲವೇನೆ
ಇನ್ನೇನು ಹೇಳಲಿ ಅರ್ಥವ
ಎರಡು ಎಂದರೇನೆ ಜಾಣೆ ಕನ್ನಡವ ತಿಳಿದ್ಹೇಳೆ
ಎರಡು ಎರಡೆಂದರೆ ಗರುಡ ಪಕ್ಷಿಗಳಲ್ದ
ಇನ್ನೇನು ಹೇಳಲಿ ಅರ್ಥವ          
ಮೂರು ಎಂದರೇನೆ ಜಾಣೆ ಕನ್ನಡವ ತಿಳಿದ್ಹೇಳೆ
ಮೂರು ಮೂರೆಂದರೆ ಕಾಯಿ ಕಣ್ಣಲ್ಲವೇ
ಇನ್ನೇಣು ಹೇಳಲಿ ಅರ್ಥವ
ನಾಲ್ಕು ಎಂದರೆ ಆಕಳ ಮಲಿಯಲ್ದಾ
ಇನ್ನೇನು ಹೇಳಲಿ ಅರ್ಥವ
ಐದು ಎಂದರೇನೆ ಜಾಣೆ ಕನ್ನಡವ ತಿಳಿದ್ಹೇಳೆ
ಐದು ಐದೆಂದರೆ ಕೈ ಬೆರಳಲ್ಲವೇ
ಇನ್ನೇನು ಹೇಳಲಿ ಅರ್ಥವ
ಆರು ಎಂದರೇನೆ ಜಾಣೆ ಕನ್ನಡವ ತಿಳಿದ್ಹೇಳೆ
ಆರು ಆರೆಂದರೆ ಕೊಳಲ ಕಣ್ಣಲ್ಲವೇನೆ
ಇನ್ನೇನು ಹೇಳಲಿ ಅರ್ಥವ
ಏಳು ಏಳೆಂದರೆ ಎಳೆ ನಾಗನಮರಿಯಲ್ದ
ಇನ್ನೇಣು ಹೇಳಲಿ ಅರ್ಥವ
ಎಂಟು ಎಂದರೇನೆ ಜಾಣೆ ಕನ್ನಡವ ತಿಳಿದ್ಹೇಳೆ
ಎಂಟು ಎಂಟೆಂದರೆ ಗಂಟೆಯ ಮಣಿಯಲ್ದಾ
ಇನ್ನೇನು ಹೇಳಲಿ ಅರ್ಥವ
ಒಂಭತ್ತು ಎಂದರೇನೆ ಜಾಣೆ ಕನ್ನಡವ ತಿಳಿದ್ಹೇಳೆ
ಒಂಭತ್ತು ಒಂಭತ್ತೆಂದರೆ ತುಂಬಿದ ಬಸ್ರಿಯಲ್ದಾ
ಇನ್ನೇನು ಹೇಳಳಿ ಅರ್ಥವ
ಹತ್ತು ಎಂದರೇನೆ ಜಾಣೆ ಕನ್ನಡವ ತಿಳಿದ್ಹೇಳೆ
ಹತ್ತು ಹತ್ತೆಂದರೆ ಹೊತ್ತಿನ ನೆರಳಲ್ದಾ
ಇನ್ನೇನು ಹೇಳಲಿ ಅರ್ಥವ….,
ಮದುವೆ ಹಾಡುಗಳು : ಕೇರಿಗೌಡನ ಮಗಳು
ಕೇರಿ ಗೌಡನ ಮಗಳು ನೀರೀಗೆ ಹೋಗುವಾಗ
ಅಲ್ಲೊಬ್ಬ ಜಾಣ ತಡೆದಾನು
ಅಲ್ಲೊಬ್ಬ ಜಾಣ ತಡೆದಾನೆಂಬ ಸಮಯದಲ್ಲಿ
ರಾಗೀ ಕಾಳಾಗಿ ಉರುಡಿ ಹೋಳು
ರಾಗಿ ಕಾಳಾಗಿ ಉರುಡಿ ಹೋಪ ಸಮಯದಲ್ಲಿ
ಉರಿ ಹುಂಜನಾಗಿ ಹೆಕ್ಕ ತಿಂದ
ಉರಿ ಹುಂಜನಾಗಿ ಹೆಕ್ಕ ತಿಂಬ ಸಮಯದಲ್ಲಿ
ಹಣ್ಣಡಕಿಯಾಗಿ ಉದುರಿ ಹೋಪ ಸಮಯದಲ್ಲಿ
ರನ್ನದ ಚೂರಿಯಲ್ಲಿ ಒಡೆದಾನು     
ರನ್ನದ ಚೂರಿಯಲ್ಲಿ ಒಡೆದಾನೆಂಬ ಸಮಯದಲ್ಲಿ
ಬಾಳಿ ಮೀನಾಗಿ ಉರುಡಿಹೋಳು
ಬಾಳಿ ಮೀನಾಗಿ ಉರುಡಿ ಹೋಪ ಸಮಯದಲ್ಲಿ
ಚಣ್ಣ ಗಾಳದಲಿ ಸೆಡಿದಾನು
ಚಣ್ಣ ಗಾಳದಲಿ ಸೆಡಿದಾನೆಂಬ ಸಮಯದಲ್ಲಿ
ಪಾರವಾಳದ್ಹಕ್ಕಿಯಾಗಿ ಹಾರಿ ಹೋಳು
ಪಾರ‍್ವಾಳದ್ಹಕ್ಕಿಯಾಗಿ ಹಾರಿ ಹೋಪ ಸಮಯದಲ್ಲಿ
ಸಿಕ್ಕಿ ಬಿದ್ದೆ ನಿನ್ನ ಬಲೆಯಲ್ಲಿ
ದಮ್ಮಯ್ಯ ಗಂಡ ಬಿಡು ನನ್ನ…
ಮದುವೆ ಹಾಡುಗಳು : ಮಗಳ ಕೊಟ್ಟ ಮನೆ ಮುದ್ದಲ್ಲ- ಅತ್ತೆ ಸೊಸೆ
ಆರಂಭ ಅಡವೀಲೆ ಕೊಡನ ನೀರಿಗ್ಹೋಯಿ
ತಡವಾದತ್ತೆ ಬೈವರು ಮೂಡಿನ
ಗಿಳಿ ಮಿಂದೆ ನೀರ ಕಳುಕಾದು ತೆಂಗಿನ
ಹೆಡಿ ಬಿದ್ದೆ ಕೊಡವೇ ಹುಡಿಯಾದು
ಅಷ್ಟೋತ್ತಿಗೆ ಹೋದಳಿಗೆ ಇಷ್ಟೊತ್ತೇನಾದವು 
ನೀನ್ಯಾರೆ ಅಲ್ಲಿ ತಡೆದರು
ನನ್ನ ಕಂಡಂಗೆ ಇರುವಾಗ ನೀವ್ ನೀರೀಗೆ ಹೋಪಾಗ
ನಿಮ್ಮನ್ಯಾರಲ್ಲಿ ತಡೆದೀರು
ಅತ್ತೆ ಕಾಲದ ಕೊಡ ಮಾವನ ಕಾಲದ ಕೊಡ
ಆ ಕೊಡ ಹ್ಯಾಂಗೆ ಹೊಡಿಯಾದು
ಹೊನ್ನಿನ ಕೊಡವಲ್ಲ ಚಿನ್ನದ ಕೊಡವಲ್ಲ
ಮಣ್ಣ ಕೊಡಕ್ಕೆಷ್ಟೆ ಮರಗೂರಿ ಮಾಯಿ ಕೇಳಿ
ನನ್ನೂರಿಗೊಂದೊಲೆ ಕಳುಹುವೆ ನನ್ನಣ್ಣಯ್ಯ
ಕೊಡಪಾನದ ಹೊರಿಯೇ ಕಳಿಸುವ
ಬಾಗಳ ಹೂ ಬಿದ್ದು ಮುರಿದಿತ್ತು ನನ್ನ ಬೆನ್ನು
ನೋಯಲಿಲ್ವೇನೆಂದು ಕೇಣಲಿಲ್ಲ ನನ ಮಾಯಿ
ಅಂಥ ಗಂಡನ ಮನಿ ನನಗೆ ಬ್ಯಾಡ
ರಾಕೇಸ್ತಿ ನನ ಮಾಯಿ ರಣ ಭೂತು ನನ ಮಾವ
ಸೂರ್ಪನಖಿ ನನ್ನಮೈದುನಿ ಸಂಗಡ
ಹೆಂಗಿರುವುದೇ ತಾಯಿ ಅನುದಿನ
ಅರಗಿದ್ದು ಗುಡ್ಡಿಯ ಮೇಲೆ ಎರುವೆ ಸಾಲ್ ಹೊಯ್ದಂಗೆ
ಅರವತ್ತು ಗೆಣಿಯಾದ ಸಂಗಡ
ಅರಿಯಾದು ಅತ್ತೆ ಕೆಲಸವು ನಾ ನಿಮ್ಮ
ಹೆತ್ತ ಮಗಳಂತೆ ಸಲಗಿನಿ
ಮಗಳ ಕೊಟ್ಟ ಮನಿಗೆ ಮುದ್ದಲ್ಲ ಎಲೆ ಹೆಣ್ಣೆ
ಹಿಡಿಯೆ ಚಂದಣದ ಬಲಗೀಯ ನಿನ್ನಪ್ಪಯ್ಯ
ದೊರೆಯಾದರೂ ನನಗೆ ಭಯವಿಲ್ಲ
ಉಪ್ಪಿನ ಕಾಳಿಗೆ ಬೀಗು ಗೊಯ್ಕಡಿ ಚೋಟ್ಟೀಗು ಬೀಗು
ನೆಳಿನ ಕೈಕಾಲಿಗೆ ಸರಪಳಿ ಈಮನಿ
ಬಳಿಮೇಸ್ತಿ ಬಾಳು ಬಗಿಹೆಂಗೆ
ಕಡಿಯಕ್ಕಿ ಕೂಳ ಅಟ್ಟುಂಡ ಹೆಣ್ತಾಯಿ
ಬಿಡುನುಡಿ ಎಂಬ ಮೈದಿನ ಸಂಗಡ
ಹೆಂಗಿರಲಿ ತಾಯೇ ಅನುದಿನ.
ಮದುವೆ ಹಾಡುಗಳು : ಅಣ್ಣ ನಿನಹೆಂಡ್ತಿ ಬಲು ಬಣ್ಣಗಾರ್ತಿ
ಬಳ್ಗಾರ ಬಳಿ ತಂದ ಒಳ್ಗೆ ಹೋಗ ಅತ್ಗೆಮ್ಮ
ನಿನಗಾಗ ನಿನ್ನ ಕೈಗಾಗ ನಿನ್ನಣ್ಣ
ತೂಖದಲಿ ಬಳಿನ ತರುಸುವ ನಿನ್ನಣ್ಣ
ಎರಕದಲಿ ಬಳಿನ ಎರಸುವ
ಅಣ್ಣ ನಿನ್ಹೆಂಡ್ತಿ ಬಲು ಬಣ್ಣಗಾರುತಿ
ಸುಣ್ಣ ಬೇಡಿದರೆ ಕೊಡಲಿಲ್ಲ ನಿನ್ಹೆಂಡ್ತಿ
ಚಿನ್ನ ಬೇಡಿದರೆ ಕೊಡುವಾಳೆ
ಹರಿದ್ಹೋಪ ನೀರಿಗೆ ಹರಿವಾಣ ಬಿಡುವಾಳು
ನೋಡಣ್ಣ ನಿನ್ನ ಮಡದೀಯ ಮಾಡಿದ ಬದುಕೆ
ತಾಳಿದೆ ನಿನ್ನಗುಣಕಾಗಿ
ಅವಳಿಗೆ ಹೆದುರುದು ಬ್ಯಾಡ ನನಗೆ ತಾಳುದು ಬ್ಯಾಡ
ಸೀರಿಸೆರಗ್ಹಿಡಿದು ನಿಲಿಸೆಂದ
ಸೀರಿ ಸೆರಗ್ಹಿಡಿದರೆ ಭಂಡಿ ಅತ್ತಿಗೆಂಬಳು
ನೀನೆ ಶಿಗುಸಿಯ ಕೊಡಬೇಕು
ಕೆಮ್ಮಣ್ಣ ಗುಡ್ಡಿಯ ಮ್ಯಾಲೆ ಅಣ್ಣದೇವರು ಮಾಡಿ
ನನ್ನತ್ತಿಗೆ ಹೋಗಿ ಕೈಮುಗದು ಬರುವಾಗ
ಮುಂಗುಸಿ ಮೂಜ ಮುರಿದಾವು
ಇಲಿಗ್ಯಾಕೆ ಹಲ್ಲಣ್ಣ ಬೇಕ್ಕಿಗ್ಯಾಕೆ ಚಲ್ಲಣ್ಣ
ಚೊಂದ್ ಕಪ್ಪಿಗ್ಯಾಕೆ ಬಕ್ತಲಿ ಅತ್ತಿಗೆ
ಕೊಂಗಲ್ ಮೂಜಿಗ್ಯಾಕೆ ಹರಳೋಲೆ
ಅತ್ತಿಗೆ ನಿಮ್ ಗುಣ ನಿತ್ತಲ್ಲೆ ನಾ ಬಲ್ಲೆ
ಹೂ ಹಂಚ್ವಲ್ಲೇ ಪರಿಬೇಧ ಅತ್ತಿಗೆ
ಹೆಣ್ಣ ಹೆತ್ತರಿಗೀ ಬೇಧ ತರವಲ್ಲ
ಅತ್ತಿಗಿ ಕೈಲೆ ನಿತ್ತು ಮಾತಡ್ಯೇನೆಂದ್ರು
ಹತ್ತಿ ಹಾಸುಗಿಗೆ ಹನಿ ಬಿದ್ದು ನಿಮ್ಮಣ್ಣನ
ಸಿಟ್ಟಿಗಿನ್ಯಾರೆ ಹೆದರೂರು ನಿಮ್ಮಣ್ಣನ
ಬೆತ್ತಕಿನ್ಯಾರೆ ಬಳಕೂರು
ನಿಮ್ಮಾಣೆ ಅತ್ತಿಗೆ ನಿಮ್ಮಣ್ಣನಿಗೆ ಸನಿವಾರ
ರನ್ನದ ಕಾವಲಿಗೆ ಕೊಡಬೇಕು
ನಿನ್ನಾಣೆ ನಾದಿನಿಯೆ ನಿನ್ಹತ್ರ ಹೇಳು ಮರೆತೆ
ರನ್ನದ ಕಾವಲಿಗೆ ಕೊಡಲಾರೆ
ರನ್ನದ ಕಾವಲಿಗೆ ಮೊನ್ನೊಬ್ಳು ಕೇಳೀಳು
ಎಣ್ಣಿ ಸಾಲದೆ ಹೊಗೆ ಸುತ್ತಿ ನಾದಿನಿಯೇ
ರನ್ನದ ಕಾವಲಿಗೆ ಕೊಡಲಾರೆ
ನಾ ಎಣ್ಣೆ ಉದ್ದುವೆ ನಾ ಬೆಣ್ಣೆ ತಿದ್ದುವೆ
ತಣ್ಣನೆ ನೆಲದಲ್ಲಿ ಇಳಿಸುವೆ ಅತ್ತಿಗೆ
ರನ್ನದ ಕಾವಲಿಗೆ ಕೊಡಬೇಕು
ಎಣ್ಣಿ ಉದ್ದುದುಬ್ಯಾಡ ಬೆಣ್ಣಿ ತಿದ್ದುದು ಬ್ಯಾಡ
ರನ್ನದ ಕಾವಲಿಗೆ ಕೊಡಲಾರೆ
ಅಷ್ಟೊಂದು ಮಾತ ಕೇಂಡಾಳೆ ನಾದಿನಿ
ಬಂದಾಳೆ ತನ್ನ ಅರಮನಿಗೆ
ಮೆತ್ತಿನ ಮೇಲೆ ಪುಸ್ತಕ ಓದ್ವರೇ
ನಿಮ್ಮ ತಂಗಿ ಕಾವಲಿಗೆ ಕೊಡಲಿಲ್ಲ
ಕಾವಲಿಗೆ ಕೊಡಲಿಲ್ಲೆಂದು ಸಿಟ್ಟು ಮಾಡಲುಬ್ಯಾಡ
ಕಡಬ್ಮಾಡಿ ಕಡಲೆ ತೊಗೆ ಮಾಡಿ ಇಳಿಸೀಕೆ
ಊಟಕ್ಕತ್ತಿಗಿನೆ ಬರಹೇಳು.
ಮದುವೆ ಹಾಡುಗಳು : ಸೂಸುಮಗಾರ ಮೈದಿನ
ಹಾಸಿದ ಹಾಸುಗೆ ಮ್ಯಾಲೆ ಸಾಸುಮಿ ಚೆಲ್ಲೀಕೆ
ಸೂಸುಮಗಾರ ಮೈದಿನ ಕೂಕಂಡ
ಚೆಲ್ಲಿದ ಸಾಸುಮಿ ಮಗಿ ಎಂಬ
ಸೂಳಿಯ ಮನಿಯಲ್ಲಿ ಸುಳಿದಾಡು ಮೈದಿನ
ತೋಳ ಮೆಲೆಂತ ಗುರುತವೇ ಮೈದಿನ
ಸೂಳೆ ಬಂದ ತೋಳ ಹಿಡಿದಾಳ
ಸುಳ್ಳಗೆಟ್ಟ ಅತ್ತಿಗಿ ಸುಳ್ಳು ಮಾತ್ಹೇಳಬ್ಯಾಡ
ಕಲ್ಲು ಬಾಮಿ ಇಳಿದೆ ಮಕು ತೊಳೆದೆ ಅತ್ತಿಗೆ
ಕಲ್ಲು ಬಂದು ಭುಜಕೆ ಹೊಡೆದಾವೆ
ಆಚಾರಿ ಸಾಲ್ಯೆಲ್ಲಿ ಆಚೆ ಕೂತವನಾರೆ
ಆ ತಂಗಿ ಗಂಡ ಮೈದುನ ಕೂಕಂಡ
ಆಚಾರಿ ಕೆಲಸ ಕಲಿಕಂಬ
ಮಾವಿನ ಹಣ್ ತಿಂದು ಮೈಗೆ ಇಟ್ಟವನಾರು
ಮಾನಬಿಟ್ಟವನೇ ಮೈದುನ ತಂಗಿಯ ಗಂಡ
ಮಾಯಿನ್ ಹಣ್  ತಿಂದು ಮೈಗಿಟ್ಟ
ಮಾರಾಯ್ರು ಬೈದಿರೇ ಬಾರದೇ ಕಣ್ಣೀರು
ಗಂಡನ ತಮ್ಮ ಮೈದಿನ ಬೈದೀರೆ
ಮೋಡದಲಿ ಮಳಿಯು  ಸುರಿದ್ಹಂಗೆ
ಚಾವಡಿ ಮ್ಯಾನ ಕೂತವ್ನೇ ನಗಿ ಮುಖದ ಮೈದಿನ
ನಾನುಟ್ಟ ಪಟ್ಟಿ ಹೆಸರ‍್ ಹೇಳ
ಹಾದರಗಿತ್ತಿ ಉಡುವಳೆ ಹಲವು ಬಣ್ಣದ ಪಟ್ಟಿ
ನಾನ್ಹೇಳಲರಿಯೆ ಹಸುಮಗು
ಮದುವೆ ಹಾಡುಗಳು : ಭಾವಯ್ಯ ಬಂಡಸಾಲಿನೇ ಇಳಿದಾರು
ಭಾವಯ್ಯನ ಮಡದಿ ಬಯಲಲು ಬರುವಳು
ಪಾವನ ಚಿನ್ನ ಹೊಳೆದಾವು ಲಾವುರ
ಬಾವಯ್ಯ ಬಂಡಸಾಲಿನೇ ಇಳಿದಾರು
ಹೂವಿನ ಹಿತ್ತಲಲ್ಲಿ ಹೂಗ್ ಕೊಯ್ಯುವ ಬಾವಯ್ಯ
ನನಗೈದೆ ಮಿಟ್ಟಿ ತೆಗೆದಿಡಿ ಬಾವಯ್ಯ
ಎಣ್ಣಿ ನೀರ‍್ ಮಿಂದ ಮುಡಿ ಮ್ಯಾಲೆ
ದಡ್ಡಳಕ್ಕಮ್ಮ ಚಿನ್ನು ಕೊಡುತ್ತಾಳೆಂದು
ನಾನೂ ಪರನಾಡ ಮದಿಗೆದ್ದೆ ನನ್ನಕ್ಕ
ವಾಲಿಯೇ ಕೊಡ ಮದಿಗ್ಹ್ವಾತೆ
ವಾಲಿ ಮಾಡೋ ಸೊನಗಾರ ದಳಿಯೇ ದೊಡ್ಡ ಕಿಟ್ಟ
ವಾಲಿ ನಿನ ಕೆಮಿಗೆ ದೊಡ್ಡದಾದೋ ತಂಗ್ಯಮ್ಮ
ಮುಗುಳೆಕೊಡುವೇಂದ್ರೆ ನಿನಗಾಗ
ದಡ್ಡವಳಕ್ಕಮ್ಮ ಚಿನ್ನ ಮಾಡಿಸಿದಳೆಂದು
ನಾನೂಪರನಾಡ ಮದಿಗೆದ್ದೆ ನನ್ನಕ್ಕ
ಸರುವನ್ನೇ ಅರಗಳಿಗೆ ಕೊಡುಬಾರ
ಸರುವೇ ಕೊಡುವೆನೆಂದ್ರೆ ನಿನಗಾಗ
ಇಷ್ಟೆಂಬ ಮಾತ ಬಾವಯ್ಯ ಕೇಳುತ ಬಂದ್ರ
ಒಳಗಿದ್ದ ಮಡದಿಯ ಕರೆದರ
ಒಳಗಿದ್ದ ಮಡದಿಯ ಏನೆಂದೇ ಕರೆದರ
ಚಿನ್ನದ ಪೆಟ್ಟೆಇಯ ಹೆರತಂದ ಬಚ್ಕಂಡ
ನಿನಗೊಪ್ಪಿದ ಚಿನ್ನು ತೆಗಿ ಅಂದ್ರ
ನಿನಗೊಪ್ಪಿದ ಚಿನ್ನು ತೆಗಿ ಅಂದ ಮಾತಿಗೆ
ಕೊರ‍್ಲ ತುಂಬ್ತ         ನನ್ನ ಕೆಮಿ ತುಂಬ್ತು ಬಾವಯ್ಯ
ಚಿನ್ನದ ಪಟ್ಟುಗಿಯ ಒಳಗಿಯ ಒಳಗಿಡಿ
ಬಾವ ಮೈದಿನಿ ಎಂಬ ನೇಮವು ನಮಗುಂಟು
ಹೆಂಗಾಡಲಿ ಬಾವ ಪಗಡಿಯ ನಾನುಟ್ಟ
ಮ್ಯಾದುಲಿ ಸೀರೆ ಮೈಲಿಗಿ
ಬಾವಿಯ ಕಟ್ಟೇಲಿ ಬಾವಣ್ಣರು ನಿಂತೀರು
ನಿರಿಗ್ಹೋಪಂದ್ರು ಅವಗೇಡು
ಬಾವಣ್ಣರೇ ತೇಲಿಸಿಕೊಳ್ಳಿ ನಿಮ್ಮ ಕುದುರೆಯ
ಮದುವೆ ಹಾಡುಗಳು : ಕುದುರಿ ಮೇಲ್ ಕೂಕಂಡ ಚದುರಂಗಾಡುತ ಬಂದ ಅಳಿಯ
ಕುದಿರಿ ಮ್ಯಾನೆ ಕೂತ್ಕಂಡ ಚದುರಂಗ ಅಡುತ ಬಂದ
ಮಗನೆಂದ ಒಳಗೆ ಕರೆದಾಳ ತಾಯಮ್ಮ
ಮಗನಲ್ಲ ಮಗಳ ಪುರುಷಾಶನು
ಅಳಿ ಬಪ್ಪು ದಾರೀಲಿ ಎನೆಲ್ಲ ನಡಸೀಳ
ಸಾಲು ಸಂಪೂಗಿಯ ನಡಸೀಳ ತಾಯಮ್ಮ
ಅಳಿ ಬಪ್ಪು ದಾರಿ ನೆಳಲೆಂದು
ಅಳಿ ಒರ್ಗು ಜಗಲಿರೆ ಏನ್ಹಾಕಿ ಒರೆದಾಳ
ತಲೆದಿಂಬನ್ಹಾಕಿ ಒರೆದಾಳ ತಾಯಮ್ಮ
ಅಳಿಬಂದರಲ್ಲೆ ಒರಗಲಿ
ಕಾಕಿಯು ಕರೆದರೆ ಲೊಕದರು ಬರುವರು
ಕಿಚ್ಚು ಕರೆದರೆ ತಾಯೆ ಹುಸಿಯಲ್ಲ ಉಪ್ಪುಂದ
ಕಾಲು ತಾವರೆಯ ಅಳಿ ಬಂದ್ರೆ
ಮದುವೆ ಹಾಡುಗಳು : ಅಳಿ ಕಂದಯ್ಯ
ಆನಂದ ಪುರದ ಅರಳಿ ಕಟ್ಟೆಯ ಮ್ಯಾನೆ
ಏನಂದ ಮಾವಯ್ಯ ನಿನ ಮಗ ಬಾಲಯ್ಯ
ಆನಂದ ಪುರವೇ ಅವನಿಗೆ
ಆನಂದ ಪುರವೇ ಆವನಿಗೆ ಕೊಟ್ಟಿರು ಮ್ಯಾನೆ
ನಿನ್ನಳಿಯ ಕಂದಯ್ಯಬಿಡುವಾನೆ
ಅಳಿಯ ಕಂದಯ್ಯ ಬಿಡದಿದ್ದ ಕಾಲಕ್ಕೆ
ನಾನಳೂ ರಾಜು ಅವನಿಗೆ
ನೀನಾಳು ರಾಜು ಅವನಿಗೆ ಕೊಟ್ಟೀರ ಮ್ಯಾನೆ
ಸೊಸಿಯೆ ತಂಗ್ಯಮ್ಮ ಬಿಡುವಾಳೆ
ಸೊಸಿಯೇ ತಂಗ್ಯಮ್ಮ ಬಿಡುವಾಳೆ
ಸೊಸಿಯೇ ತಂಗ್ಯಮ್ಮ ಬಿಡದಿದ್ದ ಕಾಲಕ್ಕೆ
ನಡುವಿನ ನ್ಯಾಗಳವೇ ಅವಳಿಗೆ
ಮದುವೆ ಹಾಡುಗಳು : ಸುರಗಿ ಹೂವಾಪಾಗೆ
ಸುರಗಿ ಹೂವಾಪಾಗೆ ಸುರನಾರಿಯೆರು ಮುಡುವಾಗೆ
ನನ ತಾಯಿ ಚಿಂತಿ ಬಿಡುವಾಳು ಏನೆಂದು
ಹೂ ಮುಡಿವ ಮಗಳು ಮನೆಲಿಲ್ಲ
ಹೆಣ್ಣು ಹುಟ್ಟಿದ ಮನೆಯು ಇನ್ನಾರು ಉದ್ಧಾರಾಯ್ಲಿ
ಎಮ್ಮೆ ಹನ್ನರಡೆ ಕರೆಯಲಿ ತಾಯಮ್ಮನ
ಹೆಸರು ನಾಕುರಿಗೆ ನೆಸೆಯಲಿ
ಕಡಿಯಕ್ಕಿ ಸಂಗಡ ಇಡಿಯಕ್ಕಿ ದಾನವ ಮಾಡಿ
ತಂದ ನೀರಿನಲಿ ಶಿವದಾನ ಮಾಡಿದ ಪುಣ್ಯ
ಹೆತ್ತಲ್ಲು ಹಿರಿಯ ಮಗಳಿಗಳಿಗೆ
ನಾರಿ ಬಾಲಮ್ಮಗೆ ನಾಗರಂಚಿನ ಸೀರೆ
ತಾಮರದ ಚಂಬು ಬಲಗೈಲಿ ಹಿಡಕಂಡು
ನಾಗದೇವ್ರಿಗೆ ತನುವ ಎರೆದಾಳ
ಹೆಣ್ಣು ಹುಟ್ಟಿತುಎಂದು ಅಣ್ಣನಿಗೆ ಹೇಳುಕಿ ಕೊಟ್ಟೆ
ರನ್ನದ ತೊಟ್ಟಿಲು ಕೊಡಲೆಂದೇ
ಹೆಣ್ಣು ಹುಟ್ಟಿದರೆ ಮಣ್ಣಿನ ಹೊಂಡಕೆ ಹಾಕು
ರನ್ನದ ತೊಟ್ಟಿಲ ಕೊಡಲಾರೆ
ಪಾಪಿಷ್ಟ ಅಣ್ಣಯ್ಯ ಅಷ್ಟೊಂದ್ ಹೇಳಿರೆ ಸಾಕು
ಕಾನೊಳಗಿನ ಎರಡೇ ಕಣಗೀಲ ಎಲೆತಂದು
ಹಾಸೂನೆ ಎರಡನೇ ಹೊದಸೂನೆ
ನಾಡಿಗರ ಕೇರೀಲೆ ಬೇಡುಗರ ಮನೆಯುಂಟು
ಬೇಡಿ ತಂದ್ ಹಾಲ ಕುಡಸೂವೆ
ಹೆಣ್ಣಿಲ್ಲ ದಾಕಿಯ ಹೆಣ ಸಿಂಗಾರಾಪತಿಗೆ
ಬಣ್ಣದ ನೆರಿಯ ಸೊಸೆದೀರು ನಿಂತ್ಯಂಡ
ಕಣ್ಣ ಕಾಡುಗಿಯ ಅಳಿಯಾರು
ಬೆನ್ನು ತಿಕ್ಕುವರಿಲ್ಲ ಬೆನ್ನಿಗೆ ಬಿದ್ಧವರಿಲ್ಲ
ನನತಾಯಿ ಹೆಣ್ಣೆ ಪಡಿಲಿಲ್ಲ ಶಿರಸಿಯ
ಮಾದೇವಿ ನನ್ನ ಹಿರಿಯಕ್ಕ ಕೊಲ್ಲೂರ
ಮೂಕಾಂಬೆ ನನ್ನ ಕಿರಿಯಕ್ಕ
ಹುಟ್ಟೀದ ಗಳಿಗೆ ಪಟ್ಟು ಆಳೂವ ಗಳಿಗಿ
ಮೈನೆರೆದ ಗಳಿಗೆ ವಿಷಗಳಿಗೆ ನನ ತಾಯಿಗೆ
ಹೆಣ್ಹುಟ್ಟೀತೆಂದು ಹರ್ಷಿಲ್ಲ
ಹೆಣ್ ಕೇಂಬುಕು ಬಂದೀರಿ ಕರಿಕಿ ಕಲ್ಯಾಣದರು
ಮಾಯಿ ಮಾವ ಇದ್ರ ಮಗಳೀಗೆ ಬಾಲಮ್ಮಗೆ
ಕೂಡಾಡುಕಿದ್ರ ಮೈದಿನಿ
ಕಾಕಿ ಕರಬುವ ರಾಜುಕಡಲ ಮರಗುವ ರಾಜು
ಮಂಗ ಸರಗೈವ ಮರನ್ಹಳ್ಳಿ ರಾಜ್ಯಕ್ಕೆ
ಮಲಿಕುಡು ಮಗಳ ಕೊಡುವಾರೆ
ಆನಂದ ಪುರದ ಅರಳಿ ಕಟ್ಟೆಯ ಮ್ಯಾನೆ
ಅರಿದಿದ್ದ ಮಗಿನ ಕೈ ದರಿ ಎರುವಾಗೆ
ಅರಳಿ ತನ್ನ ಹಾಲ ಬಿಡುವಾದೆ
ನಾಕ್ಹೆಣ್ಣೆ ಹುಟ್ಟಿತು ನಾಕೂರಿಗೆ ಕೊಟ್ಟೀಳ
ನಾಕೂರು ತಾಯಮ್ನ ಬಳಗವೇ ಅಳಿದಿಕ್ಳ
ನಾಕೂ ಕಡಿನಲ್ಲೇ ಬರುವರ
ನಂಬಳಿ ಹೆಣ್ ಮಕ್ಳ ಅಂಬಾಳಿ ಸುಳಿಯಂಗೆ
ಗಂಡ ಮಕ್ಳ ಸುರ‍್ಗಿ ಸರಿನ್ಹಂಗೆ ನನತಾಯಿ
ಅಳಿದಿಕ್ಳ ಗಿಳಿಯ ಮರಿಹಂಗೆ
ತಾಯ್ಮನಿ ಜೋತಿಗೆ ಯಾರೆಣ್ಣೆ ಎರಿದರು
ಕಾಮಕಂಟಕದ ಕೊರಳೋಳೂ ತಂಗ್ಯಮ್ಮ
ನಾನೆರಿದೆಣ್ಣೆ ನಿಜವೆಂದು
ಮಂಡಿಯ ಕೂದಲು ಕಂಡವರು ಮರಗೂರೆ
ಪುಣ್ಯ ಸ್ತ್ರೀ ನನ್ನ ಪಡೆದಮ್ಮ ಸಾಕಿದಕೂದ್ಲೆ
ಎಣ್ಣಿ ನೀರಿನಲಿ ನೆರೆದಾವು
ಹೆಣುಮಕ್ಕಳು ಸಾಲದೇ ಹೆಂಗಿರುವಳು ನನ ತಾಯಿ
ಹನ್ನರಡಂಕಣದ ಅರಮನಿ ಗೋಡಿಯ ಮ್ಯಾನೆ
ಹೆಣ್ಣು ಮಕ್ಕಳ ರೂಪ ಬರೆದಾಳು.
ಮದುವೆ ಹಾಡುಗಳು : ಅಣ್ಣಯ್ಯನ ಬೆನ್ನಿಗೆ ನೂರಾಳೂ ತಿರುಗಲಿ- ಪ್ರೀತಿಯು ಒಡಹುಟ್ಟು
ಹೆದ್ರಿಕಿ ಮಾತಿಗೆ ಹೆದರುವ ಮಗಳಲ್ಲ
ಹೆದರೂವೆ ನಿನ್ ಗುಣವಿಗೆ ಅಣ್ಣಯ್ಯ
ಅಡಗೂವೆ ಹಾಲ ನೊರಿ ಹಾಂಗೆ
ಕನ್ನಡಿ ಹೋಲುವ ಕರಿಯ ಬಂಟರಿಲ್ಲ
ಕಿನ್ನೂರಿ ಹೋಲುವ ದೆನಿ ಇಲ್ಲ ಮಾಗಣಿಯಲ್ಲಿ
ನನ್ನಣ್ಣನ ಹೋಲುವ ದೊರಿ ಇಲ್ಲ
ಕೂಡು ಕುಟುಂಬದ ಹೆಂಡಿರು ಮಕ್ಕಳು ಸೇರಿ
ಅಣ್ಣಯ್ಯ ಯಾತುರಿಗೆ ಸೌನಿದ ಮೇಲಗಿರಿ
ದೇವರಪ್ಪಣಿನ ಕೊಡಲಿಲ್ಲ ಎನುತ್ಹೇಳಿ
ಒಡಹುಟ್ಟಿದ ತಂಗಿ ಸೌನೆಂದ
ಇಂದುಳಿ ಅಣ್ಣಯ್ಯ ಇಂದ್ರ ಲೋಕವ ಕೊಡುವೆ
ಚಂದ್ರ ದೇವದಿರ ಕೊಡಿ ಕೊಡ್ವೆ ಅಣ್ಣಯ್ಯ
ಇಂದುಳಿದ ಭಾವನ ಮನೆಯಲ್ಲಿ
ಆಳ್ ಕಾಳು ಹೆಚ್ಚಲಿ ಅರ್ಥ ಕೈಗೂಡಲಿ
ದಾಯಾದ್ರ ಬಲುವು ಚಿಗುರಲಿ ಅಣ್ಣಯ್ನ
ಬೆನ್ನಿಗೆ ನೂರಾಳು ತಿರುಗಲಿ
ಚಣ್ಣಕ್ಕಿ ಮುಡಿ ಮುಂದೆ ಚಣ್ಣ ದಾಸಯ್ಯ ಹಿಂದೆ
ತಾ ಹಿಂದೆ ತನ್ನ ಬಳಗ ಹಿಂದೆ ಕೂಡ್ಕಂಡ
ಅಣ್ಣಯ್ಯ ಯಾತರೀಗೆ ಸೌನಿದ
ನೀರಿಗೆ ಹ್ವಾದಲ್ಲಿ ನೀಲದ ಬಳೆ ಬಂದೋ
ನಾ ಕಂಡಲ್ಲಿಂಥ ಬಳಿಯಿಲ್ಲ ಬಳೆಗಾರ
ಹೊಯ್ ಹೇಳೋ ನನ್ನ ತವರೀಗೆ
ನಿನ್ನ ತವರೂರ ನಾನೆತ್ತ ಬಲ್ಲೆ ನಮ್ಮ
ಹೆಸ್ರೆಳೂ ಅವ್ರ ಕುಲಹೇಳು
ರಸಬಾಳೆ ನೆಟ್ಟಿದ್ದ ಹೆಬ್ಬಾಗಿಲ ಕಟ್ಟಿದ್ದ
ಹೆಬ್ಬಾಗಿಲ ಹೊರಗೆ ಅಸುವಂತ ಮರದಡಿ
ಧರ್ಮದಣ್ಣಯ್ಯ ಒರಗೀದ ಬಳೆಗಾರ
ಹೋಯ್ ಹೇಳೋ ನನ್ನ ತವರೀಗೆ
ಬಾಚಿ ಕಟ್ಟಿದ ಮಂಡಿ ಬಾಗಳ ಹೂಗಿನ ಚಂಡು
ನನ ತಾಯಿ ತೆಗೆದ ಬಗತಲಿ ಬಾಮಕೆ
ನನ್ನಣ್ಣ ತಪ್ಪ ಕೊನಿ ಹೂಗು
ಸೌನಿದ್ದ ಬಾಲಮ್ಮ ಮೆಟ್ಲ ಕೆಳಗಿಳಿವಾಗ
ಅಣ್ಣಯ್ನ ಕರೆದು ನುಡಿದಾಳುಏನೆಂದೆ
ಕೊಟ್ಟ ಬಲವಳಿ ಕಿರಿದೆಂದು
ಅಷ್ಟೆಂಬ ಮಾತ ಕೇಂಡಾನೆ ಅಣ್ಣಯ್ಯ
ಕೂಡಲೇ ಕೊಟ್ಟಿಗೆಗೆ ನಡೆದಾನೆ
ಪಟ್ಟಿದಂತಹ ದನವು ಮುತ್ತಿನಂಥ ಕೆಚ್ಚಲು
ಬೆನ್ನ ಮೇಲದಕೆ ಬಿಳಿ ಬೊಟ್ಟು ಅ ದನವೇ
ಹುಟ್ಟಿದ ತಂಗಿಗೆ ಬಳುವಳಿ
ಸೌನಿದ್ದ ಬಾಲಮ್ಮ ಅಂಗಣ ಮೆಟ್ಲಿಳಿವಾಗ
ಅಣ್ಣಯ್ಯನ ಕರೆದು ನುಡಿದಾಳು ಏನೆಂದೆ
ನನ ಸಂಗಡ ಯಾರು ಸೌನೀರು ಆ ಊರಲ್ಲಿ
ಮಾತು ಬಿದ್ದರೆ ಯಾರು ಗೆಲುವಾರ
ಆಡೂ ಗಿಳಿ ಸೌನಿರೇ ಓಡೂ ಗಿಳಿ ಸೌವ್ನೀರು
ಮಾತಿನ ಅರಗಿಣಿ ಸೌವ್ನೀರು ಆ ಊರಲ್ಲಿ
ಮಾತು ಬಿದ್ದರೆ ಅದೇ ಗೆಲುವುದೇ
ಕರಿಯ ಕಣ್ಣಿನ ಕಾಗೆ ಯಾರ ಕಂಡೆ ಕರಬೂದೇ
ಕಾಂಜಿನುಪ್ಪರಿಗೆ ಮನಿ ಕಂಡ ಅಣ್ಣಯ್ಯ
ನಿನಕಂಡು ಜನರುಕರಬೂರು ಆ ಕಣ್ಣಿಗೆ
ಎಕ್ಕೆಯಹಾಲು ಎರೆಯಣ್ಣ
ಹಾಲಂಥ ಬುದ್ಧಿ ಹಾಳು ಮಾಡಿದರ‍್ಯಾರು
ನ್ಯಾಗಳದಂಥ ನೈಗಿಯ ಅಣ್ಣನ ಬುದ್ಧಿ
ಹಾಳು ಮಾಡಿದಳು ಮಡದಿಯು
ಸರುಪನ ಕೊಂದು ಸರಪಳಿ ಎಳಿ ಮಾಡಿ
ಸರದಾರನ ಮಡದಿ ನನ ತಂಗಿ ಕೊರಳಲ್ಲಿ
ಸರ್ಪನ ಎಳಿಯೆ ಹದನಾರು
ಶ್ಯಾಮಂತಿ ಹೂಗಿಗೆ ನೂರೆಂಟು ಕುಸುಬುಂಟು
ಸ್ವಾಮಿ ಕುಲದವರೇ ಕಳುಹೀರ ಏನೆಂದೆ ಕಳುಗಿರು
ದೇವಿ ಕುಲದವಳೇ ಮುಡಿ ಎಂದು
ಕಾಲುಂಗರ ಇಟಗಂಡ ಎಣಿಗುಂಟ ಸೆಳಕಂಡ
ಬೀದೀಲೆ ದೆನಿನ ಕರುವಳು ತಂಗ್ಯಮ್ಮ
ಕಾಲುಂಗರ ದನಿಗೆ ಮದು ಎದ್ದು
ಹತ್ತು ಮೇಟ್ಟಿಲೇಣಿ ಮೆಟ್ಲಿಗೆ ಚಾಚಿಕೊಂಡು
ಹತ್ತಿ ನೋಡಿದಳೆ ತೌರೂರ ಬಯಲಲ್ಲಿ
ಅಣ್ನ ಬಲರಾಮ ಬರುವಾನೆ ಅವನ ಕೈ
ಉಂಗುಲು ನಮ್ಮನಿಗೆ ಹೊಳೆದಾವು
ಬಂತು ಬಂತು ದಿವಾಳಿ ಬಂತು ದೀಪಾವಳಿ
ಚಿನ್ನದ ಕತ್ತಿಯಲಿ ಕೈಕ್ಕೋದು ಅಣ್ಣಯ್ಯ
ಬೆಳ್ಳಿ ನೇಣಲ್ಲೆ ಹೊರಿಕಟ್ಟಿ ಅಣ್ಣಯ್ಯ
ಚಿನ್ನದ ಮಂಚಕೆ ಕೈ ಜಪ್ಪಿ ಅಣ್ಣಯ್ಯ
ಬೆಳ್ಳಿ ಬುಟ್ಯಲ್ಲೆ ಹೊಲಿ ಮಗದು ಅಣ್ಣಯ್ಯ
ಗಂಗಿ ಗೌರೆಂಬ ತಿರಿಕಟ್ಟಿ
ಹುಲ್ಲು ಕುತ್ತರಿ ಕಂಡು ಅಕ್ಕಿ ಕುತ್ತಟವೆಂಬ್ರು
ಹಟ್ಟೀನೆ ಕಂಡು ಮಠವೆಂಬ್ರು ಅಣ್ಣಯ್ಯನ
ಕಿವಿ ಒಂಟಿ ಕಂಡ್ರು ಅರಸೆಂಬ್ರ
ಹಟ್ಟಿಯ ಹಣೆಯಲ್ಲಿ ನಿಂತುಕೋ ಅಣ್ಣಯ್ಯ
ಒದಕೂಳಿ ದನಿನ ಕರಕಂತೆ ನಿನ ಕೆಮಿಯ
ನೀಲದ ಒಂಟಿ ಬೆಳಕಲ್ಲಿ
ಬತ್ತ ತೋಳೂವ ಕೈಗೆ ಕನಕ ಮುತ್ತಿನ ಜಲ್ಲಿ
ಒಡಗೂ ಬೀಸ್ ಹಿಡಿಗೂ ಸರುಪಳಿ ಮುತ್ತಿನ ಗೊಲ್ಲೆ
ಇರುವುದಣ್ಣಯ್ಯನ ನಡಿನಾಗ
ಕನ್ನಡಿ ಕಟ್ಟಿದ ಮನಿಯೇ ಯಾಕೆ ಬಿಮ್ಮ ಗಾದವೂ
ಕನ್ನಡಿ ಕಾಂಮ್ ಮಗಳೆ ಮನೆಲಿಲ್ಲ ಬಾಲಮ್ಮ
ಗಂಡನರ ಮನೆಗೆ ಸವನೀಳು
ಉಂಡೀಳು ಉಟ್ಟೀಳು ಚಂದ್ರ ಬಟ್ ಇಟ್ಟೀಳ
ಗಂಡನಿಗಿಂತ್ ಮುಂದೆ ನಡೆದಾಳು ತಂಗ್ಯಮ್ಮ
ಚಂದ್ರಸಾಲೆಯಲ್ಲಿ ಅವಳಣ್ಣ ಕೂತ್ಕಂಡ
ಮಂಗ್ಳವಾರ‍್ ತಂಗಿ ಮನೆಗ್ಹೋಗ
ಇಂದೇ ಮಂಗಳ್ವಾರಂಬೆ ನಾಳೆಗೆ ಬುಧವಾರ ಅಂಬೆ
ನಾಡ್ದಿಗೆ ಹನ್ನೊಂದು ದಿನ ವೆಂಬೆ ಅಣ್ಣಯ್ಯ
ಇಂದ್ಹೋಗಿ ನಾಳೆ ಬರತೇವೆ
ಮದ್ಯಾನದ್ಹೂಟಕೆ ಮುದ್ದೆ ಊಟಕೆ ಬಂದ
ಮಜ್ಜಿಗೆ ಇಲ್ಲ ಮೊಸರಿಲ್ಲ ಅಣ್ಣಯ್ಯ
ಮುದ್ದು ನಿನ್ನೆಮ್ಮೆ ಕರಿಲಿಲ್ಲ
ಗಟ್ಟಕ್ಹೋದಣ್ಣಯ್ಯ ತಂಗಿ ಮನೆಗೆಂದು ಬಂದ
ಊಟದ್ಹೋತ್ತಣ್ಣ ಹೊರಗಿರು ಅಂಬರು ಒಳಗೆ
ಕುಂದೀತಣ್ಣಯ್ಯ ನ ನಗಿ ಮಾರಿ
ಕುಂದೀದ ಮಾರಿಗೆ ಚಂಬಿಲುದಕ ಕೊಡುವೆ
ಉಣ್ಣೇಳಣ್ಣಯ್ಯ ಒಡಲೂಟ
ಅಷ್ಟೊಂದ ಮಾತ ಕೇಂಡೆನೆ ಅಣ್ಣಯ್ಯ
ಹಾಸ ಕಲ್ಲಾಗಿ ಬಲಿದಾನೆ
ಹಾಸ ಕಲ್ಲಾದರೆ ಮಡುವಾಡಳ ಮಡಿ ಒಗಿವನೆ
ದಾಸನ ಗಿಡವಾರೆ ದೇವ್ರಿಗೆ ಕೊಯ್ದೊಪ್ಸೂರೆ
ಕಾಸನ ಮರನಾದ ಅಡವೀಲೆ
ಕಾಲಲ್ಲಿರುವ ಜೋಡಿ ಕಾಲಲ್ಲಿದ್ದರು ಚಂದ
ತಲೆಯ ಮೇಲಕದರ ಹೊರದಿರು ಅಣ್ಣಯ್ಯ
ಮಡದಿಗೆ ಸಲುಗೆ ಕೊಡದೀರು
ಸೀರಿಯು ಹರಿದರೆ ಸೇರಿಸಿಉಡಲಕ್ಕು
ನಾರಿ ತಪ್ಪಿದರೆ ತರಲಕ್ಕೂ ಅಣ್ಣಯ್ಯ
ಒಡಹುಟ್ಟು ತಪ್ಪಿದರೆ ತರವೀಯ
ಮಡದಿ ಸಣ್ಣವಳೆಂದು ಒಳಗೆ ಬಾಮಿಯ ತೋಡಿ
ಅಲ್ಲೇ ಸುರಂಗದ ತಳಹೂಡಿ ಅಣ್ಣಯ್ಯ
ಮಡದಿ ಎಣ್ಣಿದಳು ತೌರಿಗೂ
ಕಾಡೂಗಿ ಕಣ್ಣೋಳೆ ಕಾಣದೆ ಹೋದಾಳೆ
ಕ್ಯಾಣಿ ದೀವೂಗಿಯ ಮನಿಯಾಳ ತಂಗ್ಯಮ್ಮ
ಕಾಣದೆ ಅರೆ ಗಳಿಗೆ ಇರಲಾರೆ
ಅಂಗಿ ಮ್ಯಾನಂಗಿ ಸುಂದರದ ನಡುಕಟ್ಟು
ತಂಗಿಮನಿಗ್ಹೋಗಿ ಬರುವಾಗ ಅಣ್ಣಯ್ಯಗೆ
ಅಂಗಿ ಮ್ಯಾನೆ ನಿಂಗ ಹೊಳೆದಾವು
ಬಟ್ಟ ಮುಲಾಕು ಹರಿದರೆ ಕೊಟ್ಟು ಬಿಡಿ ನನ್ನ ತವರಿಗೆ
ಪಟಗಾರರ ಕರೆಸಿ ಸುರಿಸುವ ಅಣ್ಣಯ್ಯ
ಸಂಗಡ ಜನಹಾಕಿ ಕಳೀಸುವ
ಅಪತ್ತಿನ ಕಾಲದಲ್ಲಿ ಅಪರೆನೆಂಬರಿಲ್ಲ
ಒಡಹುಟ್ಟಿದ ತಮ್ಮ ತಲೆ ದಿಸ ಕೂಕಂಡು
ಕೈ ಹಿಡಿದ ಪುರುಷ ಹೊರಗ್ಹೋಗಿ ನಿತ್ಕಂಡ
ಯಾವ ದಿಕ್ಕಿನ ಹೆಣ್ಣ ತರಲಕ್ಕು
ಸಾಸು ಹಾರಲಿಲ್ಲ ಸಬವು ತೆಗೆಯಲಿಲ್ಲ
ಎಣ್ಣಿರಿ ಭಾವ ಮನದಲ್ಲೂ ನಿಮಗೀಗ
ಯಾವ ಪಾಪಿ ಹೆಣ್ಣು ಕೊಡುವಳಿ ಭಾವಯ್ಯ
ಹನ್ನೊಂದು ದಿನವ ಕಳದ್ಹೋಗಿ
ಹಾಡಿನ ಹಟವೇನು ಹಗಳದ ರಂಜಕವೇನು
ಬೇಡಿದ ಮಜ್ಜಿಗೆ ರುಚಿಯೇನು ಅಣ್ಣಯ್ಯ
ನೆರಮನೆಯಾಕೆ ಹಿತವೇನು
ನೆರಮನೆಯಾಕೆಯ ಕೈಲಿ ಹಿತವೆಂದಾಡಿದ ಮಾತು
ಗಾಳಿಗೂ ಬಿದ್ದು, ಗಲುಕಾದೊ ಆ ಆಕಿ
ಹಿತ ಸಾಕು ಅವಳ ಗತು ಸಾಕು
ಹರಿಸೇವೆ ಮಾಡಿಕೆ ಹರುಷ ದಿಂದೊರಗಿದ
ಹರಿಹರಿ ಎಂದ ಬಂದ ಹರಿದಾಸ ಅಣ್ಣಯ್ಯ
ಹರಕೊಟ್ಟ ಕೊರಳ ಪದಕವ
ಕೊಲ್ಲೂರಿಗ್ಹೋಯಿ ಹೂಗಿನತೇರ ಎಳದಿಕೆ
ಆನೆ ಬಾಗಿಲಲೆ ಬರುವಾನೆ ತಮ್ಮಯ್ಯ
ಅರಿದಿದ್ದರು ಕಂಡು ಅರಸಂದ್ರು
ಅಂಗಡಿಗಾರಾಗೆ ಅಂಗ್ಯಾಕೆ ಮಾಸೀದೋ
ಲಿಂಗದ ಕೀಲ್ಯಾಕೆ ಸಡಲಿದೋ ಅಣ್ಣಯ್ಯ
ಬಂಗಾರು ತೂಗಿಬರುವಾನೆ
ಗುಡ್ಡಿಯ ಮಣ್ಣೆ ಕಡದು ಪಾಕವ ಮಾಡಿ
ಮನಿಯ ಕಟ್ಟಿದನೇ ಮರಕೀಲೆ ಅಣ್ಣಯ್ಯ
ಹೆಡಿಯ ತಿದ್ದಿದನೇ ಸರುಪನ
ಮದುವೆ ಹಾಡುಗಳು : ತಂದೆ ನನ್ನಪ್ಪಯ್ಯ ನಿಮ್ಮ ಪಾದಕೆ ಶರಣೆ
ಗಂಧವ ತೇದಲಿಕೆ ಗಂಡು ಮಕ್ಕಳು ಬೇಕು
ಗಿಂಡುಗಿ ತಿಕ್ಕಲಿಕೆ ಸೊಸಿ ಬೇಕು ಈ ಮನಿಗೆ
ಹೊಗ್ಗಿ ಹೈಟುಕೆ ಮಗಳಬೇಕು
ದೇಶ ದೇಶವ ತಿರುಗಿ ಕಾಶಿ ಯಾತ್ರೆ ಹೋದೆ
ಕಾಸ ಕೊಟ್ಟಿರುವುದಕ ಕೊಡಲಿಲ್ಲ ಅಪ್ಪಯ್ಯನ
ಹೆಸರ್ಹೇಳಿದರುದಕ ಕೊಡುವಾರ
ಕಾಗದ ಬರದು ಆನಿ ಸೊಂಡಿಲಿಗೆ ಕಟ್ಟಿ
ಮಾರಗೂ ಕೂಡಿ ಹೊಡೆದೆಬ್ಬಿ ದಾವಣಗೆರೆಯ
ಬರುಬಲ್ಲ ಕಾವೇರಮ್ಮ ತೆಗೆದೊದಿ
ಅಪ್ಪಯ್ಯ ಕೊಟ್ಟಿದ ಸೀರಿ ಯಾಲಕ್ಕಿ ಬಣ್ಣದ ಸೀರಿ
ಮ್ಯಾದುಲಿ ಭಾರ ನೆರಿ ಭಾರ ಅಪ್ಪಯ್ಯ
ಮಾರಿಕಣಿ ನಿಮಗೆ ಹಣವಕ್ಕು
ಮಾರಿಕೊಂಬುಕೆ ಹೆಣ್ಣೆ ಸೆಟ್ಟಿ ಶಾನಭಾಗನಲ್ಲ
ಉಟ್ಟುಕೋ ಮಗುವೆ ನಡು ತುಂಬ
ಗುಡುಗು ಮಿಂಚಿನ ಸಿರಿ ಸೆಡಿಲ ಮಿಂಚಿನ ಸೀರಿ
ಗರುಡ ಹನುಮಂತ ಸೆರಗಿದ್ದ ಸೀರಿಯ
ತಂದು ಕೊಡುವನು ನನಗಂಡ
ಸೋದರತ್ತೆಯ ಮಗನು ಮುತ್ತು ಮಾರುತ ಬಂದ
ಮುತ್ತಿಲಿಂದವನ ಮುಖ ಚಂದ ಅಪ್ಪಯ್ಯ
ಮುತ್ತು ಬಿಡಿ ಅವನ ಬೆಲಿಮಾಡಿ
ಬಸಳಿಯ ಸಪ್ಪೆ ಬಿಸಿಲಲಿ ಕೊಯ್ದದ್ಹಾಂಗೆ
ಕುಶಲರು ಬರೆದ ಬರಿನ್ಹಾಂಗೆ ನಮ್ಮಗಳು
ಬಿಸಿಲಲ್ಲಿ ಬಂದ ಬರಹೇಳಿ
ಅಪ್ಪನ ಮನೆಯಲ್ಲಿ ಎಪ್ಪತ್ತು ಚನ್ನಿಯ ಮಣಿ
ಎಪ್ಪತ್ತೆ ಮಂದಿ ಗೆಣಿಯಾರ ಬಿಟ್ಟಿರುವೆ
ಅಪ್ಪಯ್ಯ ನಿಮ್ಮ ಬಿಟ್ಟ ಇರಲಾರೆ
ಅಕ್ಕ ಕುಂಕುಮದಕ್ಕೆ ಅಕ್ಕಿ ತೊಳಿಸುಕೆ ಬಾರೆ
ಅಪ್ಪಯ್ಯ ಗಂಗೋಳಿಗೆ ಸವನೀರು ನಮ್ಮ ಕೊರಳ
ಪಾವನ ಪುತ್ತಳಿನೆ ತರುವರು
ಉಪ್ಪರಿಗೆ ಮೆಟ್ಟಿಲು ತುಪ್ಪದಲಿ ಸಾರಿಸಿ
ಜಾರು ಕಂದಯ್ಯ ಜತನವೇ ಅಪ್ಪನ ಮನೆಯ
ಉಪ್ಪರಿಗೆ ಮೆಟ್ಲೆ ಇಳಿಬಾರೋ ನಿನ್ನಪ್ಪಯ್ಯ
ಬಾ ಮಲ್ಲಿಗಿ ಸರವ ಹಿಡಿದಿಳೀ
ತಂದೆ ನನ್ನಪ್ಪಯ್ಯ ನಿಮ್ಮ ಪಾದಕೆ ಶರಣೆ
ಬತ್ತ್ ಮರಕೂ ಬಳ್ಳಿ ನೆಡದೀರು ಅಪ್ಪಯ್ಯ
ಮುಕುನಿಗೂ ನನ ಕೊಡದೀರು
ಮುದುಕನಾದರೂ ಮಗಳೆ ಬದುಕಿನಲಿ ಸಂಪನ್ನ
ಕನಕದ ಕಜ್ಜಯ ಮೆಲಿಲಕ್ಕು
ಕನಕದ ಕಜ್ಜಯ ತೆಗೆದು ಕಟ್ಟಿನ ಗುಂಡಿಗೆ ಹಾಕಿ
ಎದ್ದು ಬಿದ್ದು ಜಲ್ಲ ಕೊಡಲಾರೆ
ಆವುಳಕೆ ಅಲಸಿಗಿ ದೇವರ ಲೋಕದ ಸಪುಣ
ಯಾವ ತಾಯ್ ನನ್ನ ನೆನದಾಳೆ ಉಪ್ಪುಂದ
ಕೀಳು ಮಾಳುಗಿಯ ಹೆರಿ ತಾಯಿ ಹೆರಿಯಪ್ಪ
ಉಂಡಿತೋ ಮಗುವೆ ಹಸಿದಿತೋ
ಅಪ್ಪಯ್ಯ ಮಾಡಿಸಿಕೊಟ್ಟ ಮುತ್ತಿನ ಮೂಗೂತಿ
ಮುತ್ತು ರತ್ನವೇ ಶಿವ ಕೊಟ್ಟ ನಾರಾಯಣ ಕೊಟ್ಟ
ಹೆತ್ತಮ್ಮನ ಭಾಗ್ಯ ಉಳಿದಾವು.
ಮದುವೆ ಹಾಡುಗಳು : ಉದುರುದುರ ಮಲ್ಲಿಗೆ
ಕಂಚಿ ಕಾಯಿ ಕೈ ಅಂಬ ಲಿಂಬಿಕಾಯಿ ಹುಳಿ ಎಂಬ
ಮಾವಿನ ಕಾಯಿ ಸೊನಿ ಅಂಬ ಬಾಲಯ್ಯ
ಮಾವನ ಮಗಲೆ ತನಗೆಂಬ
ಅಕ್ಕಿಯ ಕಡಿ ಕಡಿ ಚಕ್ಕರ ಮಾವಿನ ಮಿಡಿ
ಹೆಕ್ಕೊಕೆ ಹೋಯಿದಳೆ ರತಿಕೊಡಿ ಮಾವನಮಗಳು
ಕೇಂಬುಕೆ ಬಂದನೆ ದೊರಿಮಗ
ಗಂಧದ ಮರನಡಿ ತಿರುಗಾಡಿ ಬಾಲಮ್ಮ
ಅಪ್ಪಯ್ಯನಳಿಕಂಡು ಮನಸಿಟ್ಟು ಮುಂದಿಕ
ರೂವಾರದ ಗೊಂಬಿ ತನಗೆಂದ
ಯಾವಾಗ್ಲೂ ನಿನ ಮುಡಿ ಹೋಗಿ ಪರಿಮಳ
ಯಾವೋರೆ ನಿನ್ನ ತವರೂರು, ಅಬ್ಬಿಯ ಮನಿ
ಜಾಜಿ ಮಲ್ಲಿಗೆಯ ವನವೇನು
ಉದುರುದುರೆ ಮಲ್ಲಿಗೆ ಉದುರ ಅಂಗಣಲಲ್ಲಿ
ಚದುರಂಗ ಆಡಿ ಬರುವವರ ನಾರಾಯಣಸ್ವಾಮಿ
ಉದುರಲಿ ರುಮಾಲಿಯ ಸೆರಗಿಗೆ
ಮಡದೀಯ ಹೊಡಿಕೆಂದ್ರೆ ಇಲ್ಲಿಲ್ಲು ಕೋಲಿಲ್ಲ
ನೇತ್ರಾವತಿ ಗುಡ್ಡಿ ಹೊಲನ್ಹತ್ತಿ ಪುರುಷರು
ಸಿಟ್ಟಿಳಿದು ಮನಿಗೆ ಬರುವಾರು
ಬಾವಯ್ಯ ಹೇಳಿದ ಮಾತ ಅಣ್ಣಯ್ಯ ಕೇಳುತ ಬಂದ
ಬೀಳಿಗೆ ಕಾಯಿ ಹೊರೆಯಲ್ಲ ಬಾವಯ್ಯ
ತಂಗಿ ನನ ಸಂಗ ಕಳುಹೀನಿ
ಏಳೆಮ್ಮೆ ಹಾಲುಂಟು ಹತ್ತಿ ಹಾಸಿಗೆಯುಂಟು
ಬಾರೆ ತಂಗ್ಯಮ್ಮ ಮನೆಹೋಪೋ
ಏಳೆಮ್ಮೆ ಹಾಲಿದ್ರ ಹಳ್ಳಕ್ಕೆ ಹೊಯ್ಯಣ್ಣ
ಹತ್ತಿಯ ಹಾಸಿಗೆ ಮಡದೀಗೆ ಭಾವನ ಮನೆಯ
ಕಷ್ಟ ಅನುಭವಿಸಿ ಇರುತ್ತೇನೆ.
ಮನೆಯೊಡೆಯರಿಲ್ಲದೇ ಮನೆ ಬಿಮ್ಮಗಾದೋ
ಮನೆ ಗೌಳಿ ಶಕುನ ನುಡಿದೀತೆ ಏನೆಂದೆ
ಮನಿಯೋಡಿಯರ‍್ ಮಜ್ಜನಕ್ಕೆ ಬರುವಾಗ
ಜಾತ್ರಿಗ್ಹೋದ ಪುರುಷರು ರಾತುರಿಗೆ ಬಂದ್ ಕಂಡ
ಏ ಮುದ್ದೆ ಕದನ ತೆಗಿಯಂಬ್ರು
ಗೋರೆಂಬ ಕತ್ತಲಿ ಬೋರೆಂಬ ಜಡಿಮಳೆ
ಯಾರೆಂದರೆ ಕದವ ತೆಗೆಯಲಿ
ಜನಕ ರಾಯನ ಮಗಳೆಜಾನಕಿ ಸೀತಮ್ಮ
ದಶರಥ ರಾಯನ ಮಗನೇಂದ್ರಾದ ಮೇಲೆ
ಸೀತಮ್ಮ ಕದವ ತೆಗಿ ಬಾರೆ
ಕರುಹಂಡಿತಕ್ಕಂಡ ಕೈಲಿ ಕರೆಯುಕೆ ಹೋದೆ
ಎನೆಣ್ಣೆ ಕೈಲಿ ಒರಗಿದೆ ನಿನ್ನೊಡಿಯರು
ಹಾಲಿಲ್ಲದೂಟ ಉಣಲಾರರು
ಮಾತಡದಿದ್ದ ಪುರುಷರ ಹೆಂಗೆ ಮಾತಾಡಸಲಿ
ಹಿತ್ತಾಳೆ ಚಂಬು ಶ್ರೀಗಂಧ ತಕ್ಕಂಡ್ರೆ
ಮಾತು ಮಾತಿನಲ ನಗೆ ಬಂದೋ
ಮುದ್ರ ದುಂಗುರ ತಾಗಿ ಸೀರಿ ಸೆರಗ ಹರದ್ಹೋದು
ಸ್ವಾಮಿ ನಿಮ ಕೈಯ ರತನದ ಉಂಗುರುತಾಯಿ
ಮಾ ಮಲ್ಲಿಗೆ ಸರವೇಶ ಹರಿದೋದೊ.
ಮದುವೆ ಹಾಡುಗಳು : ಸಂಪೂರಿ ಹೊಳೆ ಬೇಕು ಅಣ್ಣಯ್ಯನ ಮನೆ ಬೇಡ
ಬಾರತವಿದ್ದರೆ ಬಾರೆಂಬಲಣ್ಣಯ್ಯ
ಬಾರತವಿಲ್ಲದೆ ಬಡವಿಯೋ ಹೋಗೀರೆ
ಬಾಗಿಲ ಕಸವ ಗುಡಿಸೆಂಬ
ಅಣ್ಣನ ಹೆಂಡತಿಗಿಂತ ತಮ್ಮನ ಹೆಂಡತಿ ಜಾಣೆ
ತಂಗಿ ಒಬ್ಬಳಿಗೆ ನೆಲೆ ಇಲ್ಲ ಸಂಪುರಿಯ
ಹೊಳೆ ಬೇಕು ಅಣ್ಣಯ್ಯನ ಮನೆ ಬೇಡ
ಹಾಗಲ್ ಕಾಯಿ ಆಪಾರೆ ಆರೆಮ್ಮೆ ಕರುವಾಗೆ
ಆಹಾರದ ಭೂಮಿ ಬೆಳುವಾಗೆ ತಮ್ಮಯ್ಯ
ಆಗಳಿಕ ತನಮಡದಿ ಕರಿಕಂಬ
ಅರ್ ಎಮ್ಮಿ ಬತ್ತಿಹೋದೋ ಹಾಗಲ್ ಕಾಯಿ ಬಿಳಿದ್ ಹೋದೋ
ಆದರದ ಭೂಮಿ ಬರ್‌ಡ್ ಬಿದ್ದೋ ತಮ್ಮಯ್ಯ
ಆಗಳಿಕ ತನ್ನಕ್ಕನ ಕರಿಕಂಬ
ದಾಯಾದಿ ಕಾದಾಡ್ವಾಗೆ ಭೂಮಿ ಪಾಲಾಪಾಗೆ
ಆಗಳ್ ತಮ್ಮಯ್ಯ ಹಸು ಮಗು ಕೂಕಂಡ್
ನಡು ತುಂಡಿನ್ ಭೂಮಿ ತನಗೆಂಬ
ಹೆಂಡಿರು ಮಕ್ಕಳಿಗೆ ಹಿಂಡೆಮ್ಮೆ ಹೊಡಕೊಟ್ಟ
ಬೆನ್ನಿಗೂ ಬಿದ್ದ ಹೆರಿಯಕ್ಕ ಮಕ್ಕಳಿಗೆ
ಹಿಂದಿನ ಸಾಲ ಬರಕೊಟ್ಟ
ಬೇಸರವಾಯ್ತೆಂದ ಅಣ್ಣನ ಮನಿಗ್ಹೋದೆ
ಅತ್ತಿಗೆ ಕೊಟ್ಟಿದಳೆ ಕೊಡಗಡಿಗಿ
ಕೊಟ್ಟ ಕೊಡಗಡಿಗಿ ಹಿತ್ತಲಲ್ಲಿ ಜರದೀಕೆ
ಹೋದೆ ಮಾವಯ್ಯನ ಅರಮನೆಗೆ
ಹೋದೆ ಮಾವಯ್ಯನ ಅರಮನೆಗೆ ಮಾವನ ಮಡದಿ
ಉಂಡ್ಹೋಗ ಸೊಸೆಯೆ ಉಳಿದ್ಹೋಗ ನಿನ ಮಾವ ನೆಟ್ಟ
ಕೆಂಡ ಸಂಪಿಗೆಯ ಮುಡಿದ್ಹೋಗ
ಗಟ್ಟಿಕ್ಹೋದಣ್ಣಯ್ಯ ಚಿನ್ನದ ಮಲಿಗಿತಂದ
ಸುಣ್ಣದ ಹೆಳಿ ಮೇಲೆ ಒಳಕ್ಹೋದ ಅಣ್ಣಯ್ಯ
ಸುಮ್ಮನೆ ಮಲ್ಲಿಗೆಯ ಮುಡಿ ಎಂದ
ಅಕ್ಕನಕರಿ ಎಂದಿರೆ ತಿಂಗಳು ತುಂಬಲಿ ಎಂದ
ಪಿಲ್ಲೀಯ ಕಾಲ ಮಡೆದಿಯ ಕರಿ ಎಂದರೆ
ಕುದುರಿ ಹಲ್ಲಣವೇ ಬಿಗಿದಾನು
ಅಣ್ಣನ ಮಡದಿಕೂಡೆ ನಾನೇನ್ಹೇಳಿದಳಲ್ಲ
ಚೆಲ್ಲಿದ ಬಿಕ್ಕಿದ ಮಗಿ ಎಂದ ಮಾತಿಗೆ
ಹೋಗೆಂದಳು ನೀನು ಹೈಟೆಂದ್ಲು
ಸಾಕಣ್ಣ ಸಂಸಾರ ನೂಕಣ್ಣ ದೋನಿನ
ದಾಣಿಸಿಕೊಡಣ್ಣ ನನ್ನ ಹೊಳಿಯಚೆ
ಇಷ್ಟು ಸಣ್ಣ ಮಾತಿಗೆ ಸಿಟ್ ಬಂತಾ ತಂಗಿ
ಪಟ್ಟಿ ತಂದಿದೆನ ಉಡು ಬಾರೆ ನಿನ ಮಗನಿಗೆ
ಗೆಜ್ಜಿ ತಂದಿದೇನೆ ಉಡು ಬಾರೆ ನಿನ ಮಗನಿಗೆ
ಗೆಜ್ಜಿ ತಂದಿದೇನೆ ಇಡು ಬಾರೆ
ಪಟ್ಟಿ ನಿನ ಮಡದಿಗೆ ಗೆಜ್ಜಿ ನಿನ ಮಗನಿಗೆ
ದಾಣಿಸಿಕೊಂಡ ನನ್ನ ಹೊಳಿಯಾಚೆ
ಮದುವೆ ಹಾಡುಗಳು : ಹಣ್ಣಡಿಕಿ ಇದ್ಹಂಗೆ ಕಾಯಡಿಕೆ ಮೆಲುವಾರು
ಹಾಗಲಕಾಯಿಗೆ ಹಾಲೊಯ್ದೆ ಮೊಸರ‍್ಹೊಯ್ದೆ
ಏನಹೊಯ್ದರೆ ಅದರ ಕಯ ಬಿಡ ಅಪ್ಪನಳಿಯ
ಊರುಗುಪಕರಿ ನನಗ್ವೈರಿ
ಅರಗದ್ ಗಟ್ಟದ ಮೇಲೆ ಮುರುಗನ ಬೇಟೆಗ್ಹೋಯಿ
ಕಡ್ಗದ ಕೈಯವಳ ಒಡಗೂಡಿ ನಾ ಬಂದೆ
ತಾರೆ ತಂಬುಗಿಯ ಉದಕವ ಮನೆ ಮಡದಿ
ಕಾಲಿಗೆ ನೀರ ಅನುಮಾಡು
ಚಂಬಲ್ಲ ನೀರಿಲ್ಲ ಕೊಂಡಲ್ ಕೊಡ ಪಾನಿಲ್ಲ
ಹಳ್ಳದಲುಂಟು ಹನಿ ನೀರು ಸ್ವಾಮಿ ಕೇಳಿ
ಅಲ್ ಹೋಗಿ ಶ್ರೀಮುಖವ ತೊಳಿಯಿನಿ
ನಿನ ಬೆನ್ನ ಬೇಡತ್ತ ಹೊನ್ ಕೋಲ ಆಡತ್ತ
ತಾರೆ ಗಿಂಡಗಿಲಿ ಉದುಕವ
ನನ್ನ ಬೆನ್ನಬೇಡುವುದೇಕೆ ಹೊನ್ ಕೋಲ ಆಡುವುದ್ಯಾಕೆ
ನಾಮಾಡಿದ ಐಬೇ ನನಗ್ಹೇಳಿ
ನಿನ್ನ ನಾ ತರುವಾಗ ಆರು ವರ್ಷದ ಬಾಲೆ
ಯಾರಿಂದ ಈ ಮಾತ ಕಲೀತಿಯ
ನೆಟ್ಟಂಥ ಮಲ್ಲಿಗಿ ನೆಟ್ಟಂಗೆ ಇರುವುದೇ ಮತ್ತೊಂದು ಮೊಳಕೆ ನೆರೆಯದೇ
ಮುಷ್ಟಿಯಿಂದ ಮೊಳಕೈಗೆ ನೆರಿಯದೇ ಸ್ವಾಮಿ ಕೇಳಿ
ಅದರಾಗೆರಡು ಮೊಗ್ಗು ಅರಳದೇ ಆ ಹೂಗ
ನಿಮ್ಮಂಥ ಜಾಣರು ಮುಡಿವರೇ
ಹಣ್ಣಡಕಿ ಇದ್ದಂತೆ ಕಾಯಡಿಕೆ ತಿಂದಾನೆ
ಹಿಂಡಾರು ಇದ್ದಂತೆ ನೆರಿಮನಿ ಹೋಗುವನಿಗೆ
ನಡುದಾರಿಯಲ್ಲಿಸಿಡ್ಲ ಎರಗಲಿ
ಚಂಡ್ ಮಂಡಿ ಕಟ್ಟಿದಳ ದುಂಡ್ ಮಲ್ಲಿಗೆ ಮುಡಿದೀಳ
ಗಂಡಗೊಂದ್ವಾಲಿ ಬರೆದೀಳ ಏನೆಂದೆ
ಹಿಂದಿ ಪ್ರಕಾರ ನಡೆದಿದೆ
ಚಂಡ್ ಮಂಡಿ ಕಟ್ಹೇಣ್ಣೆ ದುಂಡ್ ಮಲ್ಲಿಗೆ ಮುಡಿ ಹೆಣ್ಣೆ
ಹಿಂದಿನ ಪ್ರಕಾರವೇನಡಿ ಹೆಣ್ಣೆ ನಿನ್ನಂಥ
ರಾಣಿ ನನಗಿಲ್ಲ ದೊರಕೀಳು
ಹಾಂಗಾರಾಗಲಿ ಸ್ವಾಮಿ ಅಯಸ್ಸು ಪಡೆಯಲಿ
ನೂರೊಂದು ಕುದುರಿ ಸರದಾರ ನಿನ್ನಂಥ
ರಾಯರು ನನಗಿಲ್ಲ ದೊರಕೀರು
ಪುರುಷರೊಳ್ಳಿಯರೆಂದು ವರಿಸಿಕೊಳ್ಳದಿರು
ಹರುಷದಲಿ ನಗಿಯೆ ನಗದೀರೂ ಅವ್ರೆದೆಯಲ್ಲೂ
ಸರ್ಪ ಕಾಳಿಂಗ ವಿಷವುಂಟು
ಯಾವಾಗ ನೋಡಿದರು ಹೋಗು ಹೈಟೆಂಬೆ
ಹ್ಯಾಮಗೆಟ್ಟವನೆ ಅಲುಪನೆ ಈ ಮನೆಯಲ್ಲಿ
ಎಷ್ಟು ಮಾಡಿದರು ಫಲವಿಲ್ಲ
ಹಾದಿ ಮ್ಯಾಲ್ಹೋಪೊನೆ ದಾಳೀಂಬರನ ಕೊರಳೋನೆ
ಬಾಯಿಗೆ ಬಾಗಡಿಕೆ ಕೊಡುವಿಯ
ಒಡದಲ್ಲಡಿಕೆ ಇಲ್ಲ ಮಡಿದ ಚೂರಿಯೆ ಇಲ್ಲ
ನನ್ನ ಸಂಗಡ ಬಂದೀರೆ ನಿನ ಮಡದಿ ಏನ್ಹೇಳ್ವಳು
ಯಾವ ರೂಪಿನಲಿ ಬರಲಕ್ಕು
ಅಂಗಿ ಹಾಕ್ಹೆಣ್ಣೆ ಮುಂಡಾಸು ಕಟ್ಹೆಣ್ಣೆ
ಗಂಡು ರೂಪಿನಲಿ ಸವನ್ಹೆಣ್ಣೆ
ಗಂಡು ರೂಪಿನಲಿ ನಡೆದಾಳು
ಯಾರಮ್ಮ ಮನೆಯಲ್ಲಿ ಯಾರಮ್ಮ ಮಠದಲ್ಲಿ
ನನಗುಬ ಬಿದ್ದಿಗಗೂ ಪಾದುಕೆ ಪನ್ನೀರು ಅನು ಮಾಡಿ
ಎಲ್ಲರ ಮನ ಬಿದ್ದಿ ನಗು ಕಣ್ಹುಬ್ಬು ಮೀಸಿಯೇ
ನಮ್ಮನಿ ಬಿದ್ದಿನಗೆ ಎದೆ ಗುಂಡು
ಸಣ್ಣಂಗ್ಡಿಗೆ ಹೋಗ್ಹೆಣ್ಣೆ ಸಣ್ಣಕ್ಕಿ ತಾರ‍್ಹೆಣ್ಣೆ
ನನಗೂ ಬಿದ್ದಿನಗೂ ಒಡನೂಟ
ಹಿತ್ತಲಕೆ ಹೋಗ್ಹೆಣ್ಣೆ ಬದನೇಕಾಯಿ ತಾ ಹೆಣ್ಣೆ
ನನಗೂ ಬಿದ್ದಿನಗೂ ಒಡನೂಟ ಬಡಿಸಿಕೆ
ಹೆಯ್ಟೆಣ್ಣೆ ನಿನ್ನ ತವರಿಗೆ
ನನಗೂ ಬಿದ್ದಿನಗೂ ಜೋಡು ಮಂವು ಬೇಕು
ಹೋಗ್ಹೆಣ್ಣೆ ನಿನ್ನತವರಿಗೆ
ನೀವ್ ಮಂಚದಲ್ಲೊರಗಿರಿ  ನಾ
ಮಂಚ್ ಕಾಲಡಿ ಒರಗುವೆ
ನಾ ಹೋಗೆ ನನ್ನ ತವರಿಗೆ
ಮಂಚದ ಕಾಲಡಿಯೆ ಮನಶ್ರತಿ ತಿಂಬ ಹುಲಿಯಂಟು
ಹೋಗ್ಹೆಣ್ಣೆ ನಿನ್ನ ತವರಿಗೆ
ಹೋಗು ಹೋಗದೆಂದರೆ ಬರಿದೆ ಹೋಪವಳಲ್ಲ
ಸಾವಿರ ಕೊಟ್ಟು ಸಭೆ ಕೂಡಿ ತೆರಕೊಟ್ಟು
ಅದು ನನ್ನಿಂದ ಮೊದಲೇ ಸವಲನಲೀ
ಪಟ್ಟದಣದರಸಿಗೆ ಹೊಟ್ಟೆಲಿ ಕರುಳಿಲ್ಲ
ಕೊಡುವೆನೆಂದರೆ ಕೈಲಿಲ್ಲ ಆ ಸೂಳಿ
ಬಿಡುವೆನೆಂದರೆ ಮನಸಿಲ್ಲ
ಸೂಳಿಯ ಮಕ್ಕಳು ಯಾಕಾಪರಣ್ಣಯ್ಯ
ಹೊಳಿಹೊದ್ದೀಲಿರುವ ಚಗತೀಯ ಕಡಿದರೆ
ಗಳು ಅಕ್ಕ ಮನಿಗೆ ಬಳಿ ಅಕ್ಕ
ಏಳೂರ ಗಾಣಿಗ ಎಳ್ಳ ಕೇಳಲು ಬಂದ
ಎಳ್ಳುಂಟ ನಾರಿ ಮನೆಯಲ್ಲಿ
ಎಳ್ಳು ಇಪ್ಪೊಕೆ ಉಂಟು ರಾಯರು ಮನೆಲಿಲ್ಲ
ರಾಯರು ಕಟ್ಟಸಿದ ಹೊಸಪೇಟೆ ಒಳಗ್ಹೋಯಿ
ಎಳ್ಳಿಗೂ ಧಾರಣಿಯೆ ಕೇಳಿ ಬಾರ
ಎಳ್ಲಿಗೂ ಧಾರಣೆ ಕೆಂಡೆ ಅಳಿವುಕು ಕಳಿಸಿಯ ತಂದೆ
ಹಳಿಯೊಳೆ ಎಳ್ಳ ಅಳದ್ಹೊಯ್ಯೆ
ಅಷ್ಟೊಂದು ಮಾತ ಕೆಂಡಾಳೆ ಹಸಿಯೋಳು
ಗಂಡಗೆ ಒದ್ವಾಲೆ ಬರೆದಾಳು
ಏಳೂರು ಗಾಣಿಗ ಎಳ್ಳು ಕೊಂಬಲು ಬಂದ
ಎಳ್ಳುಂಟು ಕೇಂಡ ಮನೆಯಲ್ಲಿ ಸ್ವಾಮಿ ಕೇಳಿ
ಓಲಿ ಕಂಡವರೆ ಬರಬೇಕು.
ಸ್ವಾತಿ ಮಳೆ ಹೊಯ್ಯಲಿ ಸೀತಿ ಕೆರೆ ತುಂಬಲಿ
ಸೂಳೆಯರ ಪಟ್ಟಣವೇ ಮುಳಗಲಿ ಮಾರಾಯ್ರೆ
ಕಾಯಮದ ಸೂಳಿ ಬಳದ್ಹೋಯ್ಲಿ
ಕೇರಿ ಮ್ಯಾಲಿನ ಸೂಳೆ ಯಾರ‍್ ಮೇಲೆ ಕಣ್ಣೆಟ್ಟೆ
ತೇರಿನ ಮಿಳಿ ಹಿಡಿವ ಅರಸನಿಗೂ ಅಣ್ಮಯ್ಯಗೂ
ಹೂಗಿನ ಚಂಡಿಟ್ಟೆ ಕರೆದಾಳು
ಕಳ್ಳು ಕುಡುಕರ ಮಾತು ಸುಳ್ಳೇನ ಬದ್ದೇನ
ಗುಳ್ಳಿಯ ತುಂಬ ಹೊಲೆಯನ ಮಾತಿಗೆ ಹ್ವಾರೆ
ಯಳ್ಳಷ್ಟು ಮಾನ ಉಳಿಲಿಲ್ಲ
ಊರಿಗ್ ಉಗ್ರಾಣಿ ಬೇಕ ತೇರಿಗ್ ಪತಾಕಿ ಬೇಕ
ಸಾರೀಗೆ ಕುತ್ತುಂಬ್ರಿ ಹಾಕಬೇಕ ಈ ಊರ
ನಾಡೋಳಗೆ ಬೇಕ ಬಿಡಿಸೂಳೆ
ಹಕ್ಲು ಮಲ್ಲಿಗೆ ಕೊಸಿ ಒಕ್ಲ ಮಕ್ಳನ್ ಕರ‍್ಸಿ
ಸೂಳೆಯರ ಕರೆಸಿ ಹೊಗ್ನೆಸಿ ತಮ್ಮಯ್ಯ
ಸೊಸಿಯ ಲಗ್ನಕೆ ಕಳುಹಿದ
ಶೆಟ್ಟಿ ನಾಡರ‍್ಹೂಡುಗ ಸೊಕ್ಕಿ ಸೂಳೆಯ ಸೇರಿ
ಪೆಟ್ಟಿಗೆ ಚಿನ್ನು ಅವಳಿಗೆ ಕೊಟ್ಟೇಕೆ
ದುಃಖು ಮಾಡಿದನೆ ಮನೆಯಲ್ಲಿ
ಸಾಲ ಶೂಲವ ಮಾಡಿ ಸೂಳಿಗೆ ಸೀರೆಯ ಕೊಟ್ಟು
ಸಾಲದು ಬಂದು ಕೈ ಕಟ್ಟಿ ಕೊಲುವಾಗೆ
ದಮ್ಮಯ್ಯ ಸೂಳೆಹೊಣಿಯಾಗೆ
ಅಣ್ಣನಿಗೆ ನಾ ಹೋಣಿಯಾಪೆ ತಮ್ಮನಿಗೆ ನಾ ಹೊಣಿಯಾಪೆ
ನಿನಗ್ಯಾಕೆ ನಾನು ಹೊಣೆಯಾಪೆ
ಕಬ್ಬಿನ ಗದ್ದೇಲಿ ಕಬ್ಹುಲ್ಲ ಕೊಯ್ವ್ಹೆಣ್ಣೆ
ಬಾಗೆಲಿಗೆ ಸುಣ್ಣ ಕೊಡುವಿಯ
ನೀವು ದೇವತೆಗಳು ನಾನು ದೀವರ ಹುಡುಗಿ
ನಾ ಕೊಟ್ಟ ಸುಣ್ಣ ನಿಮಗಕ್ಕ
ಚಿಪ್ಪಿಯ ಸುಣ್ಣಕೆ ಚಪ್ಪರ ಬಳ್ಳೆಲೆಗೆ
ಅದರಲ್ಲೇನ್ಹೆಣ್ಣೆ ಪರಿಬೇಧದ
ಪರಿಮಳದ ಮಲ್ಲಿಗೆ ಇರುಳೆದ್ದೆಲ್ಲಿಗೆ ಹೋತೆ
ಪದುಮತಿ ಸೂಳಿ ಹುಡುಕೂಳು ಅಂಬಗಲಲ್ಲಿ
ಹದಿನೈದಂಗಡಿಯ ಒಳಗೆಲ್ಲ
ನೇಲಿ ಇಲ್ಲದ ಗುಂಡೀಲೆ ಬಲೆಯ ಬೀಸೂಕ್ಹೊಯಿ
ನೆಲಿ ತಪ್ಪಿ ಬಲಿಯೆ ಬಳದಾಡಿ ಅಣ್ಣಯ್ಯ
ಸೂಳಿಮನಿ ತಪ್ಪಿ ಹುಡುಕಾಡಿ
ಏನೆ ಗಾಣಿಗರ‍್ಹುಡಗಿ ಗೋಣ ಮೇಲಿನ ಗಂಟೆ
ವಾಲಾಡತೆಣ್ಣೆ ಅಳೆಯೂಳೆ ಗಾನಿಗರ‍್ಹುಡಗಿ
ತೋಳ ಮೇಲೊರಗೂ ಮನಮಾಡು
ತೋಳ ಮೇಲೊರಗೊನೆ ಧೂಳ ಮೇಲೊರಗಯ್ಯ
ನಿನ್ನಿಂದು ಚೆಲುವ ಮನಿ ಪುರುಷ ಕೇಂಡೆರೆ
ರುಂಡಿಗೆ ರುಂಡು ಹೊಡಿಸೂರು
ಹೊಡಿಯಲ ಇಬಡಿಯಲಿ ರುಂಡಿಗೂ ರುಂಡ ಹೊಯ್ಸಲಿ
ರುಂಡೆ ಸರಕಾರಕೂ ನಡೆಯಲಿ ಏ ಹೆಣ್ಣೆ
ಇಂದೊಂದು ಗಳಿಗೆ ಉಳಿದ್ಹೋಗೆ
ಚೆಲುವ ಚನ್ನಿಗರು ಬಳಲಿ ಬರುವರೆಂದು
ಎರಡು ಕೈಯೆಲ್ಲರಡು ಉದುಕವೇ ತೆಕ್ಕೊಂಡು
ಬಾಂಗಿ ಶ್ರೀಪಾದ ತೊಳಿದಾಳು ತೊಳೆವಂಥ ಸಮಯದಿ
ಪಾದದಲ್ಲೆಂತ ಗುರುತವೆ
ನಿನ್ಮೂರ ಬಯಲಲಿ ಸಣ್ಣ ಮಿಗವ ಕಂಡೆ
ಬಾಂಗಿ ಬಣ್ಣಗಳ ಹಿಡುವಾಗ್ಗೆ ಸತಿಕೇಳೆ
ಶೀಂಗಿಬಂದ್ ಕಾಲಕೊರಿದಾವು
ನಗಿ ನಗಿಯಾಡುತ್ತ ಸಿಟ್ಟು ಸಂತೈಸುತ್ತ
ಲಕ್ಷ್ಮಿದೇವಿ ವಮಬ ಹಣಿದಾಳು ಲಕ್ಷ್ಮಿ ದೇವಿ
ಹೋದಾಳೆ ಶೀಂಗಿ ಬುಡಕಾಗಿ
ಏನೆಲೆ ಶೀಂಗಿಯೆ ಒಳ್ಳೇಯವಳೆಂದ ಮಾಡಿದ್ದೆ
ಚೆನ್ನಿಗರ ಕುರುವ ಮರೆತೀಯ
ಚೆನ್ನಿಗರ ಕುರುವ ನಾನೇನು ಮರೆತಿಲ್ಲ
ಬಸವಪ್ಪನೆಂಬ ಹೊಸ ಸೂಳಿ ಮನೆಯಲ್ಲಿ
ಕೂತು ಆಡಿದರೆ ಪಗಡೀಯ
ಮುದ್ರದುಂಗರ ಕೊಡುವೆ ಮತ್ತು ಸಾವಿರ ಕೊಡುವ
ಇನ್ನಿದ್ದರ‍್ಹೇಳೆ ಗುಣವೇ
ಎಂದು ನಾ ಬಂದೀರುಒಂದು ಚಂಬುದಕವೇ
ಇಂದೇನೆ ಗೌರಿ ಹೊಸ ಪರಿ ನಿನಗೀಗ
ಇಬ್ಬರೇನು ಪುರುಷರು
ಇಬ್ರೆಂದು ನಾನರಿಯೆ ಒಬ್ರೆಂದು ನಾನರಿಯೆ
ಕೀರು ಕಿರುಜಡೆಯ ಮುಗಟೆಯ ಒಳಗಿರುವ
ಶಿವಗಂಗಿಗೊಂದು ನಿಮಗೊಂದು
ಶಿವಗಂಗಿ ತಂಗಿದೀರೆಂದು ನಿನಗ್ಯಾರು ಹೇಳಿರುವ ಸತಿಯೆ
ನಿನ್ನಾಣೆ ನಿನ್ನ ಮಗನಾಣೆ
ತಾಯಾಣೆ ಕೊಡುವರು ತಂದ್ಯಾಣೆ ಕೊಡುವರು
ಮಟ್ಟಿ ಮ್ಯಾನಾಡೋ ಮಗನಾಣೆ ಕೊಡುವರು
ದುಷ್ಟರು ನನಗೆಲ್ಲಿ ದೊರಕೀರು
ಹೊಳಿ ಹೊದ್ದೀಲಿರುವ ಹೆಣ್ಣೆ ಎಣೆಗಂಟು ಸೆಳುವ್ಹೆಣ್ಣೆ
ಹಲವು ಮಲ್ಲುಗೀಗೆ ಮುಡಿವ್ಹೆಣ್ಣೆ ಅಂಬಿಗರ‍್ಹೆಣ್ಣೆ
ಕುಲದಲ್ಲೆಂತವರ ಮಗಳು  ನೀನು
ನನ್ನ ಕುಲಕೇಂಬುಕೆ ನೀನೆಲ್ಲಿ ಜಾಣನೆ
ಕುಲದಲ್ಲಂಬಿಗರ ಮಗಳ್ನಾನು
ಅಂಬಿಗರ ಮಗಳಾರೆ ನಂಬುಗಿ ನಾ ಕೊಡುವೆ
ನಾ ಬತ್ತೆ ಮನಿಯ ಕುರು ಹೇಳೆ
ಹುಲಿಯುಗುರು ದಾರಂದ ಹೊನ್ನು ಕಳಸದರಮನಿ
ದ್ವಾರಗಳ್ವಜ್ಜುರದ ಬಂಡಸಾಲಿ ಒಳಗೀಗ
ದೊರೆಗಳ ತೋಳಲ್ಲಿ ಒರಗೂವೆ
ಹಾಂಗಾಂರಾಗಲಿ ಹೆಣ್ಣೆ  ಮಾತಿನಲಿ ನೀ ಜಾಣೆ
ಮುಡುವ ಹೂಗಿನಲಿ ನೀ ಜಾಣೆ
ಮುಡುವ ಹೂಗಿನಲಿ ನೆನೆತೀರು
ತಾಯಿಗೂ ನಾ ನೆನೆವೆನೇ ತಂದಿಗೂ ನಾ ನೆರೆವೇನೆ
ಬಾಲಿಗೂ ಕೈಹಿಸಿದ ಸರಿವ್ವಾರಿ ನಾ ನೆನೆವೇನೆ
ನಿನಗ್ಯಾಕೆ ನೆನೆವೆ ಬಿಕನಾಸಿ
ಗಂಡಗೂಟಕಿಕ್ಕಿ ಗಿಂಡುಗಿನೀರನು ಇಟ್ಟು
ಕಡೆಗಣ್ಣಲ್ಹನಿಯ ತೆಗೆದಾಳು
ಕಡಗಣ್ಣಲ್ಲಿ ನೀರ‍್ಯಾಕೆ ಕಡುದುಃಖ ನಿಂಗ್ಯಾಕೆ
ನಿನಗ್ಯಾರೇ ಕುಂದ ನುಡಿದಾರು
ಮಾವ ಕುಂದ ನುಡಿದಾನೆ ಮಾಯಿ ಕುಂದು ನುಡಿಲಲ್ಲಿ
ಮೈದಿನ ಕುಂದ ನುಡಿದಾನೆ
ನೀವ್ ನಂಬಿದ ಆ ಹೆಣ್ಣ ಬಿಡಬೇಕು
ಬಿಡ್ತೆ ಬಿಡ್ತೆ ಎಂದುಬಾಯಲಿ ಹೇಳಿರು ಸಾಲ
ಭಾಷಿ ಕೊಟ್ಹೋಗಿ ಬಲಗೈ ಎಂಜಲು ಕೈ
ಬಾಯಿ ತೊಳೆದು ಹೆರಗೆ ಬರುತ್ತೇನೆ
ಕೊಲ್ಲೂರು ಮೂಕಾಂಬಿ ಆಣೆ ಶಿವನಾಣೆ ಕೊಟ್ಟರೂ
ನಂಬಿದ ಆ ಹೆಣ್ಣು ಬಿಡುದಿಲ್ಲ.
ಸಣ್ಣ ಹೆಣ್ಣಿನಗಂಡ ದೊರಿಯೆ ಚಾಕರಿಗ್ಹೋಯಿ
ಆರ್‌ಎತ್ತರ ಮ್ಯಾಲೆ ಅವ ಬಂದು ಕುಕಂಡ
ನಾರೀ ನಿನ ಮಕ್ಳ ಹೆಸರ‍್ಹೇಳೆ
ಬಾಲಯ್ಯ ಬಗ್ಗಯ್ಯ  ಈರಭದ್ರರು ಸ್ವಾಮಿ
ಗಾಳಿಪಟ್ಟದ ಗಜ ನಿಂಬಿ ಬಣ್ಣದ ಚಂಡು
ಹೋಯಿ ನಿಮ್ಮಪ್ಪಯ್ಯಗೆ ಸರಣೆನ್ನಿ
ಹಾದರಕ್ಹುಟ್ಟಿದ ಮಕ್ಳೆ ಇಲ್ಲಾರಿಗೆ ಸರಣೆಂಬ್ರಿ
ನಾಳೆ ನಿಮ್ಮಬ್ಬಿ ಮರಣವೇ ಕಾರ್ಗಲ್ಲ
ಬೀದೀಲೆ ಬಾಯ ಬಿಡಲಕ್ಕ
ಮಧ್ಯರಾತ್ರೀಲಿ ಎದ್ದೋದರು ಪುರುಷರು
ನಿದ್ರಿ ಕಣ್ಣಿನಲಿಹುಡುಕಾಡಿ ತಂಗ್ಯಮ್ಮ
ಎದ್ದು ಕೂತು ಶಾಪಹೊಡಿದಾಳೆ ಏನೆಂದೆ
ಸುಟ್ಹೋಯ್ಲಿ ಸೂಳಿ ಮನಿಯಾರು
ತಾಯೀಗೆ ಬೈದೀಕೆ ಮಡದಿಗೆ ಹೊಡೆದೀಕೆ
ತಾಹೋದರೂ ಸೂಳಿ ಮನಿಗಾಯಿ ಪತಿಗಳ ಸ್ವಾಮಿ
ಕಣಿ ಹಾರಿ ಕಾಲೆ ಮುರುದ್ಹೋದು
ಕಣಿ ಹಾರಿ ಕಾಲೆ ಮುರದ್ಹೋಪ ಸಮಯದಲ್ಲಿ
ಮಡದಿನ ಮೂರ್ ಕರಿನೆ ಕರೆದಾನೆ
ಮಡದಿನ ಮೂರ್ ಕರಿನೆ ಏನೆಂದೆ ಕರೆದಾನು
ಕಾಲಡಿಗ್ ಬೆಳಕು ಕೈದೀಪ ತಕ್ಕಂಡ
ಸೂಳಿ ಮನಿವರಗೂ ಬರಬೇಕು
ಹಾಸುಗಿ ಹಾಸಿಕೆ ಯಾಕೆ ಎಣ್ಣುವೆ ಮಗುವೆ
ಆತ ಸೂಳೀಯರ ಮನಿಗ್ಹೋದ ಎಲೆ ಹೆಣ್ಣೆ
ಹಾಸುಗಿ ಮಡದ ಒಳಗೀಡು
ಆಚೀಯ ಕಡಿನಲ್ಲಿ ಆಕೀ ಬರುವ ನೋಡೂಳ
ಹೋತರಿಯಾ ಕದನೆ ಅವರೂದ
ನಿನ್ನಂಥ ಸತಿ ಬಿಟ್ಟು  ಹೊನ್ನಂತಾಸುಗಿ ಬಿಟ್ಟು
ಹೋಗತಿಲ್ಲ ಕದವ ಆವುರ‍್ಹೆಣ್ಣೆ
ಕಾಯಲಿ ಕಕ್ಕೆಲಿ ಚಕ್ರಕ್ಕೆ ಹನ್ನೆರಡಲಿ
ರಾಯ ಮಾವಯ್ಯ ಮೆಲುವೆಲಿ ತಂಬಲಿಗೂ
ಬಿಮಾವರ ಸೂಳಿ ಬೆರಗಾಯಿ ಬೆನ್ನಗೆ ಬಂದು
ಉಗುವ ತಂಬುಲಿಗು ಸೆರಗೊಡ್ಡಿ ಆ ಸೂಳಿ
ಯಾವ ತಾಯ್ ಪಡೆದ ಮಗಳವಳು
ತೆಂಗಿನ ಕೊನಿಯೇತುಂಬಿ ತರಿಯಲು ಬಾರ
ನಂಬಲು ಬಾರ ಗಣಸಿನ ಹೆಣ್ಣ ಹೆಂಗ್ಸಿನ
ನಂಬಿಸಿಕೊರಳ ಅರುವಾನೆ
ಘೋರೆಂಬ ಅಡವೀಲೆ ನಾನೊಬಳ್ಹೋಗುವಾಗೆ
ಮಾರಾಯ ಸೆರಗುಹಿಡಿದಾರು
ಸೆರಗ್ಹಿಡಿದ ಪಾಪಕ್ಕೆ ಕೈಲಿ ದಾನವ ಕೊಡುವೆ
ಹಿಡಿದಮತ ಸೆರಗ ಬಿಡಿರಯ್ಯ
ಮದುವೆ ಹಾಡುಗಳು : ಮುಡಿದ ತಾವರೀನೆ ಕೊಡುವಾರ (ಒಡೆಯರುಒಕ್ಕಲು)
ಒಡೆಯರ ಮನೆಯಲ್ಲಿ ಮಾದೊಡ್ಡ ಹರಿಸೇವೆ
ಒಕ್ಕಲ ಪಂಕ್ತಿ ಕಣನಲ್ಲಿ ನಮ್ಮೊಡೆಯರು
ಒಕ್ಕಲಿಗೆ ಬಡಿಸಿ ದಣಿಯಾರು
ಕೊಲ್ಲೂರಿಗ್ಹೋಗಿ ಹೂಗಿನ ತೇರಳೆದೀಕೆ
ಆನೆ ಝರಿಯಲ್ಲಿ ಬರುವರು ನಮ್ಮೊಡೆಯರು
ಅರಿದಿದ್ದರು ಕಂಡು ಅರಸೆಂದ್ರು
ಹಿಟ್ಟಿಗಕ್ಕಿ ನೆನಸೀಕೆ ನಟ್ಟಿ ನಡುಕ ಹೊದೆ
ಚಳಿ ಬಂತು ಅಂದು ನಡಗಿದೆ ನನ್ನೊಡೆಯರು
ಗುಡಿಗ್ಹೋಗು ಅಂದು ಕಳುಸೀರುನನ್ನೊಡಿಯರು
ಹಾಡ್ಹೇಳುತಕ್ಕಿ ಅರಿತಿದ್ದೆ ನನ್ನೊಡೆಯರು
ಎತ್ಕಂಡೇ ಬಂದ್ರು ಕೊಡಿಕೋಲು
ಕರಿಯ ಕಣ್ಣಿನಕಾಕಿಯರ ಕಂಡು ಕರುಬೂದು
ಓಡೋಡುಪ್ಪರಿಗಿ ಮನಿಕಂಡು ನಮ್ಮೊಡಿಯರೆ
ನಿಮ್ಮ ಕಂಡು ಜನರ ಕರಬೂರು
ಒಡೆಯರ ಕೂಡ ಹೇಳೀರೆ ಉಟ್ ಪಟ್ಟೆ ಕೊಡುವಾರು
ಒಡೆಯರ ಮಡದಿ ಒಡತೀಯ ಕೈಲ್ಹೇಳಿರೆ
ಮುಡಿದ ತಾವರಿನೆ ಕೊಡುವರು.
ಒಡೆಯರು ಮೆಟ್ಟುವ ಮೆಟ್ಟು ಸಾಜಾಕೊಂಬ ಹಿತ್ತಾಳಿ
ಮ್ಯಾಲೊಂದು ತರದ ಗುರೂಗೂಜಿ ಮೆಟ್ಟನ್ನು ಮೆಟ್ಟಿ
ಒಡೆಯರು ನಮ್ಮನಿಗೆ ಬರುವಾರು
ಬೆನ್ಹಾಕಿ ನಡೆದಾರೆ ಬೆನ್ನು ಬಾಮಡಿ ನೋಡಿ
ಬೆನ್ನೊಳಗಿರುವ ಸುಳಿ ನೋಡಿ ನಮ್ಮೊಡೆಯರ
ಬೆನ್ನಿಗು ಬರುವ ಜನ ನೋಡಿ
ಯಾರ್ಯಾರು ಕರಿದಾರೆ ಹೋಗದಿರು ಅಣ್ಣಯ್ಯ
ಜಾಗಿ ಕೊಟ್ಟೊಡೆಯ ದನಿಗಳು ಕರೆದೀರೆ
ಹೋಗಿ ಬಾ ಸತ್ತುಗಿಯ ನೆಳಲಡ್ಡೆ
ಮದುವೆ ಹಾಡುಗಳು : ಹುಲ್ಲು ಕುತ್ತರಿಯಲ್ಲಿ ಹಲ್ಲಿ ಮರಿ- (ಪಶುಪಕ್ಷಿ)
ಗೋಮೇಸೂ ಮಕ್ಕಳೆ ನನ್ನೆತ್ತಿನ ಕಂಡಿರ್ಯಾ
ಕಸ್ತೂರಿ ಕೋಡು ಕೈಲನ ಬೆನ್ನಿಗೂ
ಬಣ್ಣದ ಚಂಡಾಡು ಹಸುಮಗು
ಬಂಡಿಯ ಹೊಡುವನ ಬಂಡಾಟ ನೋಡಿನಿ
ಬಂಡಿ ಧೂಳವನೆ ಮೈದೂಳ ಶಿರಸಿಯ
ಸಿಂಗಾರದ ಬಂಡಿ ಹೊಡೆದನೆ
ಎಸರಿಡು ಹೊತ್ತಿಗೆ ಹಸು ಮಗು ಸೀನತು
ಬಸವಯ್ಯಬಾಗಿಲಲಿ ಗೆಲಿದಾನು ತಾಯಮ್ಮ
ಎಸರಿಡು ಹೊತ್ತು ಗಳದ್ಹೋಯ್ತು
ಆರ್ಹೂಡುದ ಗದ್ದೀಲೆ ಮಾರ‍್ಹೂಡ ಕಂದಯ್ಯ
ಓಳಿ ಕಡದ್ಹೂಡ ಮರಹೂಡ ಕಂದಯ್ಯ
ಹೇಳಿಕೊಡುವಜ್ಜ ಮನೆಲಿಲ್ಲ
ಕಾಳ್ಹೂರಿ ಬೆಳ್ಳೋರಿ ಕಂಬ್ಲಕ್ಹೋಯಿ ಬರುವಾಗೆ
ಯಾರ್ಹೋರಿ ಎಂದೆ ದೋರಿಕೇಳಿ ನಮ್ಮನಿ
ಮಾರಾಯ ಅಜ್ಜಯ್ಯನ ಮನಿಹೋರಿ
ಮಳೆಗಾಳಿ ಬಪ್ಪಾಗೆ ಎಲ್ಲಿದ್ದೆ ಕೋಗಿಲೆ
ಅಂಬರದ ಮ್ಯಾಲೆ ಅರಮನೆ ಆಡ್ಕಿಯ
ತ್ಯಾಟದ ಸಿಂಗಾರ್ಹೂವಿನ ಸೆಳೆಮಂಚ
ಕರೆ ಕರೆಕಾಗಿಯೆ ಕರಿ ನನ್ನ ಬಾಗಿಲ ಮುಂದ
ಹರಿವಾಣದಲ್ಹಾಲು ಎರಸುವೆ ಕಾಕಿಯೇ
ಕರೆ ನನ್ನ ಬಂಧು ಬಳಗವೇ
ಮಕ್ಕಳಾಟದ ಗುಬ್ಬಿ ಮರದಡಿಯಾಕಿದ್ದೆ
ನಾ ಕೊಡುವೆ ಗುಬ್ಬಿ ಮನೆ ತಳು ಈ ಊರಲ್
ಕಟ್ಟಿರುವೆ ಚಿತ್ರದ ಕಡುಮಾಡ
ಕಾಕಿ ಕರೆದರೆ ತಾಯೆ ಲೋಕಕೆ ಬಿದ್ದಿನ ಬಪ್ಪು,
ಕಿಚ್ಚು ಕರೆದರೆ ತಾಯೆ ಹುಸಿಯಲ್ಲ ಈ ಮನಿ
ಕಾಲ ತಾವರಿಯ ಅಳಿಯ ಬಪ್ಪ
ಭಾಗ್ಯವೇ ಬಂದೀತು ಬಾ ನನ್ನ ಕೊಟ್ಟಿಗೆಗೆ
ಬಾಲದಲಿ ಕಂಡೆ ಬೆಳಿ ಸುಳಿ ನಮ್ಮೆತ್ತಿನ
ಭಾಗ್ಯದಲಿ ಉಂಬೆ ಅನುದಿನ
ಮನಿ ಮಾರಿಬರುವಾಗೆ ನೆಲ ಬಾಯಿ ಬಿಡುವುದೇ
ಮನಿ ಕೂಸೆ ಮಡ್ಡಿ ಹದ ಮಾಡು ಆಹೋರಿ
ಹಣಿ ಹತ್ತಿ ಮುರಿದೇ ನಿಲುವದು
ಹೊಳೆ ಮೀನೆ ಹೊಲಸೆಂದು ಹೊಲನ ಬೇಟಿಗ್ಹೋಯಿ
ಮಿಗುವೆ ಚಂದ್ರಮದ ಮರು ಸೇರಿ ಅಣ್ಣಯ್ಯ
ಹೆಣ್ಣೆಂಬ ಮಿಗುವೆ ಹೊಡೆದೀರು ಅಣ್ಣಯ್ಯ
ಮನಸಿನಲಿ ಪಾಲಿಸಿಕೋ ಕಿರಿತಂಗಿ
ಬಡವೀಯ ಕಡುದುಃಖ ಅಡವಿಗೆ ಕೇಳೀತು
ಕಡು ಜಾಣರೆಂಬ ಮೀಗು ಕೇಳಿ ಬಡವೀಯ
ಕಡಗಲ್ಹನಿಯ ಸೇಡುವಾದೆ
ಕಟ್ಟೀರು ಕರುವವರಲ್ಲ ಬಿಟ್ಟೀರು ಮೇವವರಲ್ಲ
ಪಟ್ಟು ಆಳೂವವರ ಎಳೆಗಂದಿ ಎಮ್ಮೆಯ ಮಣಕ
ಸಕ್ಕರಿ ಮುರು ಇಲ್ಲದೇ ಕರಿಲಾಗ್ದು
ಆಲದ ಮರಕೆ ಆನೀಯ ಕಟ್ಟೀಕೆ
ಸ್ನಾನಕ್ಹೋಯಿದನೆ ಹೆರಿಯಣ್ಣ ಬಪ್ಪರಗುಂಡೆ
ಆನಿಸರಪಳಿಯ ಹರ‍್ಕಂತ
ಅರವತ್ತೆ ಗಿಣಿ ಹಿಂಡು ಅರಗಿ ನೀರ‍್ ಕುಡುವಾಗೆ
ಅರವತ್ತಂಕರಕಿ ಕುಸಿದಾವು ನಮ್ಮೊಡೆರೆ
ಕೂತು ಕಟ್ಟಿಸಿರೆ ಮದಗವ
ಗೋಮೇಸೋ ಮಕ್ಕಳೆ ಚಿನ್ನದ್ಹೂಟಿಯ ಕೋಲು
ಗೋವೆಲ್ಲೆ ನೀರ ಕುಡಿದಾವು ಉಪ್ಪುಂದ
ಅಮ್ಮನವರ ಗದ್ದುಗಿನೆ ಇಳಿವಲ್ಲಿ
ಮನೆ ಹೊದ್ದಿನ ಮಾವಿನ ಮರ ಹೂಗಕ್ಕ ಕಾಯಕ್ಕ
ಚಣಿಲೆ ನಿನ್ನ ಆಟೂ ತರವಲ್ಲ ನಮ್ಮನಿ
ಚಟ್ಟಿಲ್ಲ ತಮ್ಮಯ್ಯ ಒಳಗಿದ್ದ ಬಪ್ಪರಗುಂಟು
ಚಣಿಲು ತಿರುಪತಿಗೆ ಇಳಿದೋದು
ಹುಲ್ಲು ಕತ್ತರಿಯಲ್ಲಿ ಹಲ್ಲಿ ಮರಿ ಮೂರುಂಟು
ಕೊಲ್ಲದಿರಣ್ಣ ಮರಿ ಮೂರ ನಿನ ತಂಗಿ
ಹುಲ್ನೀರು ಕೊಟ್ಟು ಸಲಹೂಳು ಅವು ನಮ್ಮ
ಓಲೆ ಭಾಗ್ಯವೇನೆ ಉಳಿಸೂವುಗು.
ಮದುವೆ ಹಾಡುಗಳು : ನುರಿ ನುರಿ ಭತ್ತವೇ (ಕೆಲಸ ಕಾರ್ಯ)
ಹೆತ್ತಲು ಹಿರಿಯರ ಪಾದ ಮತ್ತು ಗುರುಗಳ ಪಾದ
ಹೆತ್ತಮ್ಮನ ಪಾದ ಸಿರಿ ಪಾದ ನೆನಕಂಡ
ಭತ್ತಕೂ ಬಲಿಗೀಯ ಹಿಡಿದೀರೆ
ನುರಿ ನುರಿ ಭತ್ತವ ನಮ್ಮ ದಣಿಸಬೇಡ
ನಿನ್ನ ಪೂಜಿಸುವೆ ಒರಳಲ್ಲಿ ಶಂಕರ ತಂದೆ
ಕಟ್ಟಿ ಕೂರಿಸುವೆ ಮುಡಿ ನೂರು
ಮೂಡಾಯಿ ಮೂಡುವ ಸೂರ್ಯ ಹೊನ್ನ ಬಣ್ಣದ ಸೂರ್ಯ
ನಿಮ್ಮನ್ನು ಕಾಂಬಷ್ಟು ತೆರಪಿಲ್ಲ ನೀವ್ ಕೊಟ್ಟ
ಹೊನ್ನಿನಂಥ ಮನಿ ಕೆಲಸ
ನಮ್ಮನಿ ಮಗುವನ್ನು ಹದ್ದು ಕಚ್ಕೊಂಡ್ಹೋಯಿ
ಉದ್ದಿನ ಗೆದ್ದೇಲಿ ಕೆಡಗಿತ್ತು ಆ ಮಗುವ
ನೋಡಿ ಬಮದೆನೆಂದ್ರೂ ತೆರಪಿಲ್ಲ
ಬಂದ ಬಂದವರೆಲ್ಲ ಬಣ್ಣದ ಚಾವಡೀಗ್ ಬನ್ನಿ
ನನಗೂ ನಮ್ಮನಿಯ ಕೆಲಸವು ನಿಮ್ಮನಿಯ
ಗೊಂಬಿ ಮಾತಾಡಿ ಕಳುಸೂಗು
ಬಾರೆ ಬಾರಕ್ಕಮ್ಮ ಒನಕೆ ಜೂಜಾಡುವ
ಪಾಗಾರದಡ್ಡೆ ನೆಳಲಡ್ಡೆ ನೀ ಪಡೆದದ
ಕಾಲಗಗ್ಗರದ ಮಗನಡ್ಡೆ
ಬೇಸಾಯಗಾರನ ಬೇಲಿ ಚಂದವ ನೋಡಿ
ನೇಗಿಲುನೋಡಿ ಅವನ ನೊಗ ನೋಡಿ ಅವನ ಮನೆಯಲ್ಲಿ
ಬೇಸಾಯ ನೋಡಿ ಅವ್ನ ಕಣದಲ್ಲಿ
ಬಾದಿಯ ಒನಕಿ ಬಾಮದೋಲು ತೋಳದೀರೆ
ಹೂಗಿನ ಕೊನೆಯಷ್ಟು ಲಗು ಬಂತು ಆ ಒನಕಿ
ಹಾರಿದೋ ಹತ್ತು ಬೆರಳಲ್ಲಿ
ಒರಳೇ ನೀ ಬಳಲೀದೆ ಒನಕೇ ನೀ ಬಳಲಿದೆ
ಗೇರು ಕನ್ನಡವೇ ಬಳಲೀದೋ ನಮ್ಮಿಬ್ರ
ದೂಡು ಶ್ರೀಪಾದ ಸಮಿದವು
ಜಾಣ ಸಾಕಿದ ಕೋಳಿ ಜಾಮ ರಾತುರಿ ಕೂಗಿ
ಜಾಣರ ನಿದ್ರಿಯ ಕೆಡಿಸೀತ ಆ ಜಾಣ
ಕೋಳಿ ಸಾಂಬುರನೆ ಆಅರಿ ಅಂಬ್ರ
ನಾಣನಿಗೆ ನಾ ಕೂಗ್ಲಿಲ್ಲ ಜಾಣಿಗ್ ನಾ ಕೂಗ್ಲಿಲ್ಲ
ಇರುಳೆದ್ದು ಗೇಯ್ವೆನೆ ಹೊಳಿಗೆ ಹೊಯ್ಯಿ
ಕುತ್ತಾಟದಕ್ಕಿಯೇ ಅಟ್ಟುಂಬುಕೆಡಿಯೆಂದು
ಕೆಟ್ಟು ಚಮಗಾರನ ಕುಲು ಸೇರಿ ಆ ಜಾಣ
ಅಟ್ಟುಂಡು ಮೆಟ್ಟು ಹೋಲಿ ಎಂಬ
ಅಟ್ಟು ಉಂಬುಕೆಡಿಯ ಮೆಟ್ಟು ಹೊಲಿಯು  ಕೆಡಿಯ
ಕೆಟ್ಟೆ ಕಾಣ ನಿನ್ನ ಕುಲ ಸೇರಿ
ನುರಿಯೆಂದರೆ ನುರಿಯದು ಸುರಗಿ ಬಣ್ಣದ ಭತ್ತ
ಯಾವ ರಾಯ ಬಿಕ್ಕಿಬೆಳೆದಾನೋ ಕೊಲ್ಲೂರ
ಆನಿ ಮೆಟ್ಟಿದರೂ ಅಳವಲ್ಲ ನಮ್ಮಂಥ
ನಾರಿಯರು ತೊಳಿದೋ ಹೊಡಿಯಾದೋ
ಮೂರು ಜನ ನಿಸ್ತ್ರೀಯರು ಹಾಡ್ಹೇಕೇಳಿತೊಳೆವಾಗೆ
ಜೋಡೊನಿಕೆ  ಮ್ಯಾನೆ ಗಿಣಿರಾಮ ಕೂಕಂಡ
ಯಾವಕ್ಕನ ಪದವೇ ಕಲಿಯಾಲಿ
ಗೇರು ಗೇರೆಂದರೆ ಸೀರೆ ದೂಳೆಂದಳು
ಸೀರೆ ಸಿಂಗುರದ ನಿರಿಯವಳು ಬಾಲಮ್ಮ
ಗೇರ‍್ಹೋರೆ ನಮಗೆ ನೆರವಾದೋ
ಹೆಂಡತಿ ಜಮಗಳ್ಳಿ ಗಂಡ ಉಂಡಾಡಿ ಬಟ್ಟ
ಖಂಡುಗದ ಭತ್ತು ಕಣನಲ್ಲು  ಹ್ಯಾಕಂಡು
ಕಂಡರಿಗೆ ದೈನು ಹೊಡಿವಾರು
ಒಬ್ಬಣ್ಣ ಸಂಪೂಗಿ ಒಬ್ಬಣ್ಣ ಮಲ್ಲೂಗಿ
ಒಬ್ಬಣ್ಣ ಸಾಜಾ ಬಣಜಿಗ ತಪ್ಪರಗುಂಟೆ
ಹುಬ್ಬಳ್ಳಿ ಸಂತಿ ಗಳದ್ಹೋದು
ಅಕ್ಕನ ಮಕ್ಕಳ ಕೂಡಿ ಹಿತ್ತಲ ಬಾಮಿಯ ತೋಡಿ
ರಸದಾಳಿ ಕಬ್ಬು ಕಣಿ ಹೂಡಿ ನೀರ‍್ಮೊಗದು
ಮೆಂತಿ ಜೀರುಗಿನೆ ಬೆಳೆದಾರು
ಹೆಣ್ಣ ಕೇಳುಕು ಬರುವರೆ ಹಿತ್ತಲಲ್ಲಿ ನಿಲುಬೇಡಿ
ಒಳಗ್ಹೋಗಿ ನಿಮಗೆ ಕುರ್ಚುಂಟು ಹೆಣ್ಣಿನಕ್ಕ
ಬೆಳ್ಳಿ ತಬಕಿನಲಿ ಬೆಳಿಯಲಿ ಹ್ಯಾಕಂಡ
ಎಲಿ ಸ್ಯೊಸುವಲ್ಲಿ ಬೆಳಗಾದೋ
ಒಂದಕ್ಕಿ ಬೆಂದಿತ ಒಂದಕ್ಕಿ ಬೇಯಿಲಿಲ್ಲ
ಸಂಭ್ರಮದ ಸೌದಿ ಹಿಡಿಲಿಲ್ಲ ಅಣ್ಣಯ್ಯ
ಗಂಧದ ಚಕ್ಕಿ ಒಡಕೂ
ಬತ್ತ ತೋಳು ಗೈಡಿಗೆ ಬಾರದಿರು ಅಣ್ಣಯ್ಯ
ಹಾಡು ಕಟ್ಟಿದರೆ ನಿನ ಮ್ಯಾಲೆ ಅಡಕಿಯ
ಹೋಳು ಕಟ್ಟಿದರೆ ಸೆರಗಿಗೆ
ಹಂಗಿನ ಕೂಳಿಗಿಂತ ಜಂಗಿನ ಕೂಳೆ ಲೇಸು
ಬಂಗ ಬಿಟ್ಟುಂಬ ಬಳಗದ ಕೂಳಿಗಿಂತ
ಗಂಡಕೂಳೆ ಅತಿಲೇಸು
ರಾಗಿ ಬೀಸುವ ಕಲ್ಲು ಗೋದಿ ಬೀಸುವ ಕಲ್ಲು
ಪಾತಾಳಂಕಣಕೆ ಪತಿ ಕ್ಲು ಪಚ್ಚೆಯ ಕಲ್ಲು
ನನಗೂ ದಾಯಾದಿಗೂ ಎದಿಗಲ್ಲು
ನೆಲ್ಲಕ್ಕ ತೊಳುವಾಗೆ ಕಲ್ವರಳ ಬಿಟ್ಟ ಕೊಡಿ
ದಿಲ್ಲಿ ಪಂಡಿತರ ಮಗಳಿಂಗೆ ಬಾಲಮ್ಮಗೆ
ಕಂಚಿನ ಬಾಗ್ಲ ಬಿಟ್ಟುಕೊಡಿ
ಇಂದು ತೊಳ್ದೆ ಅಕ್ಕಿ ಇನ್ನೆಂದು ತೊಳಿಯಲಿ
ಮುಂದು ಭಾರತದ ಮೊದಲಿಗೆ ಈ ಮನಿ
ರನ್ನದ ತಿರಿಯೂ ತೆಗಿಯಲಿ
ಆಯಿತು ನಮ್ಮ ಬತ್ತ ತಿರಿತು ನಮ್ಮ ಹಾಡು
ಹೋಯಿ ಬತ್ತೆ ಗಂಗಿ ಕೈಬಿಡ ನಾನೀಗ
ಮುಂದು ಬಾರತಕೆ ಬರುತೇನೆ
ಮದುವೆ ಹಾಡುಗಳು : ಬೀಜ ಬಿತ್ತುವ ಹಾಡು
ಹೊತ್ತಾರೆ ಮುಂಚೆ ಎದ್ದಾನೆ ಅಣ್ಣಯ್ಯ
ಚಿನ್ನದ್ಹಾರಿಗಳ ಹೆಗಲಲ್ಲಿ ಹ್ಯಾಕಂಡು
ಮೂಡಿನ ಬೈಲಿಗೆ ನಡಿದಾನೆ ಅಣ್ಣಯ್ಯ
ಎಡಕ್ಹೋಪ ನೀರ ಕಡಿದಾನೆ ಅಣ್ಣಯ್ಯ
ನ್ಯಾಗಳದಂಥ ನೀರ ಹದ ಮಾಡಿ ಅಣ್ಣಯ್ಯ  
ಬೆಳ್ಳಿಯ ಚಂಬೆ ಬಲಗೈಲಿ ಹಿಡ್ಕಂಡ
ಬಾಮಿ ಅಂಗಣಕೆ ನಡಿದಾನೆ ಅಣ್ಣಯ್ಯ
ಹೊನ್ನಿನಕಾಲದೊಟ್ಟಿ ಮಗನೀರು ಮಕ್ಕಂಡು
ಕಾಲು ಶ್ರೀಮುಖವ ತೊಳೆದಾನೆ ಅಣ್ಣಯ್ಯ
ಒಂದ್ ಚಂಬು ನೀರ ಹಿಡಿದಾನೆ ಅಣ್ಣಯ್ಯ
ತೊಳಸಿ ಮಂಟಪಕ್ಕೆ ಬುವಾನೆ ಅಣ್ಣಯ್ಯ
ಎಡಕ್ಹೋಯಿ ಬಲಕೆ ಬರುವಾನೆ ಅಣ್ಣಯ್ಯ
ನಾನೆಣ್ಣಿದ ಕಾರ್ಯ ಜಯವಾಯ್ಲಿ
ಅಷ್ಟೊಂದು ಮಾತ ಕೇಂಡಾನೆ ಅಣ್ಣಯ್ಯ
ಒಳಗಿದ್ದ ತಂಗ್ಯಮ್ಮನ ಕರುವಾನೆ  ಏನೆಂದೆ
ಊಟಕ್ಕಾರು ಬಳಸಂದ ಅಣ್ಣಯ್ಯ
ಅಷ್ಟೊಂದಮಾತ ಕೇಂಡಾಳೆ ತಂಗ್ಯಮ್ಮ
ಬೆಳ್ಳಿ ಹರಿವಾಣಕೆ ಬಳಸೀಳೆ ಅಣ್ಣಯ್ಯ
ಹೋ ಕೂತ ಹೊನ್ನಮಣಿಮ್ಯಾನೆ ಅಣ್ಣಯ್ಯ
ಹಸುವಿಗು ಮೂರ‍್ ತುತ್ತ ಮೆಲಿದಾನೆ ಅಣ್ಣಯ್ಯ
ಉಂಡು ಕೈ ಬಾಯಿ ತೊಳಿದಾನೆ ಅಣ್ಣಯ್ಯ
ಆಳೂ ಮಕ್ಕಳನ ಕರಿದಾನೆ ಅಣ್ಣಯ್ಯ
ಮೆತ್ಹತ್ತಿ ಮ್ಯಾನೆ ನಡಿದಾನೆ ಅಣ್ಣಯ್ಯ
ಬೀಂಜದ ಮುಡಿಯ ಇಳಿಸಿದ ಅಣ್ಣಯ್ಯ
ಆಳೂ ಮಕ್ಕಳನೆ ಕರೆದನೆ
ಹೂಡುವ ಎತ್ತು ನೂರು ಹೂಡದಿದ್ದ ಎತ್ತ ನೂರ
ಹೂಡಿಮಿಕ್ಕಿದವೆ ಅವನೂರು ಅಳಮಕ್ಕಳ
ಇವು ಸಾಗಲಿ ನನ್ನ ಬಯಲಿಗೆ
ಹೂಡುವ ನೇಲ ನೂರು ಹೂಡದಿದ್ದ ನೇಲ ನೂರ
ಹೂಡಿಮಿಕ್ಕಿದುವೆ ಅವನೂರು ಆಳ ಮಕ್ಕಳ
ಇವುಸಾಗಲಿ ನನ್ನಬಯಲಿಗೆ
ಅಷ್ಟೊದ ಮಾತ ಕೇಂಡಾನೆ ಅಣ್ಣಯ್ಯ
ಬೀಂಜದ ಮುಡನೇ ನೆಗಿದಾಣೆ ಅಣ್ಣಯ್ಯ
ಬೆಳ್ಳಿಯ ಬುಟ್ಟಿ ಬಲಗೈಲಿ ಹಿಡ್ಕಂಡ
ಮೂಡಿನ ಬಯಲಿಗೆ ನಡಿದಾನೆ
ಗೋವಿಂದನೆ ನೆನಕಂಡ ಭೂಮಿಯ ಮೆಟ್ಕಂಡ
ಭೂಮಿಗೂ ನೆಲ್ಲಬಿಡುವಾನೆ ಏನಂದೆ
ಒಂದ್ ಬಿಕ್ಕ ನೂರ ಬೆಳಿಲೆಂದ
ಮದುವೆ ಹಾಡುಗಳು : ಲೋಕಾನುಭವ
ಗಂಡನ ಗುಣವೇ ಕಂಡೆ ಅಂಬವರಿಲ್ಲ
ಹಿಂಡೆತ್ತಿನೊಳಗೆ ಬಸವನ ಕಾಲ್ಹೆಜ್ಜೆ
ಕಂಡೆ ಅಂಬವಳೆ ಕಡು ಜಾಣೆ
ಗಾಂಧಾರಿ ದೇವಿಗೆ ನೂರೊಂದು ಮಕ್ಕಳು
ಸಂತೋಷಕಿಕಲ್ಲ ಸಭೆಗಿಲ್ಲ ಗಾಂಧಾರಿ
ಹಡೆದಾಳು ಹರುಗಿ ಧಡಿಹಾಂಗೆ
ಮುಡುವಾಳ ಮುಪ್ಪಾರು ಪರಿಮಳ ಕೆಡುವುದ
ದೊರೆಗಳ ಹಿಂಡಿರಿಗೆ ಬಡತನ ಬಂದರೆ
ದೊರೆತನದ ಮತೇ ಆಡುವರು.
ಗಂಡರ್ಯಾರಿಗೆ ನಿಜವೇ ಮಕ್ಕಳ್ಯಾರಿಗು ನಿಜವೆ
ಇದು ಮೂರು ದಿನ ಸಂಸಾರ ಬದುಕೀಗೆ
ಆಡಿ ಮಢಾಇದರ ಫಲವುಂಟೆ
ನೆಂಟರ ಮನೆಯಲ್ಲಿ ಎಂಟೆಮ್ಮೆ ಎಳಗಂದಿ
ಎಂಟು ದಿನ ಹೆಚ್ಚು ಇರಬಾರದಣ್ಣನ ಮಾಯೆ
ಹಸಿ ಹೋಗಿ ಮಣಿಯ ಕೊಡುವರಣ್ಣನ ಮಾಯೆ
ಮೊಸರಿಟ್ಟು ಮಜ್ಜಿಗೆಯ ಕೊಡುವರು
ಪತ್ರಿಯ ಮರದಡಿ ಬಿಚ್ಚಿದ ಪುಸ್ತಕವ
ಪತ್ರಿ ಮರ ಬಾಡಿ ಮುಖ ಬೆಗರಿ ತಮ್ಮಯ್ನ
ಹೊತ್ತ್ ಹೋದ್ರೂ ಸಂಧಿ ಬಿಳಿಯದು
ಹೊಟೆ ಕಿಚ್ಚಿನ ಜೀವ ಎಲ್ಹೋಯಿ ಸುಡ್ವಾದು
ಹಣ್ಣಿನಿ ನೆಲ್ಲಿ ಮರದಡೀ ಆ ಜೀವ
ಎಲ್ಲ ಬೆಂದೀರೂ ಎದಿ ಬೇಯ
ಮುಡಿಯಾಳು ಮುಗ್ಗೀರು ಪರಿಮಳ ಕೆಡುವುದೆ
ದೋರಿಯ ಮಕ್ಕಳಿಗೆ ಬಡತನ ಬಂದರೂ
ದೊರೆತನದ ಮಾತ ಬಿಡುವರೇ
ನಗೆ ಮುಖದ ಚಲುವಾನೆ ನಗಿತಾನೆಂದು ಕಾಣಬೇಡಿ
ನಗಿ ಬೇರೆ ಆವನ ಬೇರೆ ಬಾಳೀಯ
ಕುಂಡಗ ಬೇರೆ ಕೊನಿ ಬೇರೆ ಅಂಬಿಗಲಲ್ಲಿ
ಕೊಂಡು ಮಾರುವವನ ಕುಲಬೇರೆ
ಸಂಪೂಗಿ ಮರನಡಿ ತಂಪೆಂದು ಬಂದ್ ನಿಂತೆ
ಕೊಯ್ಲಿಲ್ಲ ಹೂಗ ಮುಡಿಲಿಲ್ಲ ದೇವರೆ
ಮಾತಿಗೆ ನಾನು ಗುರಿಯಾದೆ
ಮಳೆಗಾಲದ ಮಳೆ ಒಳವ್ಯಾರ ಬಲ್ಲವರು
ಹೊದುವ ಕಂಬಳಿಗೆ ಪರರಿಗೆ ಕೊಟ್ಟೀಕೆ
ಹಳುವ ಸೇರಿದನೆ ಸಲುಹೆಡ್ಡೆ
ಸತ್ ಮರ ಚಿಗರೂದೆ ಬಿದ್ದ್ ಮರ ಬೇರ‍್ಹೊಯ್ವೂದೆ
ಸ್ವರ್ಗಕ್ಕೋದವರು ಬರುವರೆ ನಮ್ಮ ತಾಯಿ
ಸತ್ಹೆಣಕೆಯಷ್ಟು ಮರಗೂರೆ
ಮದುವೆ ಹಾಡುಗಳು : ಬಾಯರಿಗು ಬಂದರಿಗು (ದಾನಧರ್ಮ)
ದೇಸ ದೇಸವ ತಿರುಗಿ ದಾಸಯ್ಯ ಪಡಿಗೆ ಬಂದ
ಹಾಸುಗಿ ಹಾಸೆ ಜಗುಲಿಗೆ ತಾಯಮ್ಮ
ದಾಸಯ್ಯನಲ್ಲ ನಿನ ತಮ್ಮ
ಬೇಡೂಕೆ ಬಂದ ಬಾವಾಜಿ ಬಾಳ್ಹೊತ್ತೆ ನಿಲ್ದೀರು
ಕಾಲದಾಹುತಿಯೆ ನಮಗಾದೊ ತಾಯಮ್ಮ
ಪಡಿ ಅಕ್ಕಿ ಹಾಕಿ ಕಳೂಹಿಸು
ಹಾವು ಕಪ್ಪಿಯ ನುಂಗಿ ದಾವುತಿ ಬಿಡುವುದು
ಬಾರೆ ತಂಗ್ಯಮ್ಮ ತಪ್ಸುವ ಅದು ನಮ್ಮ
ವಾಲೆ ಭಾಗ್ಯವೇನೆ ಉಳಿಸುದು
ದಾನ ಮಾಡದ ಜೀವ ಧರ್ಮದ ಜೀವು
ಹ್ಯಾಂಗ್ಹೋಗಲಿ ಜೀವುಸ್ವರ್ಗಕ್ಕೆ ಸ್ವರ್ಗದ ಬಾಗಿಲ ಮುಂದ
ಉಕ್ಕಿನ ಚೂರಿ ಉರಿ ಎಣ್ಣೆ
ದಾನಕ್ಕನ ಮನೆಯಲ್ಲಿ ದೀನಕ್ಕ ಮನಿ ಮಾಡಿ
ಯಾದಕೆ ದಿನಕ್ಕೆ ಬಡವಾದೆ ದಾನಕ್ಕ
ದಾನ ಮಾಡುವ ಕಂಡ ಬಡವಾದೆ
ಬಾಯರಿಗೂ ಬಂದರಿಗೂ ಬಾವಿಯ ತೊರಿಸಿ
ಸೇದುವ ಹಗ್ಗ ಕೊಡುಪಾನ ಕೊಟ್ಟೀರು
ಕಾಶಿಗ್ಹೊದಷ್ಟೇ ಫಲ ಬಕ್ಕು
ಕರ್‌ಕರಿ ಮಾಡೀರೋ ಕರ್‌ಕರಿಗಾಳಲ್ಲ
ನನಗೂ ಈ ಮನೆಯ ಸ್ಥಿರವಲ್ಲ ಅತ್ಯಮ್ಮ
ನಾ ಬಾಳೂ ಮನೆಯೇ ಸ್ವರ್ಗವೇ ಸ್ವರ್ಗದ
ಬಾಗಿಲ ಮುಂದೆ ಉಕ್ಕಿನ ಕಂಬೆ ಉರಿ ಎಣ್ಣೆ
ಯಮರಾಯ ಬಾಗಿಲ ತೆಎಗೆಯೋ ಸ್ವರ್ಗದ
ನಾ ಬಾಗಿಲ ತೆಗೆಕಿದ್ರೆ ನೀ ಒಳಗೆ ಬರಕಿದ್ರೆ
ನೀ ಮಾಡಿದ ಧರ್ಮ ನನಗ್ಹೇಳು
ಹಸಿದರ ಹೊಟ್ಟೆಯ ಕಂಡೆ ಮಾಸಿದ ಮಂಡೆಯ ಕಂಡೆ
ಜೋಗಿಗೆ ಭಿಕ್ಷೆಯ ಮಗದ್ಹೋಯ್ದೆ ಯಮರಾಯ
ದಾರಿಯಲ್ಲಿದ್ದ ಮುಳ್ಳ ತೆಗೆದಿದ್ದೆ ಯಮರಾಯ
ಬಾಗಿಲ ತೆಗೆಯೋ ಸ್ವರ್ಗದ
ಬಾಡಿದ ಬಳ್ಳಿಗೆ ಜೋಡುನಿರ‍್ಹೈಸುವೆ
ಕೋಡ್ಯೆಲೆ ಆಗು ಕೊಡಿ ಆಗು  ಈ ಊರ
ಬೇಡಿ ತಿಂಬರಿಗೆ ಎಲಿಯಾಗು
ಹೆದ್ದಾರಿ ಮನೆಯಾಳೆ ಹೆಗ್ಗಡತಿ ನನ್ನಕ್ಕ
ಮಜ್ಜಿಗಿ ದಾನ ಕೊಡುವಾಳೆ ಏನೆಂದೆ ಕೊಡುವಾಳೆ
ಗಿಜ್ಜಿ ಕಾಲ್ಮಗನ ಪಡಿಕೆಂದು
ರಾಶಿಯ ಬದುಕಿಗೂ ಆಸಿ ಮಾಡಲಿಲ್ಲ
ರಾಶಿಗೂ ಕಲ್ಲೇ ಹೋಯ್ಲಿಲ್ಲ ದೆವರೆ
ಲೇಸಿ ಕೊಡಿ ನನ್ನ ಕೆಲಸಕ್ಕೆ
ಬಿಸಿಲೇ ಕೊಡಿ ನನ್ನ ಕೆಲಸಕ್ಕೆ
ಬಿಸಿಲೇ ನಿನ್ನೂರಿಗೆ ಹಸು ಮಗಿನ ಕಳ್ಸಿದೆ
ಬಿಸಿಲೇ ನೀ ಕಾದುಕಳುಹಿಸು ಶಿರಸಿಯ
ಮಾದೇವಿ ಕಾದು ಮನೆಗೆ ಕಳುಹೂಳು
ಕಣ್ಣಿಗೂ ಬೆನ್ನಿಗೂ ತಣ್ಣಗಾಯ್ಲಿ ಎಂದು
ಬಣ್ಣಿಸಿ ನಿರ‍್ಹೋಯ್ದೆ ಬಸಳಿಗೆ ಬಾಲಯ್ಯನ
ಬೆನ್ನಿಗು ಬಿದ್ದರಿಗು ಸುಖವಾಯ್ಲಿ
ಮದುವೆ ಹಾಡುಗಳು : ಸಂಕೀರ್ಣ
ಶಾಲೀಗ್ ಹ್ವಾದ ಮಗನೀಗೆ ಹಸಿಹಾಲು ಬಿಸಿಗಂಜಿ
ಹಸ್ರಂಗಿ ಮ್ಯಾಲ್ ಗಡಿಯಾರು
ಹ್ಯಾಕಂಡು ಇಸ್ಕೂಲಿಗೆ ಹ್ವಾಪ ಮಗ ಬಂದ
ನನ್ನೂರ ಹೆದ್ದಾರಿ ಮೇನ್ ಮನ್ನೆ ಹ್ವಾದವರ‍್ಯಾರು
ಚಿನ್ನದ ರೇಡಿ ತಕ್ಕಂಡ ತಮ್ಮಯ್ಯ
ಯಾತ್ರೀಗೆ ಹೊಯ್ಕಂದ ನಡೆದಾನು
ನಾರಿಯ ಕ್ಯಾಸ ನಲವತ್ತೆ ಮಾರುದ್ದ
ಏಳ ಮಾರುದ್ದ ಎಣಿಗೆಂಟ ಅಂಬಾಡಿ
ಆನೆ ಬಾಗಿಲಿಗೆ ತಡೆದೀತ
ಹಟ್ಟಿಯ ಹಣಿಗುಣೋ ಮನಿಯ ದೆವ್ರೆ ಗುಣೋ
ಕರಿಯುಕ್ಹೋದವಳ ಕೈಗುಣ ಕಾಂಜೀನ
ಭರಣಿ ತುಂಬ್ಹಾಲ ಕರೆದಾಳ
ಹೆಬ್ಬಾಗಿಲ ಚಂದಕ್ಕ ಗುಬ್ಬಿ ಗೂಡ್ಹಾಕಿತ್ತ
ಅಂಬ್ರದಿಂದಿಳಿದ ಕಡು ಮಾಡು ಅಣ್ಣಯ್ಯಗೆ
ಗುಣದಿಂದ ಬಂದೋ ಗಳುಬಳಿ
ಮಾವಿನ ಹೂಗಿಗೆ ಯಾರ ಬಪ್ಪರು ಕಳ್ಳರು
ಬಾನದ ಮೇಲಿರುವ ಮುಗಿಲರು ಪಾಂಡವರಳಿಯ
ದೇವೇಂದ್ರನ ಮಗಳ ಬಯಕಿಗೆ
ಆಚಾರಿ ಗಂಡೀರೆ ಐದೇಳಿ ಜನಿವಾರೋ
ಪಂಚ ಪತ್ತುರದ ಉಳಿಬಾಚಿ ತಕ್ಕಂಡು
ಪಂಚುಳ್ಳ ದೇಶ ತಿರುಗುವ
ಹಾಡಿಗೆ ಹನ್ನೆರಡು ಕವ್ರು ಮಾತಿನಲಿ ಚದುರಂಗ
ಉಂಬೂ ಕೂತಲ್ಲೆ ಎರಡಂಗ
ಮಾಡಿದ ಪಾಪೋ ಕಾವೇರಿಗ್ಹೋಯಿ ಪರಿಹರ
ಆಚೆ ಕೂಸಾಳಗುಡಿ ಈಚೆ ಕೊರಗರ ಕೊಪ್ಪ
ನಡೆಗೊಂದೆ ಜಾತಿಗಿಡ ಹುಟ್ಟಿ ಅಣ್ಣಯ್ಯ
ಆ ಹೂಗಿನ ಮೇಲೆ ಮನಸೇನು
ಅಕ್ಕ ತಂಗ್ಯರ್ ನಾವು ನಾಗೂರ ಸಂತೀಗ್ ಹೋಯಿ
ರುವಾಗ ದರಿ ಹತ್ತಿ ಗೋಯ್ ಹಣ್ಣ ಕೊಯ್ವಾಗ
ರಂಡ್ಯಾರ‍್ ಮುಂಡ್ಯಾರ‍್ ಅಂದ ಕರೆದಾನ ಮದುಮಗ
ಅವ್ರ ಮನಿ ಹೆಣ್ಣೆ ಮದಿಯಾದ
ಕೊರಗೂತಿ ತಲಿಮ್ಯಾಲೆ ನಾಲ್ಕು ಚೊಟ್ಟಿನ ಬುಟ್ಟಿ
ನಾಕೂರು ತಿರುಗಿ ಬರುವೋಳೆ ಕೊರಗತಿ
ಲೇಸೇನು ಅಪ್ಪಯ್ಯನ ಮನೆಯಲ್ಲಿ
ಅರಿಕಲ್ಲಿಗೆ ಅರಿವುಂಟೆ ತುರಕರಿಗೆ ಜನಿವಾರುಂಟೆ
ಸರಕಾರಕ್ಕೆ ಉಂಟೇ ಸುಖ ದುಃಖ ನಮ್ಮಂಥ
ಬಡಬಗ್ಗರಿಗುಂಟೆ ಧರ್ಮವು
ಹೊತ್ತರ ಮುಂಚೆದ್ದು ದುಷ್ಟರ ಮುಖ ನೋಡಿ
ಇಷ್ಟೊತ್ತಿನವರೆಗೂ ನಿರಾಹಾರ ದೇವರೆ
ದುಷ್ಟೆ ನನಗೆಲ್ಲಿ ಎದುರಾಳಿ
ಮಾತುಗಾರತಿ ಮನೆಗೆ ಯಾಕ್ಹೋದಿ ಗಿಣಿರಾಮ
ಮಾತಿಗ ಮಾತ ಪ್ರತಿಮಾತ ಆಡುವಳ ಕೈಲಿ
ಸೊತು ಬಂದಿಯೇನೋ ಗಿಣಿರಾಮ
ಬಾವಿಯ ಕಟ್ಟೇಲಿ ಬಳುಮೇಸ್ತ್ರಿ ದೂರೇನ
ನಮ್ಮೆಣ್ಣು ಪರರ ಮನೆಯಲ್ಲಿ ಕೊಟ್ಟೀರ‍್ ಮೇಲ್
ಬಳಮೇಸ್ತಿ ದೂರುದ ತರವಲ್ಲ ತಾಯಮ್ಮ
ಸುಮ್ಮನೆ ತಲೆ ತಗ್ಗಿಸಿ ಒಳಗ್ಹೋಗಿ
ಅಡಿಗಿಯ ಮಾಡೂಳ ಮಕ್ಕಳ ಕೈ ತಡೆಯೋಳ
ಒಕ್ಕಿ ಬಂದ್ ಹಾಲ ಅಡಸೂಳ ಬಾಲಮ್ಮನ
ಬಾಳು ಮನಿಗ್ಹೆಂಗೆ ಕಳುಹಾಲಿ
ಕಣ್ಣ ಕಾಡುಗಿಯೆ ನನ್ನ ಮಾತನು ಕೇಳು
ಚೆನ್ನಿಗರ ಕಂಡು ತೆಲಬಾಂಗು
ಚೆನ್ನಿಗರ ಕಂಡುತಲೆಬಾಂಗದಿದ್ರೆ
ಹೆಣ್ಣೆಂಬ ಕುಲಕು ಹಳುಬಂತು
ದೇವರ ಕೋಣೀಲಿ ನ್ಯಾಗಳ ಬಿದ್ದೀತು
ಹಾವೆಂದೇ ಜೀವ ಹೆದರೀತು ದೇವರೆ
ನ್ಯಾಗಳದ ಕೀಲು ವೈಕೀಲು
ಅಮ್ಮ ನಿಮ್ಮನೆಯಲ್ಲಿ ಕಮ್ಮಗೇನ್ಹಾರಿತು
ಅಮ್ಮ ನಿಮ್ಮನಿಯಲ್ಲಿ ತಿಥಿ ಏನು
ಅಲ್ಲಗೆಟ್ಟ ಜೋಗಿ ಸುಳ್ಳ ಮಾತ ಹೇಳಬ್ಯಾಡ
ನಾಳೆ ನಮ್ಮನಿಯಲ್ಲಿ ಮೆದಿ ಜೋಗಿ
ಯಾವೂರ ಹೆಣ್ಣಮ್ಮ ಯಾವುರ ಗಂಡಮ್ಮ
ಯಾವ ದಿನದಲ್ಲಿ ಮದುವೆಯೂ
ಬೈಂದೂರ ಹೆಣ್ಣುಜೋಗಿ ಭಟ್ಕಳದ ಗಂಡ ಜೋಗಿ
ಶುಕ್ರವಾರದ ದಿನದಲ್ಲಿ ಮದುವೆಯೂ
ರಟ್ಟಿ ಜಪ್ಪುಂಗೆ ಕೂಲಿಯ ಕೊಟ್ಟುಂಬೆ
ಸಭೆಯೊಳಗೆ ಸೊಪ್ಪು ಆರಿದುಂಬೆ ದೇವಕಿ
ದಾಯಾದ್ರಿಗೆ ದಯನು ಎನಲಾರೆ
ಕಳ್ಳಿಯ ಮೈಬರ್ಣಣ ಸೆಳ್ಳಿಯ ಹಣ್ಣನ್ಹಾಂಗೆ
ಇರುಳೆದ್ದ ಗೈಯುವ ಗರತೀಯ ಮೈ ಬಣ್ಣ
ಗೆಂಡ ಸಂಪೂಗಿ ಎಸಳಾಂಗೆ
ಬಳುಕಿದ ಸೊಂಟಕ್ಕೆ ಕೊಳಕಿಯ ನ್ಯಾಗಳ
ಬಳುಕಿ ಬಣಸಾಲೆಯಲ್ಲಿ ಇಳಿವೋನೆ ತಮ್ಮಯ್ಯ
ಕೊಳಕಿ ತಪ್ಪಿದರೆ ಅರಿಯನೇ
ಬೆಳ್ಳನಾ ಬೆಳಗೆದ್ದು ಬೆಳ್ಳಿ ತೂಕನ ಮಾಡಿ
ಕಳ್ಳ ಕಾಣಕ್ಕ ಅಕಸಾಲಿ ನಿನ ಕಮಿಯ
ವಾಲೀಗ್ ಹಿತ್ತಾಳೀನೇ ಬೆರಸಿದ
ಆಕ್ಕ ತಂಗೀರು ಸೇರಿ ಇಕ್ಕೇರಿ ಸಂತೆಗೆ ಹೋಗಿ
ತಕ್ಕೊಂಬಾ ಬಾರೆ ಚೌಲಿಯ ಚಿನ್ನದ ಕೂದ್ಲ
ಒಪ್ಪಿತು ಇಬ್ಬರ ಕೂದಲಿಗೂ
ರಟ್ಟೇಲಿ ಸತುವಿಲ್ಲ ಒನಕೇಲಿ ಬಳೆ ಇಲ್ಲ
ಇಕ್ಕೇರಿ ಕಬ್ಬಿಣನೆ ತರಿಸಣ್ಣ ನಾ ತೊಳುವ
ಒನಕೆಗೆ ಬಳೀನೆ ಕಟ್ಸಣ್ಣ
ವಾಟೆಯ ಮರಡಿ ವಾಟೆಯ ಹಣ್ಣುಬಿದ್ದು
ಬೇಟೆಗೆ ಹೋದವನ ಮೊಲನುಂಗಿ ಆ ಊರ
ಸಂಬಳಕಿದ್ದವನ ನುಸಿನುಂಗಿ
ಮಕ್ಕಳ ತಾಯಿ ಬರುತಾಳ ಬಲು ಬಂಜಿ ಬರುತಾಳ
ಒಂದೇ ಹತ್ತವಳು ಬರುತಾಳ ತಂಗ್ಯಮ್ಮ
ಕಂದಯ್ನ ಒಳಗೇ ಕರಕಾಣ
ಉರುಗನ ಸಪ್ಪು ಗರಭಕ್ಕೆ ತಂಪೆಂದು
ಕರ್ಣ ಅರ್ಜುನರ ಬಸರೀಲಿ ಅಕ್ಕಮ್ಮ
ಉರುಗನ ತಂಬುಳಿಯ ಉಣಕಂದ್ಲ
ಒಂದ್ ಚಂಬು ನೀರಾಗೆ ಪುರುಷರ ಮುಖ ತೊಳೆದು
ಸಣ್ಣ ಬಾಲಯ್ನ ಮುಖ ತೊಳೆದು ಮಿಕ್ಕಿದ ನೀರು
ಏಳು ಕೊಪ್ಪರಿಗೆ ಎಸರಿಟ್ಟು ಮಿಕ್ಕಿದ ನೀರು
ಏಳು ಮುಡಿ ಅಕ್ಕಿ ತೊಳೆದಿಟ್ಟು ಮಿಕ್ಕಿದ ನೀರ್
ಏಳ ಮೆಲ್ಲರಕೆ ಹದಮಾಡಿ ಮಿಕ್ಕಿದ ನೀರ್
ಬೆಳಗಿನ ನಾಡರಿಗೆ ಬೆಲೆ ಮಾಡಿ ಮಿಕ್ಕಿದ ನೀರ್
ಕಡ್ಕೆ ನಾಡರಿಗೆ ಕಡ ಹಾಕಿ ಮಿಕ್ಕಿದ ನೀರ್
ಕಡ್ಕೆ ನಾಡರಿಗೆ ಕಡಹಾಕಿ ಮಿಕ್ಕಿದ ನೀರ್
ಪಡುವಿನ ಸಮುಂದರಕ್ಕೆ ಹರಿದ್ ಹೊಯ್ತು
ಭರಣಿ ಉಪ್ಪಿನಕಾಯಿಬಂದರುದಾ ಸಣ್ಣಕ್ಕಿ
ಬಂದರಿಗೆಲ್ಲಾ ಅನುಕೂಲ ಮಾಡೀಕೆ
ಅಣ್ಣಯ್ಯ ಬಂದರಿಗೆ ನಡೆದೀದ
ಕಬ್ಬು ಸೀ ಅಂದ್ಹೇಳಿ ಬೇರೆಲ್ಲ ಜಯ್ದೀರು
ಒಬ್ಬಿಷ್ಟಗ್ಹೇಣ್ಣು ಕೊಡದೀರು ತಂಗ್ಯಮಗೆ
ಹಬ್ಬ ಜಾತುರಿನೆ ಕಡಿಮ್ಯಾದೋ
ಕಡಿಯಕ್ಕಿ ಕೊಳ್ ಚಂದ ಕಡದ ಮಜ್ಜುಗಿ ಚಂದ
ಕಡಲೊಳಗೆ ಬರುವ ತೆರಿ ಚಂದ ಗಂಗಾತಾಯಿ
ನೀವ್ ಚಂದ ನಮ್ಮ ಬಳಗಕ್ಕೆ
ಆಳೆತ್ತರ ಕಣ್ಣೀರ ಬೀಳ ಬ್ಯಾಡಂದಿರು ಬಿದ್ದು
ಧೂಳ ಮಾಣಿಕದ ಕಣನಲ್ಲೂ  ಈ ಜೀಂವೆ
ಹಾಳಾದು ಪರರ ಮನೆಯಲ್ಲೂ
ಬಡತನ ಅಂಬುದು ಬಿಡದೆ ಬೆನ್ನಿಗೆ ಬಂದು
ಸಣ್ಣ ಕಂದಯ್ಯ ನೆರಿದಾಗ ಬಡವೀಯ
ಹಡಗು ತಂದಿಡುವ ಮನೆಯಲ್ಲು
ಕಂಬಳ ಗೆದ್ದಿ ಕೂಡ ಒಂಭತ್ತು ಮುಡಿ ಗೆದ್ದಿ
ಉಂಬಳಿ ಮಾವಯ್ನ ನಡು ಬೈಲು ನಲವತ್ಹಾನಿ
ಮದು ಮಕ್ಕಳ ಹಾಂಗೆ ತಲೆ ಬಾಂಗಿ
ಹಡಗೀನ ಮ್ಯಾನ್ ಬರುವಾಗೆ ಗುಡುಗು ಮಿಂಚಿನ ಸೀರಿ
ಸೆರಗಿಗು ಗರುಡ ಹನುಮಂತ ಸಿರಿಯೇ
ಶಿವ ಕೊಂಡ ತನ್ನ ಮಡದೀಗೆ
ಆಳೆದ್ದಿರಂಗಳೋ ಧೂಳೆದ್ದೀರ ಪಟ್ಟಣೋ
ನಾನೆದ್ದಿರು ಬರಿಯ ಹುಲಿಹಂಗ ಅಣ್ಣಯ್ಯನ
ಆಳಿಯೆದ್ದಿರು ಆಡಿಕಿ ಸಸಿಹಾಂಗೆ
ಅತ್ತಿಗೆ ಮೈದಿನಿ ನಾವಿಬ್ಬರೊಂದಾಗಿ
ಅರೆಯ ಮ್ಯಾನಡಕಿ ಸಸಿ ನೆಟ್ಟು ಅತ್ತಿಗಿ
ಹೆಡಿ ಬಿಟ್ಟರು ನಮ್ಮ ಗುಣ ಬಿಡ
ಬೇಲಿ ಮೇಲಿರುವುದೇ ದರ ಹಿರಿಯಕಾಯಿ
ಕಾಯಿ ಒಳ್ಳೆದಮ್ಮ ರುಚಿ ಇಲ್ಲ ಲಾವೂರ
ನೆಂಟರೊಳ್ಳೆಯವರೆ ನಡೆತಿಲ್ಲ
ಸಣ್ಣಕ್ಕಿ ಬುತ್ತಿಯ ಹನ್ನೆರಡು ಕಟ್ಕಂಡ
ಹನ್ನೆರಡೇ ರಾಜು ತಿರುಗುವ ಬಾಲಯ್ಯ
ಎಲ್ಲಿ ಹೋದರ‍್ಹೆಣ್ಣೆ ದೊರಕಿಲ್ಲ ಲಾವೂರ
ದಿಂಡಿ ಸಂತಾನವೇ ದೊರಕೀದೋ
ಸಂತೀಗಿ ಹೋತಾಳ್ ಕೈಲಿ ಸಂಚಿ ಸುಣ್ಣದ ಕಾಯಿ
ಎಂಟುನೂರಡಕಿ ಎಲಿ ನೂರು ತಕ್ಕಂಡ
ಮಟ್ಟಿಯಲ್ಲಿದ್ದಡಕಿ ಹೊರ ಬಂದು
ಮಧ್ಯಾಹ್ನದೊತ್ತಿಗೆ ಬಿದ್ದಿತು ಮಾಯಿನಣ್ಣು
ಎದ್ದಾಳೆ ಸೀತೆ ಸೆರಗೊಡ್ಡಿ ಲಾವೂರ
ಬಿದ್ದಳು ಮಾರಾಯನ ಸೆರಗೀಗೆ
ಕಳ್ಳೆಲ್ಲಿ ಕುಡಿದಿಯೆ ಬಿಲ್ಲೆಲ್ಲಿ ಮರೆತೀಯ
ಕಳ್ಳ ದೀವುತಿಯ ಮನೆಯಲ್ಲಿ ಅಣ್ಣಯ್ಯ
ಬಿಲ್ಲಿಟ್ಟೆ ಕಳ್ಳ ಕುಡಿದಾನ
ಮೂಡಿನ ಗುಡ್ಡಿಯ ಮ್ಯಾನೆ ತೊರಿತು ಕೊರಗರ ಬೆಳ್ಳಿ
ಅಲ್ಲಿಗೆ ಸೂಲ್ಯದೇವ್ರು ನಡೆದಾರು ಸೂಲದೇವ್ರು
ಹಿಡಿದರು ಕೊರತಿಯೆ ನಡುತೋಳು
ಕಿಟ್ಟ ಬ್ಯಾಡಿ ಸೂಲ್ಯದೇವ್ರೆ ಮುಟ್ ಬ್ಯಾಡಿ ಸೂಲ್ಯದೇವ್ರೆ
ಮುಟ್ಟಾರು ಮುತ್ತಾರತನದ ಮುಟ್ಟು ಮುರು ದಿನಕೆ ಸಂದು
ಮುಳುಕಿ ಬಾ ಹರಿವ ಜಲಧೀಲೆ
ಮುಳುಕಿ ಬಪ್ಪುಕೆ ಸ್ವಾಮಿ ಶಿಶು ಮಕ್ಕಳರಮನಿ
ಗೌಳಿ ತಾಗಿದರೆ ಕೆಡುವುದು
ಮದುವೆ ಹಾಡುಗಳು : ಸ್ವಾಮಿಗೂ ಭೂಮಿಗೂ ಲಗ್ನಾಗಬೇಕು
ಸ್ವಾಮೀಗೂ ಭೂಮಿಗೂ ಲಗ್ನಾಗಬೇಕು
ನರಮನಸ್ರ ಕಾಣದ ಹೂಗಾಗಬೇಕು
ಜಾಜಿಯ ಹೂಗ ಅಕ್ಕೇನೆ ಗಂಗೆ
ಜಾಜಿಯ ಹೂಗುಬ್ಯಾಡೆಂದಳು ಗಂಗೆ
ಸ್ವಾಮಿಗೂ ಭೂಮಿಗೂ ಲಗ್ನಾಗಬೇಕು
ನರಮನಸ್ರ ಕಾಣದ ಹೂಗಾಗಬೇಕು
ಮಲ್ಲಿಗೆ ಹೂಗ ಅಕ್ಕೇನೆ ಗಂಗೆ
ಮಲ್ಲಿಗೆ ಹೂಗ ಬ್ಯಾಡೆಂದಳು ಗಂಗೆ
ಸ್ವಾಮಿಗೂ ಭೂಮಿಗೂ ಲಗ್ನಾಗಬೇಕು
ನರಮನಸ್ರ ಕಾಣದ ಹೂಗಾಗಬೇಕು
ಸಿಂಗಾರ ಹೂಗ ಅಕ್ಕೇನೆ ಗಂಗೆ
ಸಿಂಗಾರ ಹೂಗ ಬ್ಯಾಡೆಂದಳು ಗಂಗೆ
ಸ್ವಾಮಿಗೂ ಭೂಮಿಗೂ ಲಗ್ನಾಗಬೇಕು
(ಹಿಗೆಯೇ  ಎಲ್ಲ ಹೂವಿನ ಹೆಸರನ್ನು ಹೇಳುತ್ತಾ ಹೋಗುವುದು)
ಅತ್ತಿಯ ಹೂಗೆ ಬೇಕೆಂದಳು ಗಂಗೆ
ಸ್ವಾಮೀಗೂ ಭೂಮಿಗೂ ಲಗ್ನಾಗಬೇಕು
ನರಮನಸ್ರ ಕಾಣದ ಹೂಗಾಗಬೇಕು.

